
PARLAMENT DE CATALUNYA





Presidència del Parlament

La Presidència del Parlament, en la sessió tinguda el 17 de setembre de 2015, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya;  l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei 3/2015, de l'11 de març, de mesures fiscals, financeres i administratives, aprovada pel Ple del Parlament en la sessió del dia 4 de març de 2015:

«Lei 3/2015, der 11 de març, de mesures fiscaus, financères e administratives

Preambul

Aguesta lei, coma ja ei abituau enes darrèri ans, intègre dus blòcs diferenciadi de mesures, autant fiscaus e financères coma administratives, restacades ara obtencion des objectius dera Lei de pressupòsti dera Generalitat entath 2015, que pretenen completar er ordenament juridic autonomic per miei de reformes o modificacions normatives de caractèr puntuau e esturmentau, que permeten ua execucion melhor e mès eficaça deth programa deth Govèrn, enes diferenti encastres en qué desvolòpe era sua accion.

Eth contengut principau d’aguesta lei lo constituïssen es mesures de natura tributària, s’era lei tanben arrecuelh ua sèria de mesures de gestion economica e d’accion administrativa. Atau, eth tèxte normatiu s’estructure en ueit títols: eth prumèr se dedique as mesures fiscaus; eth dusau, ath regim juridic des finances publiques; eth tresau, a mesures en matèria de foncion publica; eth quatau, a mesures de reestructuracion e racionalizacion deth sector public, e era rèsta de títols, deth V ath VIII, a mesures en determinadi encastres deth sector public, coma abitatge e urbanisme, organizacion ambientau, aigües, transpòrts, miei naturau e agricultura, e torisme e consum, entre d'autes, es quaus an objectius d’amplitud e caractèr conjunturau diferent e complèten es accions adoptades en matèria de politica fiscau e financèra.

En totau, era Lei conten cent dus articles, as quaus cau híger vint-e-sies disposicions addicionaus, sies de transitòries, ua de derogatòria e tres de finaus.

Eth títol I, que regule es mesures fiscaus, se dividís en dus capítols: eth prumèr capítol, qu'a cinc seccions, ei dedicat as normes restacades damb es tributs pròpris; eth dusau conten normes en matèria de tributs cedidi.

Entre es mesures relatives as tributs pròpris, era Lei recuelh, en prumèr lòc, es modificacions hètes ena regulacion deth canon sus era disposicion der arrefús de residus, damb era actualizacion des tipes de gravamen deth canon sus era disposicion der arrefús des residus municipaus destinadi a depòsits e a incineracion. De contunh, en çò que hè ath canon dera aigua, es modificacions arresponen ath besonh de hèr efectiu eth principi de recuperacion des còsti des servicis restacadi ath cicle dera aigua e de proporcionar incentius adequadi pr'amor qu'es usatgèrs utilizen de manèra eficienta es recorsi idrics, de sòrta que contribuïsquen as objectius mieiambientaus dera Directiva 60/2000/CE. Atau, per exemple, ena linha d'aclarir era tributacion des usatgèrs industriaus, s’establís un regim ordinari entà determinar eth tipe de gravamen e era aplicacion generau deth tribut, e un regim especiau aplicable sonque a determinadi usatgèrs d’aigua per rason der impacte ambientau dera activitat qu'exercissen. 

Barre aguest prumèr capítol era seccion cincau, dedicada ath regim de taxes dera Generalitat. Es modificacions consistissen ena entroduccion de naui hèts imposables en taxes ja existentes, en adaptacions formaus ara normativa substantiva de cada matèria, ena introduccion de naui cassi d’exempcion, en esclariments des concèptes que conformen es elements deth tribut e ena actualizacion des impòrts en vigor, entre d'autes.

Eth capítol II, dedicat as tributs cedidi, conten ua unica seccion concernent ath compliment d’obligacions formaus en impòst sus transmissions patrimoniaus e actes juridics documentadi. Atau, ena presentacion dera autoliquidacion deth tribut que grave era constitucion d’arrendaments sus bens immòbles, se redusís era carga administrativa deth contribuent, que non aurà de presentar ara Administracion tributària eth document damb qué s’age formalizat eth contracte enes cassi en qué aguest s’age presentat ar Institut Catalan deth Sòu.

Eth títol II dera Lei includís es mesures relatives ath regim juridic des finances publiques. Se dividís en dus capítols. Eth prumèr capítol conten mesures restacades damb era gestion financèra, e se modifique eth tèxte rehonut dera Lei de finances publiques dera Generalitat, aprovat peth Decret legislatiu 3/2002, deth 24 de deseme, damb ua naua redaccion der article 22.2, a fin de flexibilizar e agilizar era gestion financèra, en tot perméter era creacion de deute pendent eth mes de gèr der an següent sense besonh d’informe prealable favorable deth Departament d’Economia e Coneishença. Tanben se modifique er apartat 5 der article 94 dera madeisha lei, damb er objectiu de simplificar era tramitacion de determinades transferéncies de hons, coma es deth foncionament ordinari de centres e servicis d’ensenhament.

Eth capítol II includís modificacions en tèxte rehonut dera Lei de patrimòni dera Generalitat de Catalonha, aprovat peth Decret legislatiu 1/2002, deth 24 de deseme. En concrèt, se suprimís er apartat4 der article 12, se hig un article 12 bis, damb er objectiu de regular e accelerar era acceptacion d’eretatges en favor dera Generalitat, e tanben se hig un article 15 bis, tà pr’amor que s’apliquen critèris d’eficiéncia e optimizacion ena aucupacion des espacis des immòbles qu'aucupe era Generalitat e es sòns organismes, entitats o empreses publiques.

Eth títol III establís mesures en matèria de foncion publica e includís diuèrses disposicions qu'arresponen ath besonh de contunhar auançant ena gestion des servicis publics damb qualitat, mès tanben damb eficiéncia economica e en tot evitar es sobrecòsti. Tot açò, sense abandonar eth marc que permet contunhar aplicant procèssi de generacion d’estauviaments pressupostaris damb era fin de complir es principis e es objectius d’estabilitat pressupostària e disciplina fiscau deuant era situacion economica actuau, caracterizada pera duresa e era prigondor dera crisi.

En aguest contèxte, en qué es principis d’eficacitat e eficiéncia qu’an de regir era actuacion dera Administracion cruben ua importància especiau, se regule eth mecanisme deth Hons de resèrva de dotacions, constituït per lòcs de trabalh vacant e pressupostadi adscriti ath departament competent en matèria de foncion publica, damb era fin de poder atier es besonhs de renfortiments conjunturaus o programes temporaus des departaments e es sòns organismes, damb çò que se da ua responsa dirècta e eficaça as besonhs sobrevenguts sense besonh de tensionar es plantilhes des departaments. Eth Hons s’a de dotar d’acòrd damb çò qu'establirà eth Govèrn, en atencion as besonhs pressupostaris de cada moment e ara realitat economica e financèra e de besonhs de personau.

Se regulen, atau madeish, es retribucions des foncionaris en practiques, aplicables as administracions publiques catalanes, coma mesura qu'a de perméter superar eth problèma qu'actuaument represente era aplicacion dera normativa estatau supletòria, de tau manèra que s’evite qu'era administracion d’origin age de satisfèr es retribucions intègres deth lòc de trabalh qu'aucupaue eth personau foncionari que hè es practiques en ua administracion diferenta.

Eth capítol dusau establís ues mesures de caractèr especific e que se referissen a personau determinat. Atau, mejançant era modificacion dera Lei 8/2007, deth 30 de junhsèga, der Institut Catalan dera Salut, s’abòrde per part deth personau deth sector dera salut era aplicacion corrècta des aliances estrategiques e projèctes de gestion compartida en encastre d’aguest Institut. Tanben se modifique era Lei 16/1991, deth 10 de junhsèga, des policies locaus.

Eth títol IV, damb era rubrica «Mesures de reestructuracion e racionalizacion deth sector public», conten diuèrses modificacions normatives destinades, damb caractèr generau, ara reduccion dera despena publica, era racionalizacion deth sector public e era transparéncia ena gestion des recorsi. Aguest títol ei dedicat a apregondir en determinades mesures de reestructuracion en encastre deth sector public dera Generalitat, que son continuitat des ja adoptades mejançant era Lei 2/2014, deth 27 de gèr, de mesures fiscaus, administratives, financères e deth sector public. Aguest títol se dividís es dus capítols: eth prumèr ei dedicat a entitats de dret public dera Generalitat e arrecuelh modificacions enes normes substantives d’aguestes entitats. En bèri cassi, entà modificar-ne bères ues des foncions, coma en cas deth Centre d’Estudis Juridics e Formacion Especializada e deth Servici Meteorologic de Catalonha; en d'auti, coma en cas der Institut Catalan d'Energia, era modificacion puntuau dera sua Lei 9/1991, deth 3 de mai, permet amiar a tèrme era liquidacion d’Efiensa. Subergés era ampla modificacion deth Centre dera Proprietat Forestau, en sòn regim juridic, e damb aguesta fin se modifique parciaument era Lei 7/1999, deth 30 de junhsèga. Tanben son objècte de modificacion es leis que regulen eth Conselh Nacionau dera Cultura e es Arts, era Agéncia Catalana deth Patrimòni Culturau e eth Centre de Telecomunicacions dera Generalitat de Catalonha.

Eth capítol dusau arrecuelh mesures de racionalizacion en encastre sanitari. Aguest capítol includís disposicions e mesures qu'afècten ara organizacion sanitària. En aguest sens, se modifique eth Decret lei 4/2010, deth 3 d’agost, de mesures de racionalizacion e simplificacion dera estructura deth sector public dera Generalitat de Catalonha, e era Lei 15/1990, deth 9 de junhsèga, d’organizacion sanitària. Concrètament, se pòt destacar era modificacion dera prumèra norma, que compòrte qu'es competéncies en matèria de tecnologies dera informacion e comunicacion dera Agéncia de Qualitat e Avaloracion Sanitàries de Catalonha les assumís eth departament competent en matèria de sanitat.

Eth títol V regule d'autes mesures administratives qu'afècten a sectors e matèries diferentes, coma son er abitatge e er urbanisme, organizacion ambientau e aigües e transpòrts. Atau, es quate capítols deth títol V establissen mesures qu'afècten ad aguestes matèries.

Eth capítol prumèr modifique era Lei 18/2007, deth 28 de deseme, deth dret ar abitatge, e agranís enquiar 1 de gèr de 2016 eth termini d’exigéncia deth certificat d’aptitud dera bastissa enes actes de transmission d’abitatges. En matèria d’urbanisme, se modifiquen diuèrsi articles deth tèxte rehonut dera Lei d’urbanisme, e cau hèr ua mencion especiau dera determinacion dera compatibilitat en solèr non urbanizable der abitatge d’usatge toristic damb er usatge d’abitatge familiar legaument implantat.
Eth capítol II includís mesures qu'afècten ara organizacion ambientau. Atau, en çò que hè ara proteccion des espacis d’especiau interès naturau afectadi per activitats extractives, se modifique era Lei 12/1981, deth 24 de deseme, pera quau s’establissen normes addicionaus de proteccion des espacis d’especiau interès naturau afectadi per activitats extractives, entà per'mor d'adaptar-la parciaument as darrèri cambiaments dera normativa basica estatau e ara organizacion intèrna deth departament competent en aguesta matèria, e entà per'mor de, d’aguesta manèra, coordinar adequadaments era aplicacion de bèri precèptes dera normativa ambientau e minèra. Egalament, se hè possible qu'es inspeccions de seguiment e verificacion des programes de restauracion siguen hètes per entitats collaboradores dera Administracion degudament acreditades. Tanben s’introdusissen modificacions ara Lei 6/2001, deth 31 de mai, d’organizacion ambientau der enlumenament entara proteccion deth miei nocturn. Cau remercar er establiment d’ua periodicitat de contraròtle ambientau des prescripcions luminiques des installacions d’illuminacion exteriora, mès espaciada qu'era que s’i aplique actuaument en vertut dera legislacion generau de prevencion e contraròtle d’activitats, que passe a èster coma maximum de sies ans. Era Lei 20/2009, deth 4 de deseme, de prevencion e contraròtle ambientau des activitats, ei egalament objècte de modificacion, entà facilitar era tramitacion administrativa des activitats includides en annèx I dera dita lei, concrètaments en çò que hè as sues modificacions, quan demoren laguens es limits der annèx; facilitar eth regim de revision en tot aleugerir es requisits administratius; regular-ne eth cessament, entà adaptar-lo ara normativa europèa, e modificar eth sistèma de contraròtle, que passe a èster d’inspeccion, segons es determinacions europèes e de normativa basica. Ath madeish temps, se suprimissen determinades activitats des annèxi, basicament es de ràdiocomunicacions e torisme. Fin finau, es projèctes d’exploracion o recèrca qu'utilizen era tecnica dera fracturacion idraulica (fracking) se sosmeten a un procediment d’avaloracion der impacte e d’autorizacion ambientau, per rason dera sua elevada incidéncia ambientau. E entà acabar en aguest encastre, se modifique eth tèxte rehonut dera Lei reguladora des residus, aprovat peth Decret legislatiu 1/2009, deth 21 de junhsèga. D’un costat, se definís era installacion municipau der depòsit de dèishes entà includir-i era reutilizacion de productes, ath delà dera gestion des residus municipaus, entà adaptar era definicion formau d’aguesta installacion ara realitat actuau. E der aute, se modifiquen determinadi articles dera Lei tà pr’amor de poder regular per reglament era produccion e gestion de toti es residus, e non sonque era de determinades categories de residus, coma establie eth tèxte rehonut. E fin finau, se modifiquen aspèctes deth regim sancionador en matèria de residus damb era fin d’arténher ua proteccion deth miei ambient corrècta, en tot respectar eth besonh d’un procediment administratiu agil e d’ua simplificacion administrativa, mès damb totes es garanties. Tanben se modifique era Lei 22/1983, deth 21 de noveme, de proteccion deth miei ambient.

Eth capítol III includís modificacions legislatives en matèria d'ordenacion d’aigües, que se concrèten ena modificacion de diuèrsi articles deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme. S’i includissen precèptes sus eth patrimòni dera Agéncia Catalana dera Aigua, sus er encastre d’aplicacion deth Programa de mesures e des plans e programes de gestion especifics e era sua relacion damb eth Plan de gestion deth districte de conca fluviau de Catalonha, e sus era possibilitat qu'es ens locaus delèguen ena Agéncia Catalana dera Aigua era gestion des installacions e es sistèmes publics de sanejament en nauta dera sua competéncia. Destaque, fin finau, era cobertura des besonhs de finançament en concèpte de còsti indirèctes d’espleita, e s’establís un sistèma d’atribucion de hons que permete assegurar as ens gestors des sistèmes publics de sanejament mès complèxi era percepcion des recorsi economics sufisents entara mantenença des servicis de competéncia locau, e tanben era prevision d’un modèl d’atribucion de recorsi especifics entàs ens gestors que s’agen constituït en entitats locaus dera aigua, e s’acabe de perfilar era reforma deth modèl d’atribucion de recorsi, qu'amie a tèrme era Agéncia Catalana dera Aigua entà contribuïr ath finançament des sistèmes publics de sanejament en nauta, damb er objectiu d’arténher ua eficiéncia mès grana ena assignacion de hons publics.

Eth capítol quatau arrecuelh modificacions en còrpus juridic catalan en matèria de transpòrts, concrètament enes leis reguladores deth transpòrt ferroviari, transpòrt public de viatgèrs, transpòrt per carretèra, lei deth taxi e des infraestructures deth transpòrt aerian (aeropòrts e elipòrts). Ei dedicat fondamentaument ara inspeccion e ath regim sancionador, eth catalòg d’infraccions e es sancions que compòrten, e s’introdusís un mecanisme de reduccion dera sancion per pagament volontari. Fin finau, s’atribuís a Aeroports Públics de Catalunya, SLU, coma societat publica que gestione actuaument es aeropòrts de Lleida-Alguaire e dera Seu d’Urgell - Andorra, era condicion de mejan pròpri esturmentau e de servici tecnic dera Administracion dera Generalitat a fin de potenciar eth grad de collaboracion d’aguesta entitat especiauments damb eth Departament de Territòri e Sostenibilitat. Atau, s’introdusissen modificacions en tèxte rehonut dera Lei de carretères, aprovat peth Decret legislatiu 2/2009, deth 25 d'agost, qu'arresponen a ua volontat de simplificacion administrativa e ath besonh d’adaptar era dita lei ara transposicion dera Directiva 2008/96/CE en matèria de seguretat viària e ara defensa deth patrimòni viari.

Eth títol VI amasse mesures que hèn referéncia ar encastre deth miei naturau e era agricultura. Se dividís en dus capítols. En prumèr se modifique era Lei 9/1995, deth 27 de junhsèga, de regulacion der accès motorizat ath miei naturau, entà per'mor de tipificar coma infraccion era circulacion motorizada pes pistes e es camins delimitadi es hilats e itineraris sense disposar d’autorizacion especifica. En dusau capítol s’articule era segregacion deth tèrme municipau dera Val de Boí dera Resèrva Nacionau de Caça Naut Pallars - Aran, e era creacion dera Resèrva Nacionau de Caça dera Val de Boí.

Eth títol VII conten mesures d’accion administrativa en sector deth torisme, eth consum e es equipaments comerciaus. En aguest sens, s'includissen cèrtes modificacions ena Lei 13/2002, deth 21 de junh, de torisme de Catalonha, damb er objectiu de híger en encastre sancionador era definicion d’unitat empresariau d’espleita ena activitat de lotjament toristic, introdusir naues infraccions en aguest encastre e actualizar es impòrts des multes, e tanben establir era obligacion legau des persones fisiques e juridiques –subjèctes toristics– de dar informacion as inspectors de torisme; fin finau, conten ua abilitacion pr'amor que s’apròve ua disposicion reglamentària que regule eth condomini enes establiments de lotjament toristic. Tanben se modifiquen era Lei 22/2010, deth 20 de junhsèga, deth Còdi de consum de Catalonha, a fin de redusir er impòrt des sancions es determinades circonstàncies, coma era conformitat damb era proposicion de resolucion deth presomptiu infractor o eth pagament en un termini de quinze dies dempús dera notificacion d’aguesta o dera resolucion; e eth Decret lei 1/2009, deth 22 de deseme, d'ordenacion des equipaments comerciaus.

Fin finau, era part dispositiva d’aguesta lei se barre damb eth títol VIII, en qué s’includissen un seguit de mesures d’accion administrativa en d’auti encastres sectoriaus diferenti as des títols anteriors, e se modifiquen leis substantives coma era modificacion dera Lei 13/2008, deth 5 de noveme, dera presidéncia dera Generalitat e deth Govèrn; era Lei 2/2014, deth 27 de gèr, de mesures fiscaus, administratives, financères e deth sector public; era Lei 4/2003, dera 7 d'abriu, d'ordenacion deth sistèma de seguretat de Catalonha; era Lei 1/2003, deth 19 de hereuèr, d’universitats de Catalonha, era Lei 22/2005, deth 29 de deseme, dera comunicacion audiovisuau de Catalonha, era Lei 13/2006, deth 27 de junhsèga, de prestacions sociaus de caractèr economic, e eth tèxte rehonut dera Lei de patrimòni dera Generalitat.

Era part finau dera lei compren vint-e-sies disposicions addicionaus, sies disposicions transitòries, ua disposicion derogatòria e tres disposicions finaus.

Era disposicion addicionau prumèra abilite eth Burèu deth Contribuent entar accès as bases de donades e as expedients des procediments tributaris restacadi damb es planhs e es suggeriments arrecebudi des ciutadans.

Es disposicions addicionaus dusau e tresau se referissen a determinades obligacions qu'afècten as contractes publics. Ena prumèra se determine era obligacion des entitats dera Administracion locau de Catalonha, e des ens, es organismes o es entitats deth sòn sector public, de comunicar donades basiques de toti es contractes qu'adjudiquen subjèctes ara legislacion de contractes deth sector public ath Registre public de contractes dera Generalitat de Catalonha. Ena dusau se determine era subjeccion des naues contractacions e es sues modificacions as mesures d’estabilitat pressupostària.

Era disposicion addicionau quatau se dedique ath termini de resolucion dera sollicitud de certificat de convalidacion d’inversions damb objectius de melhora ambientau.

Era disposicion addicionau cincau regularize, mejançant era creacion d’ua prestacion de servici de dret subjectiu, de caractèr temporau, entà atier besonhs basics d’alimentacion de persones e familhes en situacion d’urgéncia sociau e qu'an de besonh ajuda entara subsisténcia, era activitat de distribucion d’aliments qu'exercissen entitats privades d’iniciativa sociau e ens locaus.

Era disposicion addicionau siesau abilite eth Govèrn entà aprovar es estatuts deth Centre dera Proprietat Forestau en termini d’un an a compdar dera entrada en vigor d’aguesta lei.

Era disposicion addicionau setau fixa eth regim aplicable as activitats der annèx I.1 dera Lei 20/2009, deth 4 de deseme, de prevencion e contraròtle des activitats, sosmetudes ath procediment de revision en moment d’entrada en vigor d’aguesta lei.

Es disposicions addicionaus ueitau e nauau afècten er encastre dera salut, era execucion de projèctes estrategics o de gestion compartida entre es centres, es servicis e es establiments que formen part deth sistèma sanitari public, e eth hèt qu'es professionaus que i son adscriti pòden prestar servicis conjunts en dus o mès centres, servicis e establiments.

Era disposicion addicionau dètzau se dedique as pagaments as trabalhadors publics.

Es disposicions addicionaus que seguissen, dera onzau ara vintau, regulen ahèrs diuèrsi relatius ath Conselh d’Aran, ara creacion dera comarca deth ​Moianès, as servicis sociaus d’atencion as persones, ath desvolopament rurau, as centres privadi deth Servici d’Educacion de Catalonha, ath Plan estrategic nacionau de supòrt ara agricultura e era alimentacion, ath complement addicionau entà menors de seishanta cinc ans beneficiaris d’ua prestacion de servici non gratuïta d’atencion residenciau entà persones damb discapacitat fisica, as consòrcis universitaris e ara Agéncia Catalana dera Aigua. Fin finau, es darrères disposicions addicionaus, dera vint-e-unau ara vint-e-siesau, determinen era elaboracion de diuèrsi plans directors e d’auti esturments de planificacion.
Es disposicions transitòries prumèra e dusau establissen un regim transitòri entà dues taxes: era taxa de prestacion des servicis d'ensenhament des escòles oficiaus d’idiòmes e pera inscripcion as pròves liures entara obtencion des certificats oficiaus, e era taxa pera realizacion de sessions fotografiques, filmacions e similares.

Era disposicion transitòria tresau determine un regim transitòri entara representacion dera proprietat privada en Consell Rector deth Centre dera Proprietat Forestau.

Era disposicion transitòria quatau establís eth regim aplicable as procediments de revision periodica des activitats der annèx I.1 dera Lei 20/2009, deth 4 de deseme, de prevencion e contraròtle ambientau des activitats.

Era disposicion transitòria cincau establís ua abilitacion ath conselhèr deth departament competent en matèria de justícia en çò que hè ara estructura e era organizacion deth burèu judiciau.

Fin finau, era disposicion transitòria siesau establís era entrada en vigor dera modificacion der article 22.2 dera Lei 12/2014.

Era disposicion derogatòria unica abolís es disposicions que s’opausen a çò qu'establís aguesta lei. Especificament, determinadi precèptes dera Lei 7/1999, deth 30 de junhsèga, deth Centre dera Proprietat Forestau, e tanben de determinades normes reglamentàries.

Era disposicion finau prumèra se referís ara eurovinheta; era dusau, a ua prorròga relativa ara valorizacion de residus, e era tresau establís era entrada en vigor d’aguesta lei.

Títol I. Mesures fiscaus

Capítol I. Tributs pròpris 

Seccion prumèra. Canon sus era disposicion der arrefús des residus

Article 1. Modificacion der article 15 dera Lei 8/2008

Se modifique er article 15 dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion deth refusament des residus, que demore redigit dera manèra següenta: 
«Article 15. Tipe de carga 

»1. Se fixe eth tipe de carga de 19,10 euros per tona de refusament de residus municipaus destinadi a depaus contarotlat.

»2. Se fixe eth tipe de carga de 28,70 euros per tona de refusament de residus municipaus destinadi a depaus contrarotlat entàs residus municipaus procedenti des ens locaus que non an iniciat eth desvolopament dera remassada selectiva dera fraccion organica, d’acòrd damb eth projècte de desplegament aprovat pera Agéncia de Residus de Catalonha, tostemps qu’er encastre territoriau ath quau se tròbe adscrit eth subjècte passiu dispòse des corresponentes installacions de tractament dera fraccion organica recuelhuda selectivament integrada en Programa de gestion de residus municipaus de Catalonha.

»3. Se fixe eth tipe de carga de 9,00 euros per tona de refusament de residus municipaus que s’incinère.

»4. Se fixe eth tipe de carga de 20,20 euros per tona de refusament de residus municipaus que s’incinère procedenti des ens locaus que non an iniciat eth desvolopament dera remassada selectiva dera fraccion organica, d’acòrd damb eth projècte de desplegament aprovat pera Agéncia de Residus de Catalonha, tostemps qu’er encastre territoriau en quau se tròbe adscrit eth subjècte passiu dispòse des corresponentes installacions de tractament dera fraccion organica remassada selectivament integrades en Programa de gestion de residus municipaus de Catalonha.»

Seccion dusau. Canon dera aigua

Article 2. Modificacion der article 67 deth tèxte rehonut dera legislacion en matèria d’aigües de Catalonha

Se modifique eth dusau paragraf dera letra a der apartat 5 der article 67 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, que demore redigit dera manèra següenta: 

«S'es usatgèrs d’aigua entath provediment a tresaus non òpten exprèssament peth sistèma d’estimacion dirècta o non presenten es donades exigides entà que se pogue aplicar, se compren que i renóncien exprèssament a favor dera estimacion objectiva, exceptat des cassi des usatgèrs qu'utilizen mès de cent mil mètres cubics d’aigua annaus, des usatgèrs que liuren un volum entà usatges domestics non superior ath 75% deth volum totau liurat, e des usatgèrs que hèn un forniment d’aigua en nauta, en qué era basa s’a de determinar tostemps peth sistèma d’estimacion dirècta.»

Article 3. Modificacion der article 69 deth tèxte rehonut dera legislacion en matèria d’aigües de Catalonha

Se modifique er apartat 8 der article 69 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, que demore redigit dera manèra següenta: 

«69.8 S’aplique as subjèctes passius deth canon dera aigua que complissen es condicions soslinhades enes paragrafs següents ua tarifa sociau de 0,3999 euros per mètre cubic.

»Son beneficiaris d’aguesta tarifa es titulars de polisses o contractes de subministrament d’aigua e es titulars de captacions d’aigua, damb consums parièrs o inferiors ara dotacion basica establida pera disposicion addicionau prumèra deth Decret legislatiu 3/2003, deth 4 de noveme, que s’includisquen en bèth un des collectius següents: 

»a) Pensionistes deth sistèma dera seguretat sociau non contributiu per jubilacion, jubilacion per invaliditat e invaliditat.

»b) Pensionistes deth sistèma dera seguretat sociau contributiu e dera assegurança obligatòria de vielhesa e invaliditat (SOVI) de mès de seishanta ans que cruben era pension minima per jubilacion o viduïtat, tostemps qu'es ingrèssi totaus dera unitat familiara a qué apartien non supèren en dus còps eth limit fixat per indicador de renda de sufisença de Catalonha, incrementat en ua 30% d’aguest indicador per cada membre addicionau a compdar deth dusau.

»c) Pensionistes deth sistèma dera seguretat sociau contributiu que cruben era pension minima en concèpte d’incapacitat permanenta, tostemps qu'es ingrèssi totaus dera unitat familhau a qué apartien non supèren en dus còps eth limit fixat per indicador de renda de sufisença de Catalonha, incrementat en un 30% d’aguest indicador per cada membre addicionau a compdar deth dusau.

»d) Perceptors des prestacions sociaus de caractèr economic entà atier determinades situacions de besonhs basics establidi pera Lei 13/2006, deth 27 de junhsèga, de prestacions sociaus de caractèr economic.

»e) Perceptors de hons procedenti des regims a extinguir següents: hons d’assisténcia sociau (FAS) e hons dera Lei d’integracion sociau des andicapats (LISMI).

»f) Familhes damb toti es membres dera unitat familhau en situacion de caumatge, tostemps qu'es ingrèssi totaus dera unitat familhau a qué apartien non supèren en dus còps eth limit fixat per indicador de renda de sufisença de Catalonha, incrementat en un 30% d’aguest indicador per cada membre addicionau a compdar deth dusau.

»g) Destinataris des hons dera prestacion economica dera renda minima d’insercion.

»Toti es beneficiaris potenciaus d’aguesta tarifa an d’acreditar es requisits exposadi enes apartats anteriors, se s’escatz, e sollicitar era aplicacion dera tarifa pes mejans que se fixen per resolucion dera direccion dera Agéncia Catalana dera Aigua.»

Article 4. Modificacion der article 70 deth tèxte rehonut dera legislacion en matèria d’aigües de Catalonha

Se modifique er article 70 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, que demore redigit dera manèra següenta: 

«Article 70. Regim ordinari e regim especiau deth tipe de carga aplicable as usatges industriaus e assimilables, agricòles e ramadèrs

»70.1 Enes cassi d’usatges industriaus e assimilables, agricòles e ramadèrs dera aigua, eth tipe aplicable sus era basa imposabla se determine d’acòrd damb eth regim ordinari o d’acòrd damb eth regim especiau, segons eth cas.

»70.2 En regim ordinari, eth tipe resulte dera soma d’un tipe de carga generau, corresponent ar usatge, determinat segons aquerò qu'establís er article 71, e d’un tipe de carga especific, corresponent ara contaminacion, fixat d’acòrd damb er article 72.

»70.3 En regim especiau, eth tipe resulte dera soma deth tipe de carga generau, fixat segons aquerò qu'establís er article 71, e deth tipe de carga especifica, fixat a partir de donades de contaminacion individualizades, d’acòrd damb çò qu'establís er article 72 bis.»

Article 5. Modificacion der article 72 deth tèxte rehonut dera legislacion en matèria d’aigües de Catalonha

Se modifique er article 72 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, que demore redigit dera manèra següenta: 

«Article 72. Regim ordinari deth tipe de carga especific entà usatges industriaus e assimilables, agricòles e ramadèrs

»72.1 Era valor aplicabla entà determinar eth tipe especific enes cassi d'usatges industriaus e assimilables ei de 0,6390 euros per mètre cubic.

»72.2 Enes cassi de pèrtes d’aigua degudament acreditades coma un hèt fortuit non atribuible a negligéncia des usatgèrs industriaus, s’aplique un coeficient 0,5 ara tarifa establida per apartat 1, sus eth volum d’aigua qu'excedisque deth consum abituau der establiment, estimat a partir der estudi prealable des volums utilizadi es darrèri dus ans.

»72.3 Enes cassi corresponents a captacions d’aigua entath provediment a tresaus, s’aplique un coeficient 0 ath tipe establit damb caractèr generau entà usatges industriaus o assimilables.

»72.4 S’aplique un coeficient 0 sus eth tipe establit damb caractèr generau entà usatges industriaus o assimilables enes cassi d’usatges d’aigua potabla destinada ara prestacion gratuïta, per part des administracions que ne siguen titulares, des servicis d’alimentacion de hònts publiques e monumentaus, neteges de carrèrs e regs de parcs, jardins e camps esportius publics e d’auti servicis que s’establisquen per reglament.

»72.5 En cas der usatge dera aigua hèt per centraus termiques, damb un consum annau d’aigua superior a 500 ectomètres cubics, s’aplique, sus eth tipe ordinari, eth coeficient 0,00053.»

Article 6. Addicion der article 72 bis ath tèxte rehonut dera legislacion en matèria d’aigües de Catalonha

Se hig un nau article, eth 72 bis, ath tèxte rehonut dera legislacion en matèria d'aigües de Catalonha, aprovat peth Decret legislatiu 3/2002, deth 4 de noveme, damb eth tèxte següent: 

«Article 72 bis. Regim especiau deth tipe de carga especific entà usatges industriaus e assimilables, agricòles e ramadèrs

»72 bis.1 S’establís un regim tributari especiau en çò que hè ara determinacion deth tipe especific per rason des subjèctes passius afectadi.

»72 bis.2 Er encastre d’aplicacion d’aguest regim especiau includís es usatgèrs industriaus e assimilables d’aigua següenti: 

»a) Usatgèrs d’aigua includits as seccions B, C e D e grops A032, E360, E383 e J581, dera CCAE 2009, en çò que hè as sòns establiments damb activitat productiva, qu'utilizen mès de 1.000 mètres cubics annaus d’aigua e, addicionaument, complisquen bèra ua des condicions següentes: 

»– Eth vessament supère es valors de contaminacion 500 mg/l MES e/o 750 mgO2/l MO.

»– Dispòse d’un sistèma de depuracion pròpri, d’acòrd damb er annèx B6 deth reglament de gestion des tributs.

»– Es aigües vessades sense carga o non vessades representen mès d’un 50% deth volum totau d’aigua utilizada o supèren es 7.000 mètres cubics annaus.

«b) Es auti usatgèrs industriaus d’aigua que hèn activitats economiques non manufacturères des relacionades ena letra a, damb utilizacion de mès de 7.000 mètres cubics annaus d’aigua e que dispòsen de sistèmes de depuracion pròpris o eth percentatge d’aigües non vessades o d’adaiguament representen mès d’un 50% deth volum totau d’aigua utilizada o supèren es 7.000 mètres cubics annaus se pòden acuélher de manèra volontària ad aguest regim.

»c) Quinsevolh aute usatgèr que per resolucion dera Agéncia Catalana dera Aigua s’includisque en aguest regim en foncion der estat deth miei receptor o d’auti aspèctes quantitatius o qualitatius en çò que hè ara utilizacion dera aigua, degudament justificadi.

»72 bis.3 En cas d’usatges agricòles o ramadèrs o assimilables d’aigua que genèren contaminacion eth tipe especific se determine tanben d’acòrd damb eth regim especiau, en foncion des paramètres establidi per apartat 4 o d’autes paramètres que s’establisquen per lei.

»72 bis.4 En aguest regim, eth tipe de carga especific se determine de manèra individualizada segons era carga contaminanta vessada, d’acòrd damb es valors des paramètres de contaminacion següenti: 

»Matèries en suspension (MES): 0,4937 euros/kg

»Matèries inibidores (MI): 11,7132 euros/K-equitox

»Matèries oxidables (MO): 0,9875 euros/kg

»Saus solubles (SOL): 7,9013 euros/Sm3/cm

»Nitrogen (N): 0,7498 euros/kg

»Fosfòr (P): 1,4997 euros/kg 

»Entà per'mor d'adaptar es unitats des prètzi as unitats de mesura des valors des paramètres de contaminacion s’an d’aplicar es factors de conversion que se determinen per reglament.

»72 bis.5 En aguest regim era quantitat deth tribut a d’arrespóner tostemp ath principi que qui mès contamine a de satisfèr ua carga especifica mès nauta.

»72 bis.6 Era determinacion deth grad de contaminacion se hè per mesuratge dirècte dera carga contaminanta, a partir dera declaracion tributària d’usatge e contaminacion dera aigua qu'eth subjècte passiu deth tribut ei obligat a presentar.

»S'era manca de presentacion dera dita declaracion, o eth hèt de presentar-la de manèra incompleta o acreditadament fraudulosa, non permeten ara Agéncia Catalana dera Aigua disposar de totes es donades de besonh entà determinar eth tipe especific, aguest se fixe de manèra indirècta, e se pòt emplegar quinsevolh donada o antecedent considerable entà determinar-lo, o ben donades de d’auti establiments deth sector a qué apartiéner er establiment.

»72 bis.7 Eth calcul deth tipe de carga individualizada basat ena carga contaminanta correspon ara expression següenta: 

Te = [ ∑n (∑i ((Ci - Ei) x Pui x Cpi x Ksi x Kdi x Kni) x Kan x Fn x Rpn) ] x Kr

»A on: 

Te: ei eth tipe de gravamen especific aplicable.

i: son cadun des paramètres de contaminacion establidi per article 72.bis.4.

n: son cadun des tipes de vessament der establiment.

Rpn: ei era relacion de ponderacion, segons eth cabau, de cada tipe de vessament respècte deth totau des tipes de vessament der establiment.

Ci: ei era concentracion de cadun des paramètres de contaminacion establidi per apartat 4 d’aguest article, entàs aigües vessades.

Ei: ei era concentracion de cadun des paramètres de contaminacion establidi per apartat 4 entàs aigües d’entrada. Se Ei ei mès gran que Ci, era valor dera diferéncia (Ci – Ei) ei 0.

Pui: ei eth prètz unitari entà cadun des paramètres de contaminacion establidi.

Cpi: ei eth coeficient punta de cada paramètre; exprimís era relacion que i a entre era valor de concentracion dera contaminacion maxima e era valor de concentracion de contaminacion mieja, obtenguda damb era declaracion d’usatge e contaminacion dera aigua presentada pera persona interessada o ben damb eth mesurament hèt pera Administracion; se compren per valors de concentracion de contaminacion maxima era mieja de quines supèren es valors mieges. Aguest coeficient punta s’aplique a cadun des valors des paramètres de contaminacion, d’acòrd damb çò qu'establís er annèx 4.

Ks: ei eth coeficient de salinitat; es vessaments hèti enes aigües superficiaus continentaus damb cabaus superiors a 60m3 per segond en epòques d’estiuatge demoren afectadi d’un coeficient de salinitat entath paramètre de saus solubles equivalent a 0,2. Enes cassi de vessaments d’aigües residuaus non tractades en ua depuradora publica, lançadi ena mar per miei de collectors o d’emissaris sosmarins publics, eth coeficient de salinitat per aguest paramètre ei 0.

Kdi: ei eth coeficient de dilucion, aplicable as vessaments dirèctes ena mar hèti mejançant installacions de sanejament privades, en tot atier es diferenti paramètres de contaminacion especificadi per apartat 4 d’aguest article: 

	Paramètre
	Coeficient de dilucion

	Saus solubles
	0

	Nitrogen
	0

	Fosfòr
	0

	Matèries inibidores
	1


 D’auti paramètres: coeficient de dilucion que resulte dera aplicacion des barèms que s’indiquen en annèx 5.

Kan: ei eth coeficient de vessament en sistèma de cada tipe de vessament; en çò que hè as vessaments hèti en hilats d’esgots, collectors generaus e emissaris corresponents a sistèmes publics de sanejament, eth tipe de carga especifica, determinat en foncion dera carga contaminanta vessada, demore afectat, damb caractèr generau, peth coeficient 1,5.

Aguest coeficient ei 1,2 en çò que hè a vessaments ena mar d’aigües residuaus non tractades en ua depuradora publica, hèti mejançant collectors o emissaris sosmarins publics e en çò que hè a liquidacions de canon dera aigua emetudes dempús der 1 de gèr de 2008.

Fn: ei eth coeficient de fertirrigacion de cada tipe de vessament; eth consum damb destinacion finau ara reutilizacion pròpria, damb fins agricòles, d’aigües residuaus damb nauti contenguts de matèria organica e nutrients, enes condicions qu'autorize era Agéncia Catalana dera Aigua, gaudís d’un coeficient reductor (F) deth tipe especific, individualizat en foncion dera carga contaminanta de 0,75.

Kr: ei eth coeficient corrector de volum qu'exprimís era relacion entre eth volum d’aigua vessat e eth volum d’aigua de forniment de tot er establiment; entà poder aplicar aguest coeficient, cau qu’er establiment dispòse des installacions e des aparelhs descriti en annèx 3; tanben se pòt determinar aguest coeficient per estimacion indirècta, en tot acceptar era declaracion deth coeficient corrector de volum basat en donades e justificacions tecniques aportades peth subjècte passiu, qu'an d’èster avalorades adequadaments pera Administracion.

Kn: ei eth coeficient de nutrients. Toti es vessaments hèti enes zònes que, d’acòrd damb era normativa en vigor, agen estat declarades sensibles demoren afectades d’un coeficient de nutrients entàs paramètres de nitrogen e de fosfòr equivalent a 1,25. Laguens des zònes sensibles son afectadi d’aguest coeficient autant es vessaments hèti dirèctament en domeni public idraulic e maritim e terrèstre, coma es hèts as sistèmes publics de sanejament.

»72 bis.8 Entà obtier eth tipe de carga finau s’an de ponderar en foncion deth cabau es diuèrsi prètzi de cada conducte d’evacuacion o tipe de vessament en tot considerar eth coeficient corrector de volum.»

Article 7. Modificacion article 74 deth tèxte rehonut dera legislacion en matèria d’aigües de Catalonha

1. Se modifique er apartat 4 der article 74 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, que demore redigit dera manèra següenta: 

«74.4 Enes cassi d'usatges industriaus d'aigua entara produccion d'energia electrica, es centraus idroelectriques pòden optar per acuelher-se, de manèra volontària, a un sistèma de determinacion objectiva dera quòta basat ena poténcia installada en establiment e ena energia produsida, exprimida eth quilovats ora, d’acòrd damb era formula següenta: 

Q = kWh produsidi × euros/kWh

	Tipe d’establiment
	Poténcia
	Impòrt
	Unitat

	Grop 1
	> = 50 MW
	0,00599
	euros/kWh

	Grop 2*
	<50 MW
	0,00396
	euros/kWh


*Tostemp qu'eth titular non hèsque en d’auti establiments activitats de produccion damb poténcia superiora a 50 MW. En aguest cas, se considère tipe 1.

»Aguestes valors non includissen er impòst sus era valor hijuda.

2. Se hig un apartat, eth 5, ar article 74 deth tèxte rehonut dera legislacion en matèria d’aigües de Catalonha, damb eth tèxte següent: 

«74.5 S’aplique sus era quòta intègra corresponenta a usatgèrs industriaus d’aigua entara produccion d’energia includidi en grop 2 der apartat 4 ua bonificacion deth 70% enes cassi en qué eth títol concessionau qu'empare era sua activitat tengue en compde es cabaus de mantenença.»

Article 8. Modificacion der article 76 bis deth tèxte rehonut dera legislacion en matèria d’aigües de Catalonha

Se modifique era letra b der apartat 3 der article 76 bis deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, que demore redigit dera manèra següenta: 

«b) Declaracion resum annau de volums utilizadi e autoliquidacion der impòrt deth canon corresponent, coma maxim eth 20 de març der an posterior ar an a qué hè referéncia era declaracion. Aguesta declaracion a de contier es madeishes donades e s’a d’ajustar as prescripcions tecniques e formaus fixades pera Agéncia en çò que hè ara declaracion resum establida peth procediment ordinari. Aguesta obligacion non s’aplique as usatgèrs d’aigua que facturen mens de cent mil mètres cubics annaus en çò de conjunt de municipis de subministrament e qu'an optat peth sistèma d’estimacion objectiva dera basa establida per article 67. En aguest darrèr cas, era Agéncia les liquidarà dirèctament eth canon.»

Article 9. Modificacion der article 77 bis deth tèxte rehonut dera legislacion en matèria d’aigües de Catalonha

Se hig un apartat, eth 4, ar article 77 bis deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, damb eth tèxte següent: 

«77 bis.4. Era modificacion o revision dera valor d’un o bèri uns des paramètres de contaminacion des aigües d’entrada emplegadi ena determinacion deth canon dera aigua aplicabla a un establiment, mejançant quinsevolh des procediments de comprobacion restacadi enes apartats anteriors, se hè enes cassi establidi entara revision des valors des aigües de gessuda en reglament de gestion des tributs en çò que hè as accions o inspeccions que s’an de considerar e ara manèra de corregir era valor des paramètres, mès en tot emplegar era mieja ponderada des donades utilizades entara modificacion, en tot resultar d’un minim de dues inspeccions puntuaus de qué dispòse era Administracion, o ben des resultats obtengudi en plans de contraròtle autorizadi per aguesta o es convènis de seguiment des aigües utilizades per establiment o ben des valors certificades pera entitat subministradora en cas de subministrament de tresaus persones.»

Article 10. Modificacion der article 81 deth tèxte rehonut dera legislacion en matèria d’aigües de Catalonha

Se modifique era valor de «K» der apartat 1 der article 81 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, que demore redigit dera manèra següenta: 

«K: Indèx actualizacion, que sonque pòt èster aplicable s'ei major d’1.»

Article 11. Addicion dera disposicion addicionau dètz-e-setau ath tèxte rehonut dera legislacion en matèria d’aigües de Catalonha

Se hig ua disposicion addicionau, era dètz-e-setau, ath tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, damb eth tèxte següent: 

«Disposicion addicionau dètz-e-setau. Exaccion substitutòria deth tipe de gravamen especific entàs establiments industriaus connectadi ath collector de salargues deth Llobregat 

»1. Era exaccion a qué hè referéncia er article 73 s’aplique as establiments industriaus connectadi ath collector de salargues deth Llobregat restacadi en annèx 7, e as establiments que s’incorpòren ad aguesta infraestructura, includit eth sòn desdoblament e perlongacion, coma beneficiadi pera sua utilizacion, mejançant eth vessament reau o potenciau des sues aigües residuaus ad aguesta infrastructura, bastida e espetada pera Agéncia Catalana dera Aigua exclusivament entà palliar eth prejudici mieiambientau que pòt comportar era contaminacion generada per aguesti abocaments ena conca deth Llobregat.

»2. Era exaccion s’acredite pera utilizacion reau o potenciau dera infrastructura, e ei efectiva entà naui establiments usatgèrs, en moment dera connexion des sòns cabaus ara infraestructura, e entàs establiments usatgèrs en data deth 31 de deseme de 2014, a compdar der 1 de gèr de 2015.

»3. Era quòta globau se fixe, d’acòrd damb çò qu'establís er apartat 2, a partir dera soma d’un compausant fixe corresponent as despenes d’inversion atribuïbles ara infrastructura en foncionament e d’un compausant variable relatiu ara despenuda d’espleita dera madeisha installacion.

»4. Pr’amor qu'era exaccion se configure coma sistèma de recuperacion de còsti, se fixa a partir des quanties que corresponen des diuèrses magnituds considerades en article 73, en tot tier en compde que: 

»a) Es establiments usatgèrs dera infraestructura assumissen eth 50% deth còst dera inversion hèta e en servici, mentre qu'era Generalitat n’assumís eth percentatge restant.

»b) Es còsti dera espleita dera infraestructura se determinen a partir des donades reaus certificades pera entitat prestadora deth servici.

»5. En quinsevolh cas, es còsti d’inversion e es còsti d’espleita se hèn a repercutir proporcionaument as establiments beneficiaris dera infraestructura: es còsti d’inversion, en foncion deth cabau annau autorizat; e es còsti d’espleita, en foncion deth cabau abocat.

»6. Era quòta dera amortizacion dera fasa I deth collector, ja finalizada e eth plen foncionament, se detalhe en annèx 8.

»Es quòtes corresponentes as accions pendentes d’execucion se calculen coma quòtes constantes, d’acòrd damb eth metòde francés en foncion des donades reaus d’inversion certificades en çò que hè ar exercici, en tot considerar un periòde d’amortizacion de vint-e-cinc ans e çò de mès de baish des dus tipes d’interès euribòr a dotze mesi mès cinc cents punts basics, o ben era valor assignada en darrèr contracte de finançament dera Agéncia Catalana dera Aigua.

»Addicionaument, se revise tanben entara espleita en foncion des despenes reaus certificades peth prestador deth servici e des cabaus efectivament vessadi.

»7. Era quòta d’espleita fixada d’acòrd damb çò qu'establissen es apartats anteriors se distribuís entre es beneficiaris dera infraestructura, en foncion deth critèri de cabau vessat en cada periòde de liquidacion.

»8. En cas de cambiament de titularitat d’un establiment, qui succedisque ena activitat a de comunicar aguest hèt ara Agéncia Catalana dera Aigua, damb era acceptacion plea deth qu’establís aguesta disposicion. Addicionaument, regissen es normes relatives ara responsabilitat tributària establides pes articles 42 e següents dera Lei der Estat 58/2003, deth 17 de deseme, generau tributària.

»9. En cas que quinsevolh des establiments usatgèrs dera infrastructura cèsse ena sua activitat e non vèsse aigües residuaus de quina procedéncia que sigue ath collector, a de comunicar aguest hèt de manèra fehasenta ara Agéncia Catalana dera Aigua e non a d'afrontar era exaccion a qué hè referéncia aguesta disposicion, en çò que hè as còsti d’espleita, a compdar deth moment dera comunicacion.

»10. Es establiments industriaus que venguen naui usatgèrs dera infraestructura an de satisfèr era exaccion de manèra proporcionau ath cabau vessat e en foncion dera autorizacion a compdar deth moment dera connexion des sues aigües residuaus en collector.

»11. Era exaccion se liquide trimestraument pera Agéncia Catalana dera Aigua e es establiments obligadi ath pagament an de hèr er ingrès dera quòta que les correspone enes terminis establidi per article 62 dera Lei der Estat 58/2003, de 17 de deseme, generau tributària.

»12. Es actes de liquidacion dera exaccion son impugnables per via economica administrativa prealabla ath contraròtle judiciau, d’acòrd damb çò qu'establís era normativa reguladora des auti ingrèssi de dret public de caractèr tributari dera Generalitat de Catalonha.» 

Article 12. Addicion dera disposicion transitòria onzau ath tèxte rehonut dera legislacion en matèria d’aigües de Catalonha

Se hig ua disposicion transitòria, era onzau, ath tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, damb eth tèxte següent: 

«Disposicion transitòria onzau. Aplicacion de çò qu’establissen es apartats 4 e 5 der article 74 deth tèxte rehonut dera legislacion en matèria d’aigües de Catalonha

»Çò qu'establissen es apartats 4 e 5 der article 74 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, ei aplicabla a compdar der 1 d’octobre de 2016.»

Article 13. Addicion der annèx 7 ath tèxte rehonut dera legislacion en matèria d’aigües de Catalonha

Se hig un annèx, eth 7, ath tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, damb eth tèxte següent: 

«Annèx 7. Establiments industriaus connectadi ath collector de salargues deth Llobregat

»Ercros, SA (Cardona)

»Salinera de Cardona, SLU (Cardona)

»Iberpotash, SA (Súria)

»Iberpotash, SA (Sallent)

»ATLL concessionària (Abrera)

»Sita Spe Ibérica, SLU (Martorell)

»Solvin Spain, SL (Martorell)

»Reial Club de Golf del Prat (Terrassa)

»Aigües de Barcelona, EMGCIA, SA (Sant Joan Despí)»
Article 14. Addicion der annèx 8 ath tèxte rehonut dera legislacion en matèria d’aigües de Catalonha

Se hig un annèx, eth 8, ath tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, damb eth tèxte següent: 

«Annèx 8. Quòta dera amortizacion dera fasa I deth collector 

	Termini (ans)
	Tèrme amortizatiu (€)
	Quòta amortizacion (€)
	Interèssi (€)
	Capitau amortizat (€)
	Capitau pendent (€)

	
	
	
	
	
	54.500.000,00

	1
	3.743.826,40
	1.193.226,40
	2.550.600,00
	1.193.226,40
	53.306.773,60

	2
	3.743.826,40
	1.249.069,39
	2.494.757,00
	2.442.295,79
	52.057.704,21

	3
	3.743.826,40
	1.307.525,84
	2.436.300,56
	3.749.821,64
	50.750.178,36

	4
	3.743.826,40
	1.368.718,05
	2.375.108,35
	5.118.539,69
	49.381.460,31

	5
	3.743.826,40
	1.432.774,06
	2.311.052,34
	6.551.313,74
	47.948.686,26

	6
	3.743.826,40
	1.499.827,88
	2.243.998,52
	8.051.141,63
	46.448.858,37

	7
	3.743.826,40
	1.570.019,83
	2.173.806,57
	9.621.161,45
	44.878.838,55

	8
	3.743.826,40
	1.643.496,75
	2.100.329,64
	11.264.658,21
	43.235.341,79

	9
	3.743.826,40
	1.720.412,40
	2.023.414,00
	12.985.070,61
	41.514.929,39

	10
	3 743 826,40
	1 800 927,70
	1.942.898,70
	14.785.998,31
	39.714.001,69

	11
	3.743.826,40
	1.885.211,12
	1.858.615,28
	16.671.209,43
	37.828.790,57

	12
	3.743.826,40
	1.973.439,00
	1.770.387,40
	18.644.648,43
	35.855.351,57

	13
	3.743.826,40
	2.065.795,95
	1.678.030,45
	20.710.444,38
	33.789.555,62

	14
	3.743.826,40
	2.162.475,20
	1.581.351,20
	22.872.919,58
	31.627.080,42

	15
	3.743.826,40
	2.263.679,04
	1.480.147,36
	25.136.598,61
	29.363.401,39

	16
	3.743.826,40
	2.369.619,21
	1.374.207,19
	27.506.217,82
	26.993.782,18

	17
	3.743.826,40
	2.480.517,39
	1.263.309,01
	29.986.735,22
	24.513.264,78

	18
	3.743.826,40
	2.596.605,61
	1.147.220,79
	32.583.340,82
	21.916.659,18

	19
	3.743.826,40
	2.718.126,75
	1.025.699,65
	35.301.467,57
	19.198.532,43

	20
	3.743.826,40
	2.845.335,08
	898.491,32
	38.146.802,66
	16.353.197,34

	21
	3 743 826,40
	2.978.496,76
	765.329,64
	41.125.299,42
	13.374.700,58

	22
	3.743.826,40
	3.117.890,41
	625.935,99
	44.243.189,83
	10.256.810,17

	23
	3.743.826,40
	3.263.807,68
	480.018,72
	47.506.997,51
	6.993.002,49

	24
	3.743.826,40
	3.416.553,88
	327.272,52
	50.923.551,40
	3.576.448,60

	25
	3.743.826,40
	3.576.448,60
	167.377,79
	54.500.000,00
	0,00

	
	93.595.659,97
	54.500.000,00
	39.095.659,97
	
	


Seccion tresau. Impòst sus es sejorns en establiments toristics

Article 15. Modificacion dera Lei 5/2012

Se modifique er apartat 3 der article 116 dera Lei 5/2012, deth 20 de març, de mesures fiscaus, financères e administratives e de creacion der impòst sus es sejorns en establiments toristics, que demore redigit dera manèra següenta: 

«3. Es recorsi deth Hons gestionadi pes administracions locaus s'an de destinar ath finançament des accions a qué hè referéncia er apartat 1, en sòn conjunt o per bèth un des sòns concèptes, en tot atier de manèra prioritària es besonhs de promocion toristica, e d’acòrd damb es critèris e procediments que desvolope eth reglament, eth quau s’a d’aprovar en termini de sies mesi a compdar dera aprobacion dera Lei de mesures fiscaus, financères e administratives entath 2015.»

Seccion quatau. Impòst sus era produccion d’energia electrica d’origen nuclear

Article 16. Modificacion dera Lei 12/2014

Se modifique er apartat 2 der article 22 dera Lei 12/2014, deth 10 d’octobre, der impòst sus era emission d’oxids de nitrogen ena atmosfèra produsida pera aviacion comerciau, der impòst sus era emission de gasi e particules ena atmosfèra produsida pera indústria e der impòst sus era produccion d’energia electrica d’origen nuclear, que demore redigit dera manèra següenta: 

«2. Eth 10% dera recaptacion efectiva der impòst sus era produccion d’energia electrica d’origen nuclear a d’èster destinat a neurir un hons orientat a fomentar era reactivacion economica des zònes afectades per activitats de produccion d’energia electrica d’origen nuclear, damb era fin de promòir-ne e melhorar-ne era competitivitat e era diversificacion economica, d’acòrd damb eth desvolopament reglamentari que s'a d'amiar a tèrme enes sies mesi següenti ara aprobacion dera Lei de mesures fiscaus, financères e administratives entath 2015.

Seccion cincau. Taxes 

Article 17. Modificacion deth títol I deth tèxte rehonut dera Lei de taxes e prètzi publics dera Generalitat de Catalonha

Se modifique er article 1.2-5 deth capítol II deth títol I deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 1.2-5. Acreditament

»1. Es taxes s’acrediten, segons era natura deth hèt imposable: 

»a) Quan se concedissen era utilizacion privativa o eth profitament especiau deth domeni public.

»b) Quan s’inície era prestacion deth servici o er exercici dera activitat, sense prejudici dera possibilitat d’exigir-ne eth depaus prealable.

»c) Quan se presente era sollicitud qu'inície era actuacion o er expedient, era quau non se pòt tramitar se non s’a hèt er ingrès dera taxa.

»2. Eth pagament des taxes associades ara presentacion d’ua declaracion responsabla o d’ua comunicacion prealabla s’a de hèr prèviament ar inici dera activitat. En aguesti cassi, çò que dispòse aguest apartat preval sus eth regim d’acreditament que s’age establit de forma especifica ena regulacion de cada taxa.»

Article 18. Modificacion deth títol II deth tèxte rehonut dera Lei de taxes e prètzi publics dera Generalitat de Catalonha en çò que hè as familhes nombroses e monoparentaus

1. Se modifique eth punt 4 der article 2.1-3 deth capítol I deth títol II deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«4. S’establís ua bonificacion deth 30% sus era taxa regulada per aguest capítol entàs persones membres de familhes monoparentaus e nombroses de categoria generau e ua bonificacion deth 50% entàs persones membres de familhes monoparentaus e nombroses de categoria especiau.»

2. Se modifique er article 9.1-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 9.1-3. Exempcions e bonificacions

»As alumnes membres de familhes nombroses e monoparentaus les son aplicables es exempcions e es bonificacions qu'establís era legislacion en vigor relativa ara proteccion d’aguestes familhes.»

3. Se modifique eth punt 1 der article 9.2-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«1. As alumnes membres de familhes nombroses e de familhes monoparentaus les son aplicables es exempcions e es bonificacions establides pera legislacion en vigor relativa ara proteccion d’aguestes familhes.»

4. Se modifique eth punt 1 der article 9.3-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«1. As alumnes membres de familhes nombroses e de familhes monoparentaus les son aplicables es exempcions e es bonificacions establides pera legislacion en vigor relativa ara proteccion d’aguestes familhes.»

5. Se modifique eth punt 1 der article 9.4-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«1. As alumnes membres de familhes nombroses e monoparentaus les son aplicables es exempcions e es bonificacions establides pera legislacion en vigor relativa ara proteccion d’aguestes familhes.»

6. Se modifique eth punt 1 der article 9.5-3 tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«1. As alumnes membres de familhes nombroses e monoparentaus les son aplicables es exempcions e es bonificacions establides pera legislacion en vigor relativa ara proteccion d’aguestes familhes.»

7. Se modifique eth punt 1 der article 9.6-3 tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«1. As alumnes membres de familhes nombroses e monoparentaus les son aplicables es exempcions e es bonificacions establides pera legislacion en vigor relativa ara proteccion d’aguestes familhes.»

8. Se modifique er article 9.7-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 9.7-3. Exempcions e bonificacions

»As alumnes membres de familhes nombroses e monoparentaus les son aplicables es exempcions e es bonificacions establides pera legislacion en vigor relativa ara proteccion d’aguestes familhes.»

9. Se modifique eth punt 2 der article 18.1-3 tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«2. En çò que hè ara taxa per drets d’inscripcion enes pròves entara obtencion des certificats de coneishements de catalan que convòque era Secretaria de Politica Lingüistica regulada per aguest article, s’establís ua bonificacion deth 30% entàs persones membres de familhes monoparentaus e nombroses de categoria generau e ua bonificacion de 50% entàs persones membres de familhes monoparentaus e nombroses de categoria especiau.»

10. Se modifique er article 26.1-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 26.1-3. Exempcions e bonificacions

»1. Gaudissen d’exempcion totau des quòtes dera taxa, damb era justificacion prealabla dera sua situacion, es collectius següenti: 

»a) Es sollicitants que son membres de familhes monoparentaus e nombroses de categoria especiau.

»b) Es persones qu'an era declaracion legau de andicap en un grad parièr o superior ath 33%.

»c) Es persones subjèctes a mesures privatives de libertat.

»d) Es victimes d'actes terroristes, es sòns consòrts e es sòns hilhs.

»e) Es subjèctes passius en situacion de caumatge demandants d’aucupacion que non perceben cap prestacion economica.

»2. Gaudissen d’ua bonificacion dera quòta dera taxa, damb era justificacion prealabla dera sua situacion, es collectius següenti: 

»a) Es sollicitants que son membres de familhes monoparentaus e nombroses de categoria generau: un 50% dera quòta.

»b) Es subjèctes passius en situacion de caumatge demandants d’aucupacion que perceben bèra prestacion economica: un 50% dera quòta.

11. Se modifique eth punt 2 der article 26bis.1-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«2. S’establís ua bonificacion deth 30% entàs membres de familhes monoparentaus e nombroses de categoria generau e ua bonificacion deth 50% entàs membres de familhes monoparentaus e nombroses de categoria especiau.»

12. Se modifique er article 27.1-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 27.1-3. Bonificacions

»S’establís ua bonificacion ena taxa pera prestacion de servicis pera Agéncia entara Qualitat deth Sistèma Universitari de Catalonha regulada per aguest capítol. Aguesta bonificacion ei deth 30% entàs persones membres de familhes monoparentaus e nombroses de categoria generau e deth 50% entàs persones membres de familhes monoparentaus e nombroses de categoria especiau.»
13. Se modifique er article 27.2-3 deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 27.2-3. Exempcions e bonificacions

»1. Son exemptats deth pagament dera taxa entara inscripcion as pròves d’accès ara universitat enes diferentes modalitats es collectius següenti: 

»a) Es estudiants beneficiaris d’ua bèca en estudi damb cargue as pressupòsti generaus der Estat.

»b) Es membres de familhes nombroses e monoparentaus de categoria especiau. 

»c) Es persones damd un grad de discapacitat parièr o superior ath 33%.

»d) Es victimes d'actes terroristes, es sòns conjunts e es sòns hilhs.

»e) Es victimes de violéncia de genre e es sòns hilhs depenenti.

»f) Es estudiants de 65 ans o mès. 

»2. S’establís ua bonificacion deth 50% der impòrt dera taxa as persones membres de familhes nombroses e monoparentaus de categoria generau. 

»3. Es justificacions documentaus entà acreditar bèra ua d’aguestes circonstàncies son es madeishes qu'es qu'establís entad aguesti collectius era disposicion qu'anuaument fixe es prètzi des servicis academics universitaris.»

Subseccion prumèra. Taxa pera presentacion simultanèa d’un nombre superior a dètz escrits o documents enes registres administratius dera Generalitat adreçadi a d’autes administracions publiques

Article 19. Modificacion deth títol II deth tèxte rehonut dera Lei de taxes e prètzi publics dera Generalitat de Catalonha

Se hig un capítol, eth IV, ath títol II deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«Capítol IV. Taxa pera presentacion simultanèa d’un nombre superior a dètz escrits o documents enes registres administratius dera Generalitat adreçadi a d'autes administracions publiques 

»Article 2.4-1. Hèt imposable

»1.Constituís eth hèt imposable dera taxa era presentacion, per ua madeisha persona en un madeish dia e en un madeish burèu de registre administratiu dera Generalitat, d’un nombre superior a dètz escrits e documents adreçadi a d'autes administracions publiques.

»2. Era presentacion d’escrits o documents restacadi damb era aplicacion des tributs, enes madeishes condicions qu'es establides per apartat 1, non ei subjècta ath pagament dera taxa.

»Article 2.4-2. Subjècte passiu

»Son subjèctes passius dera taxa es persones fisiques o juridiques que presenten es escrits e es documents a qué hè referéncia er article 2.4-1.

»Article 2.4-3. Acreditament

»Era taxa s’acredite en moment en qué es persones interessades o es sues representants presenten es escrits e documents en registre.

»Article 2.4-4. Quòta

»Er impòrt dera quòta entà cada document ei de 5 euros.

»Article 2.4-5. Afectacion

»Era taxa a caractèr finalista, per çò qu’es ingrèssi que ne deriven demoren afectadi peth finançament de projèctes d’innovacion e accions de melhorament encaminades a aufrir ua melhor qualitat e accessibilitat des ciutadans as servicis d’informacion e d’atencion ciutadana, ja sigue per canau virtuau o presenciau, impulsades per organ competent en matèria d’atencion ciutadana.»

Subseccion dusau. Taxa pera gestion tecnica facultativa des servicis agronomics

Article 20. Modificacion deth títol IV deth tèxte rehonut dera Lei de taxes e prètzi publics dera Generalitat de Catalonha

Se modifiquen es apartats 1.3.2 i 1.3.3 der article 4.2.4 deth capítol II deth títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demoren redigidi dera manèra següenta: 

«1.3.2. Inscripcion de maquinària agricòla, maumerenta o suspenuda: equipes de distribucion de fertilizants e equipes entara aplicacion de productes fitosanitaris d'usatge agrari, aqueridi abans der 1 de gèr de 2012: 27,62 euros.

»1.3.3. Inscripcion de maquinària agricòla, maumerenta o suspenuda: equipes de distribucion de fertilizants e equipes de tractaments entara aplicacion de productes fitosanitaris d’usatge agrari, aqueridi dempús der 1 de gèr de 2012, equipes entath trabalh deth solèr, equipes de semençalha, equipes de tractaments entara aplicacion de productes fitosanitaris d’usatge non agrari, e era rèsta de maquinària agricòla: 7,07 euros.»

Subseccion tresau. Taxa pera prestacion de servicis facultatius veterinaris

Article 21. Modificacion deth títol IV deth tèxte rehonut dera Lei de taxes e prètzi publics dera Generalitat de Catalonha 

1. Se hig ua letra, era c, ar article 4.3.-2 deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«c) Ena prestacion de servicis corresponents ara extension dera documentacion sanitària qu'empare eth traslat deth bestiar transumant entath profitament de peisheus qu'a de retornar ath punt d’origina.»

2. Se suprimís eth punt 2.4 der article 4.3-5 deth capítol II deth títol IV deth tèxte rehonut dera Lei de taxes e prètzi publics dera Generalitat de Catalonha.

3. Se suprimís eth punt 2.6 der article 4.3-5 deth capítol II deth títol IV deth tèxte rehonut dera Lei de taxes e prètzi publics dera Generalitat de Catalonha.

4. Se modifique eth punt 5.3 der article 4.3-5 deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«5.3. Pera modificacion de donades deth document d’identificacion equina (DIE o passapòrt) entà equids de criança e renda: 2,50 euros. S'era modificacion consistís en cambiament de titularitat des equids, era taxa ei de 2,50 euros peth prumèr animau e de 0,15 euros pes auti.» 

5. Se suprimís eth punt 9 der article 4.3-5 deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha.
6. Se modifique eth punt 10 der article 4.3-5 deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«10. Pera expedicion de certificats entara comercializacion de productes destinadi ara alimentacion animau. 

»10.1. Certificat de registre der establiment: 10,00 euros.

»10.2. Certificat de liura venda sense etiqueta adjunhuda ne informacions addicionaus:10,00 euros.

»10.3. Certificat de liura venda sense etiqueta adjunhuda e damb informacions addicionaus: 13,00 euros.

»10.4. Certificat de liura venda damb etiqueta adjunhuda e sense informacions addicionaus: 20,00 euros.

»10.5 Certificat de liura venda damb etiqueta adjunhuda e damb informacions addicionaus: 23,00 euros.

»10.6. Certificat per exportacion (prealable a exportacion o peth registre deth producte en un país tresau): 20,00 euros.

»10.7. Sagerat de documentacion 2,00 euros/pagina.
»10.8. Còpia addicionau o duplicat de certificat: eth madeish impòrt que correspone segons eth tipe de certificat.
»Es ingrèssi derivadi dera aplicacion d’aguest tipe de gravamen son afectadi ath finançament entara implantacion, eth desvolopament e era mantenença deth programa entara gestion telematica ramadèra.» 

Subseccion quatau. Taxes pes servicis de laboratòris de sanitat agrària depenenti deth Departament d’Agricultura, Ramaderia, Pesca, Alimentacion e Miei Naturau 

Article 22. Modificacion deth títol IV deth tèxte rehonut dera Lei de taxes e prètzi publics dera Generalitat de Catalonha 

Se modifique er apartat 6.4 der article 4.4-5 deth capítol IV deth títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«6.4. D'autes analisis non previstes en programa d’autocontraròtles deth Registre oficiau des fornidors de materiau vegetau, analisi fitopatologica generau, prètz per mòstra: 19,75 euros.»
Subseccion cincau. Taxa pera inscripcion en registres oficiaus en matèria d’espleites ramadères, d’establiments d’alimentacion animau, sosproductes animaus e productes derivadi non destinadi ath consum uman e de transportistes e mejans de transpòrt d’animaus viui 

Article 23. Modificacion deth títol IV deth tèxte rehonut dera Lei de taxes e prètzi publics dera Generalitat de Catalonha 

Se hig un capítol, eth XV, ath títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«Capítol XV. Taxa pera inscripcion en registres oficiaus en matèria d’espleites ramadères, d’establiments d’alimentacion animau, sosproductes animaus e productes derivadi non destinadi ath consum uman e de transportistes e mieis de transpòrt d’animaus viui

»Article 4.15-1. Hèt imposable

»Constituís eth hèt imposable dera taxa era inscripcion iniciau, era inscripcion des modificacions e era inscripcion des renauiments, subjèctes a autorizacion, enes registres següenti: 

»– Registre d’espleites ramadères.

»– Registre deth sector dera alimentacion animau e der encastre de sosproductes animaus e productes derivadi non destinadi ath consum uman.

»– Registre de transportistes e mieis de transpòrt d’animaus viui. En cas de mieis de transpòrt, eth hèt imposable dera taxa se genère exclusivament en cas que se hèsquen trajèctes de durada parièra o superiora a ueit ores.

»Article 4.15-2. Subjècte passiu

»Son subjèctes passius contribuents dera taxa as persones fisiques o juridiques e as entitats a qué hè referéncia er article 35.4 dera Lei generau tributària que siguen titulares des activitats qu'an d’èster objècte d’autorizacion entara inscripcion iniciau, era inscripcion des modificacions e era inscripcion des renauiments enes registres a qué hè referéncia er apartat 1.

»Article 4.15-3. Acreditament

»Era taxa s’acredite en moment des inscripcions, subjèctes a autorizacion, ath registre oficiau corresponent.

»Article 4.15-4. Quòta

»1. Era quòta dera taxa en registre d’espleites ramadères ei de 50 euros pera inscripcion iniciau e de 25 euros pera inscripcion dera modificacion des donades registraus.
»2. Era quòta dera taxa en registre deth sector dera alimentacion animau e der encastre de sosproductes animaus e productes derivadi non destinadi ath consum uman ei de 100 euros pera inscripcion iniciau e de 50 euros pera inscripcion dera modificacion des donades registraus.
»3. Era quòta dera taxa en registre de transportistes e mejans de transpòrt d’animaus viui ei de 20 euros pera inscripcion iniciau e era inscripcion dera modificacion des donades registraus deth transportistes e de 10 euros pera inscripcion iniciau o era inscripcion dera modificacion des donades registraus des mejans de transpòrt que hèn trajèctes de durada parièra o superiora a ueit ores. Era taxa pera inscripcion de renauiment ei de 10 euros.
»Article 4.15-5. Afectacion 

»D’acòrd damb çò qu'establís er article 1.1-3 deth tèxte rehonut dera Lei de taxes e prètzi publics dera Generalitat de Catalonha, es ingrèssi derivadi d’aguesta taxa demoren afectadi peth finançament entara implantacion, eth desvolopament e era mantenença deth programa entara gestion telematica ramadèra.»

Subseccion siesau. Taxes dera Agéncia Catalana dera Aigua

Article 24. Modificacion deth títol V deth tèxte rehonut dera Lei de taxes e prètzi publics dera Generalitat de Catalonha 

1. Se modifique er article 5.1-3 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 5.1-3. Exempcions

»a) Es organismes, es entitats e es empreses publiques integradi ena estructura der Estat, des comunitats autonòmes, des municipis, des comarques e d’autes ens publics territoriaus o institucionaus, includides es corporacions de dret public, demoren exemptats des taxes que graven era prestacion des servicis a qué hè referéncia er article 5.1-1 se presenten era sollicitud deth servici gravat en marc dera prestacion d’un servici public, exceptat que se tracte de procediments relatius ara seguretat de paissières, restanques e basses, cas en qué era exempcion s’aplique sonque as infrastructures destinades ath provisionament municipau.

»b) Demoren exemptades des taxes que graven era prestacion des servicis a qué hè referéncia er article 5.1-1 es persones juridiques sense ànim de lucre que siguen acreditades deuant eth departament competent en matèria de miei ambient e qu'agen entre es finalitats establides pes sòns estatuts era proteccion deth miei ambient en generau o de bèth un des sòns elements eth particular e desvolopen era sua activitat en encastre territoriau afectat pes accions administratives qu'exercís era Agéncia Catalana dera Aigua.

»c) Demoren exemptats des taxes que graven era prestacion des servicis a qué hè referéncia er article 5.1-1 es particulars que solliciten autorizacion entà trabalhs forestaus en zòna de domeni public idraulic, tostemp qu'era sollicitud deth servici qu'ei gravat se presente en çò que hè a accions que, a critèri dera Agéncia Catalana dera Aigua, permeten melhorar er estat ambientau dera zòna e ordenar idraulicament aguest encastre fluviau.

»d) Es procediments de revision de concessions, de renóncia de concessions e autorizacions, de revocacion d’autorizacions e de constitucion de comunitats d’usatgèrs e d’autrejament de concessions a comunitats d’usatgèrs que siguen en tràmit o legaument constituïdes demoren exemptats dera taxa. Atau madeish, demoren exemptats dera taxa es procediments de declaracion de caducitat de concessions, exceptat que se sollicite era reabilitacion dera concession, cas en qué s’aplique era quòta que correspone d’acòrd damb çò qu'establissen es letres a, b, c e d der apartat 1 der article 5.1-5.

»e) Demore exemptat dera taxa eth procediment d’autorizacion de mantenença o neteja de lhets de riu sollicitat per particulars en domeni public idraulic e zòna de policia e cada viatge que non existisque un profitament de materiaus resultants en benefici pròpri.»

2. Se hig ua letra, n bis, ar article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent: 

«n bis) Declaracions responsables entath vessament damb cistèrnes a EDAR: 60,12 euros.»

3. Se modifique era letra x der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, que demore redigida dera manèra següenta: 

«x) Declaracions responsables entar exercici dera navegacion: 60,12 euros.»

4. Se modifique era letra z bis der apartat 1 der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, que demore redigida dera manèra següenta: 

«z bis) Era quòta dera taxa enes supausats de desistiment iniciau abans d’eméter es informes tecnics corresponents ei de 63,37 euros.»

5. Se hig ua letra, z ter, ar article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent: 

«z ter) Concessions per profitaments d’aigües superficiaus que non agen fixat un volum maximum annau: s’an d’aplicar es taxes establides pes letres anteriores; s’a de considerar coma volum annau çò que resultarà de mantier eth cabau instantanèu coma cabau continu pendent tot er an.»

6. Se hig ua letra, z quater, ar article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent: 

«z quater) Autorizacion d’usatges d’aigua entara refrigeracion en circuits dubèrti: se i a retorn ath miei era quòta dera taxa ei de 630 euros; s'es cabaus extrèti se vèssen en sistèma d’esgots era quòta dera taxa ei de 2.040 euros.»

Subseccion setau. Taxa entara realizacion d’activitats que son competéncia deth Tribunau Catalan de Contractes deth Sector Public 

Article 25. Modificacion deth títol VII deth tèxte rehonut dera Lei de taxes e prètzi publics dera Generalitat de Catalonha 

Se hig un apartat, eth 5, ar article 7ter.1-4 deth capítol I deth títol VII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«5. En cas qu'er objècte deth recors, reclamacion o question de nullitat sigue un procediment de contractacion qu'age per fin seleccionar o adméter diuèrsi operadors economics entara adjudicacion de futurs contractes pendent un periòde determinat, er impòrt dera quòta dera taxa ei de 750 euros, independentament dera quantia deth procediment.»

Subseccion ueitau. Taxa pera realizacion de sessions fotografiques, filmacions e similars

Article 26. Modificacion deth títol VIII deth tèxte rehonut dera Lei de taxes e prètzi publics dera Generalitat de Catalonha 

Se suprimís eth capítol I, taxa pera realizacion de sessions fotografiques, filmacions e similars, deth títol VIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh.

Subseccion nauau. Taxa pera utilizacion d’espacis en immòbles adscriti ath departament competent en matèria de cultura o as entitats depenenti 

Article 27. Modificacion deth títol VIII deth tèxte rehonut dera Lei de taxes e prètzi publics dera Generalitat de Catalonha 

Se modifique er article 8.7-1 deth capítol VII deth títol VIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 8.7-1. Hèt imposable

»1. Constituís eth hèt imposable dera taxa era utilizacion d’espacis en immòbles, includidi es monuments, adscriti ath departament competent en matèria de cultura o as entitats que ne depenen. 

»2. Eth hèt imposable includís era realizacion de sessions fotografiques, filmacions, enregistraments de concèrts e similars enes immòbles a qué hè referéncia er apartat 1.Non forme part deth hèt imposable era utilizacion comerciau o de un aute tipe des fotografies o es filmacions des immòbles, que s’a de regir pera normativa especifica.» 

Subseccion dètzau. Taxa pera expedicion de títols academics e professionaus

Article 28. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha 

Se modifique er apartat 3.7 der article 9.1-5 deth capítol I títol IX deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«3.7. Títols des ensenhaments artistics superiors adaptadi ar Espaci Europèu d’Educacion Superiora e equivalenti a grad universitari: 143,65 euros.»

Subseccion onzau. Taxa pera prestacion des servicis docents des escòles oficiaus d’idiòmes e pera inscripcion as pròves liures entara obtencion des certificats oficiaus

Article 29. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha 

1. Se modifiquen es apartats 1, 2, 5 e 6 der article 9.2-5 deth capítol II del títol IX deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demoren redigidi dera manèra següenta: 

«1. Matricula e servicis entà alumnes oficiaus des nivèus intermiei e auançat, per cors: 275,00 euros.»

«2. Matricula e servicis entà alumnes oficiaus des nivèus intermiei e auançat, s'eth cors s’aufrís en dus blòcs oraris quadrimestraus, per cada blòc: 137,50 euros.»

«5. Er impòrt dera matricula e servicis entà alumnes oficiaus des nivèus intermiei e auançat, quan se hè era matricula peth dusau còp en madeish cors, blòc o modul deth madeish idiòma, ei eth resultat d’aplicar eth coeficient d’1,3 ara quòta prevista.»

«6. Er impòrt dera matricula e servicis entà alumnes oficiaus des nivèus intermiei e auançat, quan se hè era matricula peth tresau còp en madeish cors, blòc o modul deth madeish idiòma, ei eth resultat d’aplicar eth coeficient d’1,8 ara quòta prevista.»

2. Se hig un apartat, eth 2 bis, ar article 9.2-5 deth capítol II deth títol IX deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent: 

«2 bis. Matricula e servicis entà alumnes oficiaus des nivèus intermiei e auançat ena modalitat non presenciau, per cada modul: 137,50 euros.»

Subseccion dotzau. Taxa pera omologacion e convalidacion de títols e estudis estrangèrs en ensenhaments non universitaris 

Article 30. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha 

Se modifique er apartat 1.1 der article 9.7-5 deth capítol VII deth títol IX deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«1.1. Sollicitud d’omologacion a un títol o certificat espanhòu o sollicitud d’expedicion de duplicat de credença d’omologacion o convalidacion: es quòtes son es madeishes que pera expedicion deth títol o certificat corresponent o pera expedicion de duplicadi de títol, establides per article 9.1-5.»

Subseccion tretzau. Taxa pera matriculacion enes ensenhaments d’idiòmes ena modalitat a distància 

Article 31. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha 

Se suprimís eth capítol VIII, taxa pera matriculacion enes ensenhaments d’idiòmes ena modalitat a distància, deth títol IX deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh.

Subseccion catorzau. Taxa pera expedicion de licéncies de caça e matricules d’airaus de caça

Article 32. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique era rubrica deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigida dera manèra següenta: 

«Capítol I. Taxa pera expedicion de licéncies de caça e matricules d’airaus de caça»
2. Se modifique er article 12.1-1 deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 12.1-1. Hèt imposable

»Constituís eth hèt imposable d'aguesta taxa era prestacion des servicis administratius inerents ara expedicion de licéncies e matricules que, d’acòrd damb era legislacion en vigor, son de besonh entà practicar era caça e que s’especifiquen en article 12.1-5.»

3. Se modifique er article 12.1-2 deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 12.1-2. Subjècte passiu

»Son subjèctes passius dera taxa es persones fisiques que solliciten era expedicion dera licéncia e era matricula entara caça.» 

4. Se modifique er article 12.1-4 deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 12.1-4. Acreditament

»Era acreditacion dera taxa se produsís en moment dera sollicitud dera licéncia e era matricula entara caça, mès pòt èster exigida era justificacion der ingrès dera taxa en moment dera presentacion dera sollicitud.»

5. Se suprimís er apartat 1.5 der article 12.1-5 deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha.

6. Se suprimís er apartat 3 der article 12.1-5 deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha.

Subseccion quinzau. Taxes pes permisi de caça major e menor enes zònes de caça contrarotlada 

Article 33. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha 

1. Se modifique era rubrica deth capítol II deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigida dera manèra següenta: 

«Capítol II. Taxes pes permisi de caça majora e menora enes zònes de caça contrarotlada» 

2. Se modifique er apartat 12.2-1 deth capítol II deth títol XII deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 12.2-1. Hèt imposable

»Constituís eth hèt imposable d’aguesta taxa er autrejament de permisi de caça majora e menora enes zònes de caça contarotlada deth territòri de Catalonha.»

3. Se modifique er article 12.2-3 deth capítol II deth títol XII deth tèxte rehonut dera Lei de taxes e prètzi publics dera Generalitat de Catalonha, que demore redigida dera manèra següenta: 

«Article 12.2-3. Acreditament

»Era taxa s’acredite en moment dera adjudicacion deth permís, a excepcion deth cas deth mascle de mès de ueit ans de craba sauvatja, en qué s’acredite mejançant era quòta fixa o d’entrada que s’acredite en moment dera adjudicacion deth permís e era quòta variabla o complementària que s’acredite en moment de herir o abàter era pèça.»

4. Se modifique er article 12.2-4 deth capítol II deth títol XII deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 12.2-4. Quòta

»Era quòta dera taxa de cada permís de caça s’exigís d’acòrd damb es tarifes següentes: 

»1.1. En cas de caçaire o caçaira locau, qu'ei era persona qu'a era vesiada administrativa en bèth un des tèrmes municipaus as quaus apertien era zòna de caça contarotlada corresponenta e eth proprietari o proprietària d’un minímum de cinc ectares de terren rustic laguens dera dita zòna de caça contrarotlada: 

»Audèths aquatics: 25 euros.

»Pòrc-sanglièr e caça menora: 5 euros.

»Femelha de craba sauvatja: 30 euros.

»Craba sauvatja menora d’un an: 15 euros.

»Mascle d’1 a 5 ans de craba sauvatja: 60 euros.

»Mascle de mès de 5 ans e enquia 8 ans de craba sauvatja: 200 euros.

»Mascle de mès de 8 ans de craba sauvatja: 

»Quòta fixa: 200 euros.

»Quòta variabla, segons aguesta taula: 

	Punts
	Euros

	204 ou mens
	0,00

	Bronze 205
	339,58

	206
	364,76

	207
	390,02

	208
	415,24

	209
	440,46

	210
	465,76

	211
	491,00

	212
	515,86

	213
	541,44

	214
	566,66

	Argent 215
	608,74

	216
	659,74

	217
	710,18

	218
	760,68

	219
	807,13

	220
	861,58

	221
	912,08

	222
	962,56

	223
	1.013,60

	224
	1.064,04

	Òr 225
	1.148,20

	226
	1.215,50

	227
	1.282,76

	228
	1.350,60

	229
	1.417,92

	230
	1.485,18

	231
	1.552,52

	232
	1.619,78

	233
	1.687,66

	234
	1.754,96

	235
	1.822,22

	236
	1.906,36

	237
	1.991,62

	238
	2.075,14

	239
	2.159,26

	240
	2.243,40

	241
	2.328,04

	242
	2.412,16

	243
	2.496,30

	244
	2.580,36

	245
	2.665,06

	246
	2.749,18

	247
	2.833,32

	248
	2.917,44

	249
	3.002,08

	250
	3.086,20

	251
	3.170,32

	252
	3.254,44

	253
	3.339,14

	254
	3.423,24

	255
	3.507,36

	256
	3.591,50

	257
	3.676,16

	258
	3.760,30

	259
	3.844,40

	260
	3.928,52

	261 en endeuant
	3.928,52 € mès 168,86 € per punt


»Mascle de dam: 35 euros.

»Femelha de dam: 5 euros.

»Mascle de moflon: 35 euros.

»Femelha de moflon: 5 euros.

»Mascle d’isard: 50 euros.

»Femelha d’isard: 40 euros.

»Mascle de cabiròu: 20 euros.

»Femelha de cabiròu: 5 euros.

»Mascle de cèrvi: 50 euros.

»Femelha de cèrvi: 15 euros

»1.2. En cas de caçaire non locau: 

»Audèths aquatics: 50 euros.

»Sanglièr e caça menora: 10 euros.

»Femelha de craba sauvatja: 60 euros.

»Craba sauvatja menora d’un an: 30 euros.

»Mascle d’1 a 5 ans de craba sauvatja: 120 euros.

»Mascle de mès de 5 ans e enquia 8 ans de craba sauvatja: 400 euros.

»Mascle de mès de 8 ans de craba sauvatja: 

»Quòta fixa: 400 euros.

»Quòta variabla, segons aguesta taula: 

	Punts
	Euros

	204 o mens
	0,00

	Bronze 205
	679,16

	206
	729,52

	207
	780,04

	208
	830,48

	209
	880,92

	210
	931,52

	211
	982,00

	212
	1.031,72

	213
	1.082,88

	214
	1.133,32

	Argent 215
	1.217,48

	216
	1.319,48

	217
	1.420,36

	218
	1.521,36

	219
	1.614,26

	220
	1.723,16

	221
	1.824,16

	222
	1.925,12

	223
	2.027,20

	224
	2.128,08

	Òr 225
	2.296,40

	226
	2.431,00

	227
	2.565,52

	228
	2.701,20

	229
	2.835,84

	230
	2.970,36

	231
	3.105,04

	232
	3.239,56

	233
	3.375,32

	234
	3.509,92

	235
	3.644,44

	236
	3.812,72

	237
	3.983,24

	238
	4.150,28

	239
	4.318,52

	240
	4.486,80

	241
	4.656,08

	242
	4.824,32

	243
	4.992,60

	244
	5.160,72

	245
	5.330,12

	246
	5.498,36

	247
	5.666,64

	248
	5.834,88

	249
	6.004,16

	250
	6.172,40

	251
	6.340,64

	252
	6.508,88

	253
	6.678,28

	254
	6.846,48

	255
	7.014,72

	256
	7.183,00

	257
	7.352,32

	258
	7.520,60

	259
	7.688,80

	260
	7.857,04

	261 en endeuant 
	7.857,04 € mès 337,72 € per punt


»Mascle de dam: 70 euros.

»Femelha de dam: 10 euros.

»Mascle de moflon: 70 euros.

»Femelha de moflon: 10 euros.

»Mascle d’isard: 100 euros.

»Femelha d’isard: 80 euros.

»Mascle de cabiròu: 40 euros.

»Femelha de cabiròu: 10 euros.

»Mascle de cèrvi: 100 euros.

»Femelha de cèrvi: 30 euros.»

Subseccion setzau. Taxa pes permisi de caça majora e menora laguens es resèrves nacionaus de caça e resèrves de caça

Article 34. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha 

1. Se modifique er apartat 1 der article 12.3-4 deth capítol III deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 12.3-4. Quòta

»1. Era quòta fixa o d’entrada s’exigís damb es tarifes següentes: 

»1.1. Caça menora e sanglièr: 15,75 euros.

»1.2. Audèths aquatics: 210,53 euros.

»1.3. Cabiròu: 

»Caça selectiva: 

»De femelhes: 25,73 euros

»De mascles: 25,73 euros.

»Caça de trofèu: 157,5 euros.

»1.4. Isard: 

»Caça selectiva: 105,32 euros.

»Caça de trofèu: 306,6 euros.

»1.5. Craba sauvatja: 

»Caça selectiva: 

»De femelhes e cries:52,5 euros.

»De mascles: 473,03 euros.

»Caça de trofèu: 631,05 euros.

»1.6. Cèrvi: 

»Caça selectiva: 

»De femelhes: 51,19 euros.

»De mascles: 105,32 euros.

»Caça de trofèu: 526,84 euros.

»1.7. Dam: 

»Caça selectiva: 

»De femelhes: 45,36 euros.

»De mascles: 90,72 euros.

»Caça de trofèu: 256,2 euros.

»1.8. Moflon: 

»Caça selectiva: 

»De femelhes: 42,36 euros.

»De mascles: 90,72 euros.

»Caça de trofèu: 256,2 euros.

»1.9. Entara obtencion de permisi d’un dia de caça ena modalitat de batuda entà caçaires non locaus ne sòcis d’associacions locaus. 

»Quòta d’entrada: 

»Annau: 50 euros.

»15 dies: 10 euros.

»Espècies: sanglièr (andús sèxes), vop (andús sèxes) e femelhes de cèrvi, dam, moflon e cabiròu.»
2. Se suprimís er apartat 3 der article 12.3-4 deth capítol III deth títol XII deth tèxte rehonut dera Lei de taxes e prètzi publics dera Generalitat de Catalonha.

Subseccion dètz-e-setau. Taxa pes servicis d’autorizacion ambientau d’activitats

Article 35. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha 

Se modifique era letra a der article 12.13-4 deth capítol XIII deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigida dera manèra següenta: 

«a) Enes cassi que hèn referéncia es letres a, b, b bis, c, d e e der article 12.13-1, en moment en qué se presente era sollicitud corresponenta, era quau non se pòt tramitar se non s’a efectuat er ingrès dera taxa.»
Subseccion dètz-e-ueitau. Taxa pera expedicion de precintes de caça majora enes airaus privadi de caça e enes airaus locaus de caça

Article 36. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha 

Se modifique er article 12.19-1 deth capítol XIX deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 12.19-1. Hèt imposable

»Constituís eth hèt imposable dera taxa er autrejament deth precinte de caça majora enes airaus privadi e enes airaus locaus que, d’acòrd damb era legislacion, lo requerissen entà practicar era caça des espècies següentes: 

»1.1. Craba sauvatja mascle e femelha.

»1.2. Isard mascle e femelha.

»1.3. Cèrvi mascle.

»1.4. Potestativament, d’auti ungulats, o genre, non includidi ena lista anteriora.»

Subseccion dètz-e-nauau. Taxa pera expedicion dera autorizacion de captura en viu d’audèths fringillids entara activitat tradicionau de concorsi de cant e des anères oficiaus qu'acompanhen era autorizacion

Article 37. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha 

Se modifique eth capítol XX deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Capítol XX. Taxa pera expedicion dera autorizacion de captura en viu d’audèths fringillids entara activitat tradicionau de concorsi de cant e des anères oficiaus qu'acompanhen era autorizacion

»Article 12.20-1. Hèt imposable

»Constituís eth hèt imposable d’aguesta taxa era prestacion des servicis administratius inerents ara expedicion des autorizacions entara captura en viu d’audèths fringillids entà concorsi de cant e des anères oficiaus que son de besonh entara captura en viu d’audèths fringillids d’acòrd damb era legislacion en vigor.

»Article 12.20-2. Subjècte passiu

»Son subjèctes passius dera taxa es persones fisiques que solliciten era expedicion dera autorizacion entara captura en viu d’audèths fringillids entà concorsi de cant.

»Article 12.20-3. Acreditament

»Er acreditament dera taxa se produsís en moment dera expedicion dera autorizacion e de les anères que li corresponen.

»Article 12.20-4. Quòta

»Era quòta dera taxa pera autorizacion de captura en viu d’audèths fringillids ei de 12 euros mès 0,16 euros per cada anèra autrejada.

»Article 12.20-5. Afectacion

»Aguesta taxa a caractèr finalista, per çò que, d’acòrd damb çò qu'establís er article 1.1-3, es ingrèssi que ne deriven demoren afectadi as partides corresponentes deth Departament d’Agricultura, Ramaderia, Pesca, Alimentacion e Miei Naturau destinadi ara gestion sostenibla dera captura e tinença d’audèths fringillids.»

Subseccion vintau. Taxa pera inscripcion, eth marcatge e eth contraròtle d’exemplars de faUconeria e des installacions en qué se tròben lotjadi 

Article 38. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha 

Se hig un capítol, eth XXIII, ath títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«Capítol XXIII. Taxa pera inscripcion, eth marcatge e eth contraròtle d’exemplars de fauconeria e des installacions en qué se tròben lotjadi

»Article 12.23-1. Hèt imposable

»Constituís eth hèt imposable d’aguesta taxa era prestacion des servicis administratius inerents ara inscripcion, eth marcatge e eth contraròtle d’exemplars de fauconeria e des installacions en qué se tròben lotjadi.

»Article 12.23-2. Subjècte passiu

»Son subjèctes passius dera taxa es persones fisiques que solliciten era inscripcion der exemplar ath registre d’audèths rapinaires destinadi ara practica dera fauconeria, eth marcatge der exemplar e era obtencion deth corresponent permís de tinença der exemplar.

»Article 12.23-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 12.23-4. Quòta

»Era quòta dera taxa ei de 50 euros per cada exemplar inscrit.

»Article 12.23-5. Afectacion

»Aguesta taxa a caractèr finalista, per çò que, d’acòrd damb çò qu'establís er article 1.1-3, es ingrèssi que ne deriven demoren afectadi as partides corresponentes deth departament competent en matèria de miei naturau entara mantenença des despenes de conservacion e recuperacion d’exemplars rapinaires procedenti deth miei naturau.»

Subseccion vint-e-unau. Taxa pera avaloracion e er informe de projèctes d’experimentacion animau pera Comission d’Experimentacion Animau

Article 39. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha 

Se hig un capítol, eth XXIV, ath títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«Capítol XXIV. Taxa pera avaloracion e er informe de projèctes d’experimentacion animau pera Comission d’Experimentacion Animau

»Article 12.24-1. Hèt imposable

»Constituís eth hèt imposable d’aguesta taxa era prestacion des servicis administratius inerents ara avaloracion e er informe de projèctes d’experimentacion pera Comission d’Experimentacion Animau.

»Article 12.24-2. Subjècte passiu

»Son subjèctes passius dera taxa es persones fisiques e juridiques que solliciten era autorizacion de projèctes d’experimentacion animau.

»Article 12.24-4. Acreditament

»Era taxa s’acredite en moment dera dera prestacion deth servici, mès pòt èster exigida en moment dera presentacion dera sollicitud.

»Article 12.24-5. Quòta

»D’acòrd damb eth tipe d’actuacion, s’establissen dus tipes de quòta: 

»a) Ua quòta de 110 euros per cada sollicitud d’avaloracion e informe d’un projècte d’experimentacion animau deuant era Comission d’Experimentacion Animau coma organ abilitat, damb independéncia qu'eth projècte sigue subjècte o non a autorizacion prealabla e exprèssa.

»b) Ua quòta de 90 euros per cada sollicitud d’informe d’un projècte d’experimentacion animau que requerisque autorizacion prealabla e exprimís damb era avaloracion e infor​me prealables dera Comission d’Experimentacion Animau.

»Article 12.24-6. Afectacion

»Aguesta taxa a caractèr finalista, per çò que, d’acòrd damb çò qu'establís er article 1.1-3, es ingrèssi que ne deriven demoren afectadi as partides corresponentes deth departament competent en matèria de miei naturau entara creacion e era mantenença d’un programa e d’un hilat telematics de simplificacion administrativa entà melhorar e agilitar es procediments experimentaus e era acreditacion deth personau des centres publics e privadi d’experimentacion animau.»

Subseccion vint-e-dusau. Taxa pera licéncia de pesca recreativa e matricula d’embarcacions e aparelhs flotants entara pesca 

Article 40. Modificacion deth títol XVII deth tèxte rehonut dera Lei de taxes e prètzi publics dera Generalitat de Catalonha 

Se modifique er apartat 1.1 der article 17.3-5 deth capítol XVII deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«1.1 Pesca recreativa: 

»Durada, 1 dia: 3 euros.

»Durada, 15 dies: 11 euros.

»Durada, 1 an: 25 euros.

»Durada, 2 ans: 40 euros.

»Durada, 3 ans: 58 euros.

»Durada, 4 ans: 68 euros.»

Subseccion vint-e-tresau. Taxes dera Agéncia de Residus de Catalonha

Article 41. Modificacion deth títol XX deth tèxte rehonut dera Lei de taxes e prètzi publics dera Generalitat de Catalonha 

Se modifique eth capítol I deth títol XX deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Capítol I. Taxes dera Agéncia de Residus de Catalonha

»Article 20.1-1. Hèt imposable

»Constituïssen hèts imposables es servicis dera Agéncia de Residus de Catalonha següents: 

»1. Es inspeccions des irregularitats detectades en marc dera tramitacion d’un procediment administratiu enes activitats o es installacions autorizades de gestion de residus.

»2. Era tramitacion d’expedients d’inscripcion e era anotacion de modificacions en Registre de productors de residus industriaus.

»3. Era supervision des documents de contraròtle e seguiment següents: 

»3.1. Ficha d’acceptacion de residus.

»3.2. Huelha de seguiment.

»3.3. Huelha de seguiment itinerant.

»3.4. Huelha d’importacion e d’expedicion de transpòrts transfronterèrs de residus.

»3.5. Justificant de recepcion de residus.

»4. Era tramitacion d’expedients entara declaracion dera gestion coma sosproducte des residus. 

»Article 20.1-2. Subjècte passiu

»Son subjèctes passius dera taxa: 

»1. En cas 1 der article 20.1-1, era persona fisica o juridica qu'exercís era activitat o espete era installacion autorizada de gestion de residus.

»2. En cas 2 der article 20.1-1, era persona fisica o juridica productora de residus.

»3. En cas 3 der article 20.1-1, era persona fisica o juridica que sollicite era prestacion deth servici.

»4. En cas 4 der article 20.1-1, era persona fisica o juridica productora o possessora des residus.

»Article 20.1-3. Acreditament

»1. Era taxa s’acredite mejançant era realizacion deth hèt imposable.

»2. Eth pagament dera taxa pòt èster exigit enes tèrmes següenti: 

»a) En cas de realizacion deth hèt imposable der apartat 1 der article 20.1-1, en moment en qué finalize era inspeccion.

»b) Enes supòsits de realizacion deth hèt imposable des apartats 2, 3 e 4 der article 20.1-1, se pòt exigir era bestrèta en moment dera presentacion dera sollicitud.

»Article 20.1-4. Quòta

»Era quòta per cada hèt imposable establit per article 20.1-1 ei: 

»1. Hèt imposable 1: 220,20 euros.

»2. Hèt imposable 2: 37,70 euros.

»3. Hèt imposable 3: 

»3.1. Per ficha d’acceptacion de residus: 55,85 euros.

»3.2. Per huelha de seguiment: 3,55 euros.

»3.3. Per huelha de seguiment itinerant: 3,55 euros.

»3.4. Per huelha d’importacion d’expedicion de transpòrts transfronterèrs de residus: 100,85 euros.

»3.5. Per justificant d’acceptacion de residus: 1,20 euros per huelha unitària.

»4. Hèt imposable 4: 100,85 euros.

»5. Quan es hèts imposables a qué hè referéncia er apartat 3 der article 20.1-1 se tramiten per mieis electronics, s’aplique ua bonificacion deth 30% dera quòta que correspone segons es apartats anteriors.» 

Subseccion vint-e-quatau. Taxa pera avaloracion dera documentacion e era tramitacion des sollicituds de licéncies e autorizacions de productes sanitaris

Article 42. Modificacion deth títol XXI deth tèxte rehonut dera Lei de taxes e prètzi publics dera Generalitat de Catalonha 

Se modifique er apartat 2 der article 21.18-4 deth capítol XVIII deth títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«2. Avaloracion dera documentacion e tramitacion dera comunicacion iniciau dera activitat de distribucion de productes sanitaris e/o productes sanitaris entà diagnostic in vitro e des comunicacions de modificacions posteriores d’aguesta comunicacion: 112,5 euros.»

Subseccion vint-e-cincau. Taxa peth servici de comprobacion deth compliment des normes de fabricacion corrècta de principis actius farmaceutics e pera emission deth certificat de compliment corresponent 

Article 43. Modificacion deth títol XXI deth tèxte rehonut dera Lei de taxes e prètzi publics dera Generalitat de Catalonha 

Se modifique er article 21.24-3 deth capítol XXIV deth títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 21.24-3. Acreditament

»Era taxa s’acredite damb era prestacion deth servici, en tot tier en compde que:

»a) Era quòta establida per apartat 1 der article 21.24-4 ei exigible en moment en qué era empresa presente era sollicitud o era Administracion notifique era visita d’inspeccion. Eth pagament s’a de hèr efectiu abans deth dia programat entath sòn inici, enes terminis que, d’acòrd damb era normativa tributària, soslinhe era liquidacion qu'acompanhe era notificacion dera inspeccion.

»b) Era quòta establida per apartat 2 der article 21.24-4 ei exigible en moment en qué era empresa presente era sollicitud dera emission deth certificat o ben, en cas dera emission d'ofici, quan, un còp complète eth procès de verificacion deth compliment d’acòrd damb era normativa aplicabla, era Administracion emet eth certificat. En aguest cas, eth pagament s’a de hèr efectiu en moment en qué era empresa arrecep dera Administracion era corresponenta notificacion de liquidacion dera taxa establida.»

Subseccion vint-e-siesau. Taxa peth servici de comprobacion deth compliment des bones practiques de distribucion de principis actius farmaceutics e pera emission deth certificat de compliment corresponent 

Article 44. Modificacion deth títol XXI deth tèxte rehonut dera Lei de taxes e prètzi publics dera Generalitat de Catalonha 

Se hig un capítol, eth XXVII, ath títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«Capítol XXVII. Taxa peth servici de comprobacion deth compliment des bones practiques de distribucion de principis actius farmaceutics e pera emission deth certificat de compliment corresponent

»Article 21.27-1. Hèt imposable

»Constituís eth hèt imposable dera taxa:

»a) Era inspeccion qu'amie a tèrme eth departament competent en matèria de salut entara comprobacion deth compliment de bones practiques de distribucion de principis actius farmaceutics, a sollicitud de part o d’ofici.

»b) Era emission deth certificat de compliment corresponent.

»Article 21.27-2. Subjècte passiu

»Son subjèctes passius dera taxa es empreses installades en Catalonha qu'amien a tèrme era distribucion de principis actius farmaceutics o excipients utilizadi ena fabricacion de medicaments, en interès des quaus s’efectue era comprobacion, e tanben es que solliciten era emission deth certificat de compliment corresponent.

»Article 21.27-3. Acreditament

»Era taxa s’acredite damb era prestacion deth servici, en tot tier en compde que: 

»a) Era quòta establida per apartat 1 der article 21.27-4 ei exigible en moment en qué era empresa presente era sollicitud o era Administracion notifique era visita d’inspeccion. Eth pagament s’a de hèr efectiu abans deth dia programat entath sòn inici, enes terminis que, d’acòrd damb era normativa tributària, soslinhe era liquidacion qu'acompanhe era notificacion dera inspeccion.
»b) Era quòta prevista per apartat 2 der article 21.27-4 ei exigible en moment en qué era empresa presente era sollicitud dera emission deth certificat o ben, en cas dera emission d’ofici, quan, un còp complète eth procès de verificacion deth compliment d’acòrd damb era normativa aplicabla, era Administracion emet eth certificat. En aguest cas, eth pagament s’a de hèr efectiu en moment en qué era empresa arrecep dera Administracion era corresponenta notificacion de liquidacion dera taxa establida.

»Article 21.27-4. Quòta

»Es impòrts dera quòta pera realizacion des servicis son es següenti: 

»1. Pera comprobacion deth compliment des bones practiques de distribucion de principis actius farmaceutics: 391,5 euros/dia.

»Er impòrt totau demore fixat en resultat de multiplicar aguesta tarifa jornalèra peth nombre de dies d’inspeccion programadi en foncion dera mesura dera empresa e eth tipe e nombre de principis actius que distribuïsque.

»2. Pera emission deth certificat de compliment des bones practiques de distribucion de principis actius farmaceutics: 103,5 euros.»

Subseccion vint-e-setau. Taxa peth servici de comprobacion deth compliment des bones practiques de fabricacion de productes cosmetics e pera emission deth certificat de compliment corresponent

Article 45. Modificacion deth títol XXI deth tèxte rehonut dera Lei de taxes e prètzi publics dera Generalitat de Catalonha 

Se hig un capítol, eth XXVIII, ath títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«Capítol XXVIII. Taxa peth servici de comprobacion deth compliment des bones practiques de fabricacion de productes cosmetics e pera emission deth certificat de compliment corresponent

»Article 21.28-1. Hèt imposable

»Constituís eth hèt imposable dera taxa: 

»a) Era inspeccion qu'amie a tèrme eth departament competent era matèria de salut entara comprobacion deth compliment des bones practiques ena fabricacion de productes cosmetics, a sollicitud de part o d’ofici.

»b) Era emission deth certificat de compliment corresponent.

»Article 21.28-2. Subjècte passiu

»Son subjèctes passius dera taxa es empreses, persones fisiques o juridiques, installades en Catalonha qu'amien a tèrme era fabricacion totau o parciau de productes cosmetics, en interès des quaus s’efectue era comprobacion, e tanben es que solliciten era emission deth certificat de compliment corresponent.

»Article 21.28-3. Acreditament

»Era taxa s’acredite damb era prestacion deth servici, en tot tier en compde que: 

»a) Era quòta establida per apartat 1 der article 21.28-4 ei exigible en moment en qué era empresa presente era sollicitud o era Administracion notifique era visita d’inspeccion. Eth pagament s’a de hèr efectiu abans deth dia programat entath sòn inici, enes terminis que, d’acòrd damb era normativa tributària, soslinhe era liquidacion qu'acompanhe era notificacion dera inspeccion.

»b) Era quòta establida per apartat 2 der article 21.28-4 ei exigible en moment en qué era empresa presente era sollicitud dera emission deth certificat o ben, en cas dera emission d’ofici, quan, un còp complète eth procès de verificacion deth compliment d’acòrd damb era normativa aplicabla, era Administracion emet eth certificat. En aguest cas, eth pagament s’a de hèr efectiu en moment qu’era empresa arrecep dera Administracion era corresponenta notificacion de liquidacion dera taxa establida.

»Article 21.28-4. Quòta

»Es impòrts dera quòta pera realizacion des servicis son es següenti: 

»1. Pera comprobacion deth compliment des bones practiques de fabricacion de productes cosmetics: 585,5 euros/dia.

»Er impòrt totau demore fixat en resultat de multiplicar aguesta tarifa jornalèra peth nombre de dies d’inspeccion programadi en foncion dera mesura dera empresa, eth nombre e tipes diferenti de formes cosmetiques que fabrique e eth volum de produccion qu'a. 

»2. Pera emission deth certificat de compliment des bones practiques de fabricacion de productes cosmetics:103,5 euros.»

Subseccion vint-e-ueitau. Taxa pera autorizacion des entitats de distribucion de medicaments d’usatge uman e eth contraròtle e inspeccion periodica posteriora entà verificar eth compliment des bones practiques de distribucion de medicaments

Article 46. Modificacion deth títol XXI deth tèxte rehonut dera Lei de taxes e prètzi publics dera Generalitat de Catalonha 

Se hig un capítol, eth XXIX, ath títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«Capítol XXIX. Taxa pera autorizacion des entitats de distribucion de medicaments d’usatge uman e eth contraròtle e inspeccion periodica posteriora entà verificar eth compliment des bones practiques de distribucion de medicaments

»Article 21.29-1. Hèt imposable

»Constituís eth hèt imposable dera taxa era prestacion hèta peth Departament de Salut des servicis següenti: 

»a) Era autorizacion de dubertura e foncionament de naues entitats de distribucion de medicaments d’usatge uman.

»b) Era autorizacion des modificacions posteriores enes condicions en qué s'autregèc era autorizacion iniciau de dubertura e foncionament des entitats de distribucion de medicaments d’usatge uman.

»c) Era comprobacion deth compliment des bones practiques de distribucion de medicaments, mejançant inspeccions e accions inerentes as madeishes inspeccions, a sollicitud de part o a instàncies deth Departament de Salut.

»d) Era emission deth certificat de compliment corresponent.

»Article 21.29-2. Subjècte passiu

»Son subjèctes passius dera taxa es empreses installades en Catalonha qu'amien a tèrme era distribucion de medicaments d’usatge uman, es quaus, d’acòrd damb era legislacion en vigor, se nomenten de manèra generica entitats de distribucion de medicaments d’usatge uman, e pòden èster magazins majoristes de distribucion o magazins per contracte, en interès des quaus se prèsten bèri uns des servicis a qué hè referéncia er article 21.29-1.

»Article 21.29-3. Acreditament

»Era taxa s’acredite damb era prestacion deth servici, en tot tier en compde que: 

»a) Es quòtes establides pes apartats 1 e 2 der article 21.29-4 son exigibles en moment en qué era empresa presente era sollicitud. Eth pagament s’a de hèr efectiu en aguest moment.

»b) Era quòta establida per apartat 3 der article 21.29-4 ei exigible en moment en qué era empresa presente era sollicitud o era Administracion notifique era visita d’inspeccion. Eth pagament s’a de hèr efectiu abans deth dia programat entath sòn inici, enes terminis que, d’acòrd damb era normativa tributària, soslinhe era liquidacion qu'acompanhe era notificacion dera inspeccion.
»c) Era quòta establida per apartat 4 der article 21.29-4 ei exigible en moment en qué era empresa presente era sollicitud dera emission deth certificat o ben, en cas dera emission d’ofici, quan, un còp complète eth procès de verificacion deth compliment d’acòrd damb era normativa aplicabla, era Administracion emet eth certificat. En aguest cas, eth pagament s’a de hèr efectiu en moment en qué era empresa arrecep dera Administracion era corresponenta notificacion de liquidacion dera taxa establida.
»Article 21.29-4. Quòta

»Es impòrts dera quòta pera realizacion des servicis son es següenti: 

»1. Pera tramitacion dera sollicitud d’autorizacion de dubertura e foncionament d’ua naua entitat de distribucion de medicaments d’usatge uman: 375,00 euros.

»2. Pera tramitacion dera sollicitud d’autorizacion des modificacions posteriores enes condicions en qué s'autregèc era autorizacion iniciau de dubertura e foncionament a ua entitat de distribucion de medicaments d’usatge uman: 200,00 euros.

»3. Pera comprobacion deth compliment des bones practiques de distribucion de medicaments d’usatge uman: 391,50 euros/dia.

»Er impòrt totau demore fixat en resultat de multiplicar aguesta tarifa jornalèra peth nombre de dies d’inspeccion programadi en foncion dera mesura dera empresa e eth tipe e nombre de medicaments que distribuïsque (medicaments que s’an de conservar a temperatura contrarotlada, estupefasentes, psicotròps, etc.).

»4. Pera emission deth certificat de compliment des bones practiques de distribucion de medicaments d’usatge uman: 103,50 euros.»

Subseccion vint-e-nauau. Taxa peth servici d’inspeccion deth sistèma de farmacovigilància des titulars d’autorizacion de comercializacion de medicaments d’usatge uman e empreses de servicis subcontractades entà amiar a tèrme activitats de farmacovigilància

Article 47. Modificacion deth títol XXI deth tèxte rehonut dera Lei de taxes e prètzi publics dera Generalitat de Catalonha 

Se hig un capítol, eth XXX, ath títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«Capítol XXX. Taxa peth servici d’inspeccion deth sistèma de farmacovigilància des titulars d’autorizacion de comercializacion de medicaments d’usatge uman e empreses de servicis subcontractades entà amiar a tèrme activitats de farmacovigilància

»Article 21.30-1. Hèt imposable

»Constituís eth hèt imposable dera taxa: 

»a) Era inspeccion qu'amie a tèrme eth departament competent era matèria de salut deth sistèma de farmacovigilància deth titular d’autorizacion de comercializacion de medicaments d’usatge uman entà verificar que complís es obligacions establides pera normativa aplicabla, a sollicitud de part o de mestièr. 

»b) Era emission deth certificat de compliment corresponent.

»Article 21.30-2. Subjècte passiu

»Son subjèctes passius dera taxa es empreses titulares d’autorizacion de comercializacion de medicaments d’usatge uman qu'agen era sedença sociau o eth sistèma de farmacovigilància plaçat en Catalonha, e tanben es empreses de servicis de farmacovigilància installades en Catalonha subcontractades pes titulars d’autorizacion de comercializacion de medicaments. 

»Article 21.30-3. Acreditament

»Era taxa s’acredite damb era prestacion deth servici, en tot tier en compde que: 

»a) Era quòta establida per apartat 1 der article 21.30-4 ei exigible en moment en qué era empresa presente era sollicitud o era Administracion notifique era visite d’inspeccion. Eth pagament s’a de hèr efectiu abans deth dia programat entath sòn inici, enes terminis que, d’acòrd damb era normativa tributària, soslinhe era liquidacion qu'acompanhe era notificacion dera inspeccion.

»b) Era quòta prevista per apartat 2 der article 21.30-4 ei exigible en moment en qué era empresa presente era sollicitud dera emission deth certificat o ben, en cas dera emission d'ofici, quan, un còp complète eth procès de verificacion deth compliment d’acòrd damb era normativa aplicabla, era Administracion emet eth certificat. En aguest cas, eth pagament s’a de hèr efectiu en moment en qué era empresa arrecep dera Administracion era corresponenta notificacion de liquidacion dera taxa establida.

»Article 21.30-4. Quòta

»Es impòrts dera quòta pera realizacion des servicis son es següents: 

»1. Pera comprobacion deth compliment des obligacions en farmacovigilància des titulars d’autorizacion de comercializacion de medicaments d’usatge uman: 585,50 euros/dia.

»Er impòrt totau ei eth resultat de multiplicar aguesta tarifa jornalèra peth nombre de dies d’inspeccion programadi en foncion dera complexitat deth sistèma de farmacovigilància deth titular d’autorizacion de comercializacion de medicaments o des servicis de farmacovigilància subcontractadi a ua empresa de servicis.

»2. Pera emission deth certificat de compliment des bones practiques de farmacovigilància: 103,5 euros.»

Subseccion trentau. Taxa pera prestacion de servicis e era realizacion d’activitats peth Departament d’Interior en matèria de seguretat privada 

Article 48. Modificacion deth títol XXII deth tèxte rehonut dera Lei de taxes e prètzi publics dera Generalitat de Catalonha 

Se modifique eth capítol I deth títol XXII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que rèste redigit dera manèra següenta: 

«Capítol I. Taxa pera prestacion de servicis e era realizacion d’activitats peth Departament d’Interior en matèria de seguretat privada

»Article 22.1-1. Hèt imposable

»Constituís eth hèt imposable dera taxa era prestacion de servicis e activitats que, d’acòrd damb era Lei 5/2014, deth 4 d’abriu, de seguretat privada; eth Reiau decret 2364/1994, deth 9 de deseme, d’aprobacion deth Reglament sus seguretat privada, e eth Decret 272/1995, deth 28 de seteme, de regulacion der exercici de competéncies en matèria de seguretat privada, corresponen ara Generalitat, e que se descriuen en article 22.1-4.

»Article 22.1-2. Subjècte passiu

»Son subjèctes passius dera taxa es persones fisiques o juridiques que, damb era sollicitud o era declaracion responsabla prealables, motiven era prestacion des servicis e es activitats administratives que constituïssen eth hèt imposable en matèria de seguretat privada. S'aguesti servicis se presten d’ofici, son subjèctes passius es persones fisiques o juridiques destinatàries.

»Article 22.1-3. Acreditament

»Era taxa s’acredite e se hè efectiva en moment dera sollicitud o dera presentacion dera declaracion responsabla que motive eth servici o era actuacion administrativa que constituís eth hèt imposable. Enes cassi en qué eth servici o era actuacion que constituïsque eth hèt imposable dera taxa lo prèste d’ofici era Administracion, era obligacion deth pagament nèish en moment en qué s’inície era prestacion deth servici o se hè era activitat, sense prejudici dera possibilitat d’exigir eth depaus prealable der impòrt estimat, resultanta dera liquidacion que se practique.

»Article 22.1-4. Quòta

»Er impòrt dera quòta correspon as concèptes següents: 

»1. Autorizacion, o verificacion des donades que cònsten ena declaracion responsabla de dubertura, e inscripcion des empreses de seguretat: 457,80 euros.

»2. Modificacion der assentament d’inscripcion dera abitança sociau, dera forma juridica, der encastre territoriau d’actuacion e ampliament d’activitats, includidi eth desplaçament e eth rapòrt pertinent deth personau dera Administracion: 321,80 euros.

»3. Modificacion der assentament d’inscripcion deth capitau sociau, titularitat d’accions o participacions, modificacions estatutàries, variacions ena composicion personau des organs d’administracion e direccion e ena uniformitat deth personau de seguretat: 138,65 euros.

»4. Anullacion dera inscripcion: 138,65 euros.

»5. Autorizacion, o verificacion des donades que cònsten ena declaracion responsabla de dubertura, e inscripcion de delegacions des empreses de seguretat: 173,80 euros.

»6. Autorizacion dera prestacion de servicis d’escòrtes privadi: 258,40 euros.

»7. Autorizacion dera prestacion de servicis de vigilància damb armes entà vigilants de seguretat e entà guardes ruraus: 258,40 euros.

»8. Autorizacion dera prestacion de servicis de seguretat següenti:

»8.1. Vigilància en poligòns industriaus o urbanizacions delimitadi: 258,40 euros.

»8.2. Vigilància en complèxes o parcs comerciaus e de léser delimitadi: 258,40 euros.

»8.3. Vigilància eneveniments culturaus, esportius o d'importància sociau qu'an lòc en vies o espacis publics o d’usatge comun: 258,40 euros.

»8.4. Vigilància e proteccion en recintes e espacis dubèrti delimitadi: 258,40 euros.

»9. Autorizacion dera implantacion d’un servici substitutòri de vigilants de seguretat: 258,40 euros.

»10. Autorizacion de dubertura e de traslat o comunicacion de reformes subjèctes a verificacion d’establiments e burèus obligadi a disposar de mesures de seguretat o de caishèrs automatics, dispensa de mesures de seguretat e, en generau, quinsevolha autorizacion o verificacion qu'implique desplaçament o rapòrt deth personau dera Administracion: 258,40 euros.

»11. Autorizacion entara prestacion de servicis de custòdia de claus en veïculs: 258,40 euros.

»12. Còpia confòrma de documents: 4,90 euros.

»13. Expedicion de certificacions: 28,35 euros.

»14. Verificacion des donades que cònsten ena declaracion responsabla de dubertura, e inscripcion, des centres de formacion e actualizacion deth personau de seguretat privada: 177,75 euros.

»15. Verificacion des donades que cònsten ena declaracion responsabla de dubertura, e inscripcion, de burèus de detectius privadi: 258,40 euros.

»16. Verificacion des donades que cònsten ena declaracion responsabla de dubertura, e inscripcion, de sucursaus de burèus de detectius privadi: 100,60 euros.

»17. Autorizacion e inscripcion de centraus receptores d’alarmes d’usatge pròpri: 457,80 euros.»

Subseccion trenta unau. Taxa pes servicis prestadi peth Còs de Mosos d’Esquadra 

Article 49. Modificacion deth títol XXII deth tèxte rehonut dera Lei de taxes e prètzi publics dera Generalitat de Catalonha 

Se modifique eth capítol IV deth títol XXII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Capítol IV. Taxa pes servicis prestadi peth Còs de Mosos d’Esquadra

»Article 22.4-1. Hèt imposable

»1. Constituís eth hèt imposable dera taxa era prestacion des servicis següenti, quan son prestadi per efectius deth Còs de Mossos d’Esquadra: 

»a) Era escòrta, eth contraròtle e era regulacion dera circulacion en acompanhament policiau de veïculs en regim d’autorizacion especiau de circulacion: veïculs o conjunts de veïculs en regim de transpòrt especiau o ben determinadi veïculs especiaus. 

»b) Era vigilància, era regulacion e era proteccion en acompanhament policiau d’activitats esportives subjèctes a autorizacion administrativa prealabla (pròves esportives, marches ciclistes, agropacions de veïculs ancians) qu'afècten vies interurbanes o qu'an mès incidéncia en nuclèu urban, sense prejudici des competéncies municipaus.

»c) Era regulacion e era vigilància en acompanhament policiau d’usatges excepcionaus dera via, de tot tipe, includides es òbres, subjèctes a autorizacion administrativa prealabla, quan afècten era circulacion normau per espacis e vies publiques e era disponibilitat normau d’aguestes vies, sense prejudici des competéncies municipaus que i concorren.

»d) Era prestacion deth servici policiau que damb recorsi extraordinaris pera vigilància e proteccion especiau, deuant d’un possible risc entara seguretat de persones e bens, s’agen de desplegar entà garantir eth desvolopament corrècte d’ua activitat o espectacle public de concorréncia massiva organizat damb ànim lucratiu, ja sigue esportiu o de ua auta natura, que debane en recintes publics o privadi o en espacis publics, pendent er eveniment e en temps imprescindible anterior e posterior, tant en recinte o lòc de celebracion coma es sòns entorns.

»As efèctes de çò qu'establís aguest apartat, se compren per recorsi extraordinaris era prestacion deth servici: 

»En recintes publics o privadi o en espacis publics damb un aforament d'enquia 1.000 persones, damb mès de vint efectius policiaus.

»En recintes publics o privadi o en espacis publics damb un aforament de 1.001 a 5.000 persones, damb mès de trenta efectius policiaus.

»En recintes publics o privadi o en espacis publics damb un aforament de 5.001 a 15.000 persones, damb mès de cinquanta efectius policiaus.

»En recintes publics o privadi o en espacis publics damb un aforament de mès de 15.000 persones, damb mès de nauanta cinc efectius policiaus.

»e) Era immobilizacion de veïculs per procediment mecanic.

»2. Tanben constituís eth hèt imposable dera taxa era obtencion, per quinsevolh miei, deth rapòrt de comunicat d’accidents de transit elaborat peth Còs de Mossos d’Esquadra, tostemps que non constituïsque un cas qu’a de conéisher era autoritat judiciau.

»Article 22.4-2. Subjècte passiu

»1. Enes prestacions de servicis a que hèn referéncia es letres a, b e c der apartat 1 der article 22.4-1, es subjèctes passius contribuents dera taxa son es persones fisiques o juridiques que cònsten coma titulares dera autorizacion administrativa prealabla, ara man de quina constituís eth hèt imposable o en favor des quaus se prèsten aguesti servicis. Enes prestacions de servicis a qué hè referéncia er apartat 2 der article 22.4-1, es subjèctes passius contribuents dera taxa son es persones fisiques o juridiques que solliciten es servicis. Maugrat açò, en cas a qué hè referéncia eth dit apartat 2 sonque pòden sollicitar er informe es companhies asseguradores des veïculs implicadi en accident e eth personau qu'acredite que prèste servicis entad aguestes companhies, es persones qu'agen era condicion d’interessades d’acòrd damb era normativa deth procediment administratiu e es avocats collegiats qu'acrediten qu'actuen per compde des dites companhies asseguradores o persones interessades.

»2. Ena prestacion deth servici a qué hè referéncia era letra d der apartat 1 der article 22.4-1, es subjèctes passius contribuents dera taxa son es persones fisiques o juridiques perceptores des ingrèssi der eveniment esportiu o de ua auta natura.

»3. En cas a qué hè referéncia era letra e der apartat 1 der article 22.4-1, es subjèctes passius son es infractors o, a manca d’aguest, es conductors abituaus o er arrendatari e, a manca d’aguest, eth titular deth veïcul. A manca d’aguesti, ne son es persones fisiques e juridiques e es entitats a qué hè referéncia er article 35.4 dera Lei der Estat 58/2003, deth 17 de deseme, generau tributària.

»Article 22.4-3. Acreditament

»1. En cas a qué hè referéncia era letra a der apartat 1 der article 22.4-1, era taxa s’acredite damb era prestacion deth servici, mès s’a de hèr efectiva damb ua anticipacion minima de tres dies, enes tèrmes dera autorizacion administrativa prealabla.

»2. Enes cassi a qué hèn referéncia es letres b e c der apartat 1 der article 22.4-1, era taxa s’acredite e s’a de hèr efectiva en moment d’obtier era autorizacion administrativa prealabla entara realizacion des servicis que constituïssen eth hèt imposable.

»3. En cas a qué hè referéncia era letra d der apartat 1 der article 22.4-1, era taxa s’acredite damb era prestacion deth servici, se plan s’a de hèr efectiva en moment en qué ac acòrde eth dispositiu deth servici policiau que requerisque era prestacion deth servici policiau damb recorsi extraordinaris.

»4. Enes cassi a qué hè referéncia era letra e der apartat 1 der article 22.4-1, era taxa s’acredite e s’a de hèr efectiva en moment d’aplicar era immobilizacion que constituís eth hèt imposable. En quinsevolh cas, s’a de hèr efectiva abans deth suslhèuament dera immobilizacion.

»Quan eth suslhèuament d’ua immobilizacion derivarà d’ua orde judiciau o d’ua requeréncia administrativa en tràmit d’execucion, non ei de besonh eth pagament abans deth suslhèuament, mès er organ gestor dera taxa a de remanar ara autoritat qu'a acordat era immobilizacion era liquidacion dera taxa, entà per'mor que ne reclame er impòrt en procediment d’execucion e l’ingrèsse en Tresaur dera Generalitat.

»5. En cas a qué hè referéncia er apartat 2 der article 22.4-1, era taxa s’acredite e s’a de hèr efectiva abans dera obtencion deth rapòrt.

»Article 22.4-4. Quòta

»1. Enes cassi a qué hèn referéncia es letres a, b, c e d der apartat 1 der article 22.4-1, era quòta dera taxa se fixe en 37,15 euros per ora e persona destinada ara prestacion deth servici sollicitat. Er impòrt dera liquidacion ei eth resultat dera aplicacion dera quòta dera taxa ath nombre d’ores efectivament requerides entara prestacion deth servici e peth totau d’efectius que i an intervengut.

»2. En cas a qué hè referéncia era letra e der apartat 1 der article 22.4-1, era quòta dera taxa ei era següenta: 

»– Motocicletes, ciclomotors, biciclètes: 75,01 euros.

»– Torismes, autotaxis, forgonetes e veïculs tot terren, caravanes, autocaravanes e remolcadors leugèrs, tricicles e quadricicles damb motor: 92,81 euros.

»– Autocars, camions, camions tractors e era rèsta de remolcadors e similars: 109,86 euros.

»3. En cas a qué hè referéncia er apartat 2 der article 22.4-1, era quòta dera taxa se fixe en 58,40 euros per rapòrt.

»Article 22.4-5. Afectacion dera taxa

»Es ingrèssi requectadi mejançant es taxes establides per 22.4-1 s’afècten as fins de seguretat ciutadana e seguretat viària pròpries deth departament competent en matèria de seguretat publica.

»Article 22.4-6. Gestion, liquidacion e recaptacion 

»1. Era gestion, era liquidacion e era recaptacion dera taxa establida pes letres a, b, c e e der apartat 1 der article 22.4-1 corresponen ath Servici Catalan de Transit. Eth pagament dera taxa s’a de hèr en Servici Catalan de Transit, qui a d’ingressar er impòrt totau recaptat en Tresaur dera Generalitat, enes terminis legaument establidi.

»2. Era gestion, era liquidacion e era recaptacion dera taxa establida pera letra d der apartat 1 e per apartat 2 der article 22.4-1 corresponen ath departament competent en matèria de seguretat publica. Eth pagament dera taxa s’a de hèr ad aguest departament, qui a d’ingressar er impòrt totau recaptat en Tresaur dera Generalitat, enes terminis legaument establidi.

»Article 22.4-7. Exempcions

»1. Demoren exemptats deth pagament dera taxa establida enes letres b, c e d der apartat 1 der article ​22.4-1 pera prestacion deth servici de vigilància, regulacion e proteccion d’acompanhament policiau des activitats e usatges subjèctes a autorizacion administrativa prealabla qu'afècten vies interurbanes o qu'an mès incidéncia en nuclèu urban, se se demane explicitaments e sonque enes cassi següenti: 

»– Quan es pròves les organizen es ens locaus.

»– Quan es pròves les organizen entitats sense ànim de lucre e non cruben entrada entà assistir-i o non se financen damb drets de retransmission televisiva.

»– Quan es activitats o usatges les organizen entitats esportives sense ànim de lucre, degudaments federades ara federacion corresponenta. Ad aguest efècte, era federacion a d’eméter certificat qu'acredite qu'era entitat se tròbe degudaments afiliada e qu'exercís exclusivaments activitat de promocion e foment dera practica esportiva. Entà gaudir d’aguesta exempcion cau qu'aguesta activitat non se finance damb drets de retransmission televisiva.

»2. En çò que hè ara taxa establida pera letra d der apartat 1 der article 22.4-1, e en çò que hè as quate cassi de recorsi extraordinaris que s’i especifiquen, s’establissen coma minims exemptats es impòrts que resulten dera quòta aplicabla, en cada cas, as prumèrs vint, trenta, cinquanta e nauanta cinc efectius policiaus, respectivaments.»

Subseccion trenta dusau. Taxa pes accions e es servicis deth Servici Catalan de Transit 

Article 50. Modificacion deth títol XXII deth tèxte rehonut dera Lei de taxes e prètzi publics dera Generalitat de Catalonha 

Se modifique er article 22.6-4 deth capítol IV deth títol XXII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 22.6-4. Quòta

»1. Era taxa, en cas des autoescòles, s’a d’exigir segons es tarifes següentes:

»a) Autorizacion de dubertura d’autoescòles: 425,50 euros.

»Modificacion dera autorizacion de dubertura: 

»– Sense inspeccion: 36,95 euros.

»– Damb inspeccion: 109,60 euros.

»c) Expedicion de certificats d’aptitud entà directors e professors de formacion viària e d'autes titulacions ena expedicion que sigue atribuïda ath Servici Catalan de Transit, e tanben des duplicats corresponenti: 121,60 euros.
»d) Inscripcion as pròves de seleccion des corsi entà obtier eth certificat d’aptitud de professor o professora de formacion viària e de director o directora d’escòles particulares de conduccion: 44 euros.

»e) Inscripcion e participacion ena fasa de preséncia des corsi entà obtier eth certificat d’aptitud de professor o professora de formacion viària: 1.610,75 euros.

»2. Era taxa, en cas de centres de reconeishença medicau, s’a d’exigir segons es tarifes següentes:

»a) Inscripcion e acreditacion coma centre de reconeishença medicau de conductors: 424,10 euros.

»b) Modificacion deth regim de foncionament deth centre de reconeishença medicau de conductors: 

»– Damb inspeccion: 109,55 euros.

»– Sense inspeccion: 36,95 euros.

»3. Era taxa, enes auti cassi non reguladi pes apartats 1 e 2, s’a d’exigir segons es tarifes següentes: 

»a) Anotacions de quinsevolh tipe enes expedients, subministrament de donades, certificats, confrontacion e desglossament de documents: 10,20 euros.

»b) Inspeccion practicada en vertut d’un precèpte reglamentari: 97,40 euros.

»c) Sagerat de quaussevolh tipe de plaques: 6,60 euros.

»d) Duplicats de permisi e autorizacions per pèrta, deteriorament, revision o quaussevolh modificacion que sigue: 24,95 euros.

»e) Utilizacion de plaques facilitades pera Administracion: 12,55 euros.

»f) D'autes licéncies o permisi autrejadi peth Servici Catalan de Transit: 12,55 euros.

»g) Autorizacions de veïculs o conjunts de veïculs en regim de transpòrt especiau o entà determinadi veïculs especiaus, d’activitats esportives e usatges excepcionaus dera via, d’expedicion d’exempcions as restriccions de circulacion e entà dictar instruccions expresses en òbres: 36,95 euros. Aguesta tarifa se compren sense prejudici der abonatge deth còst dera prestacion de servicis d’acompanhament policiau, que tanben van a cargue deth subjècte passiu, damb caractèr prealable ara sua prestacion.
»h) Comunicacions, assabentadi o inscripcions establides normativaments entara gestion e contraròtle deth transit: 23,75 euros.

»i) Inscripcion e participacion enes corsi entà obtier eth certificat d’aptitud de formador viari o formadora viària des corsi de sensibilizacion e reeducacion viària: 1.084,40 euros.

»j) Inscripcion e participacion enes corsi entà obtier eth certificath d’aptitud de psicològ formador o psicològa formadora des corsi de sensibilizacion e reeducacion viària: 258,75 euros.

»4. Era taxa establida pes apartats a i b der apartat 1 se redusís d’un 50% quan era autoescòla acredite que dispòse deth distintiu de qualitat enes centres de formacion viària establit ena accion 5.3.1.5 deth Plan de seguretat viària 2014-2016, enes tèrmes e es condicions qu'establisque era norma de creacion.»

Subseccion trenta tresau. Taxa pera emission des informes d'estrangeria

Article 51. Modificacion deth títol XXIII deth tèxte rehonut dera Lei de taxes e prètzi publics dera Generalitat de Catalonha 

Se modifique er article 23.3-2 deth capítol III deth títol XXIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 23.3-2. Subjècte passiu

»Eth subjècte passiu d’aguesta taxa ei era persona legitimada entà sollicitar er informe d’estrangeria.»

Subseccion trenta quatau. Taxa per informes e d'autes accions facultatives

Article 52. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha 

Se higen dus apartats, eth 5 e eth 6, ar article 25.2-4 deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«5. Per informes e accions de caractèr facultatiu: 

»a) Quan non cau préner donades de camp: 138,86 euros.

»b) Quan cau préner donades de camp: 277,62 euros.
»c) Quan cau gésser mès dies tath camp: per dia, 212,47 euros.

»6. Per informes o accions qu'an per objècte ua peticion o consulta: 

»a) Quan non cau era analisi deth projècte: 41,74 euros.

»b) Quan cau era analisi deth projècte: 83,42 euros.»

Subseccion trenta cincau. Taxa pera prestacion de servicis e era realizacion d’activitats relatives ara zòna de servitud de proteccion 

Article 53. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha 

Se modifique er article 25.10-6 deth capítol X deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 25.10-6. Exempcions

»Demoren exemptades deth pagament dera taxa per aguest concèpte es administracions publiques territoriaus e entitats de dret public restacades o depenentes de quinsevolha administracion publica. S’excludís d’aguesta exempcion era quòta relativa ara taxa pera publicacion d’anoncis en Diari Oficial de la Generalitat de Catalunya quan aguestes anoncis siguen preceptius entà tramitar er expedient segons era normativa en vigor, era quau se hè a repercutir ena persona peticionària ena taxa corresponenta.»

Subseccion trenta siesau. Taxa pera tramitacion de concessions d’aucupacion, o des sues modificacions, en domeni public maritimoterrèstre 

Article 54. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha 

Se modifique er article 25.19-3 deth capítol XIX deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demore redigit dera manèra següenta: 

«Article 25.19-3. Exempcions

»Demoren exemptades de pagar era taxa per aguest concèpte es administracions publiques territoriaus e entitats de dret public restacades o depenentes de quinsevolha administracion publica. S’excludís d’aguesta exempcion era quòta relativa ara taxa pera publicacion d’anoncis en Diari Oficial de la Generalitat de Catalunya quan aguestes anoncis siguen preceptius entà tramitar er expedient segons era normativa en vigor, que se hè a repercutir ena persona peticionària ena taxa corresponenta.»

Subseccion trenta setau. Taxa pera tramitacion d’autorizacions d’aucupacion deth domeni public maritimoterrèstre o d’autorizacions laguens der encastre de concessions en domeni public maritimoterrèstre

Article 55. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha 

1. Se modifiquen es apartats 1 e 2 der article 25.20-3 deth capítol XX deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demoren redigidi dera manèra següenta: 

«1. Demoren exemptades de pagar era taxa per aguest concèpte es administracions publiques territoriaus e entitats de dret public restacades o depenentes de quinsevolha administracion publica. S’excludís d’aguesta exempcion era quòta relativa ara taxa pera publicacion d’anoncis en Diari Oficial de la Generalitat de Catalunya quan aguestes anoncis siguen preceptius entà tramitar er expedient segons era normativa en vigor, que se hè a repercutir ena persona peticionària ena taxa corresponenta.

»2. Se bonifiquen damb un 50% dera quòta es aucupacions que non genèren beneficis economics o activitat economica dirèctaments o indirèctaments laguens des tramitacions d’autorizacions d’aucupacion deth domeni public maritimoterrèstre.»

2. Se modifique er article 25.20-4 deth capítol XX deth títol XXV deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 25.20-4. Acreditament

»1. Per sollicituds d’aucupacion deth domeni public maritimoterrèstre, era taxa s’acredite en moment en qué se formule era sollicitud, era quau non se pòt tramitar se non s’a efectuat er ingrès dera taxa, sense prejudici deth sens favorable o desfavorable dera resolucion corresponenta, includides es des sollicituds que s’opausen notòriament a çò que determine era normativa en vigor en matèria de còstes.

»2. Per sollicituds d’autorizacion laguens der encastre de concessions en vigor en domeni public maritimoterrèstre, era taxa s’acredite en moment en qué se prèste eth servici, mès pòt èster exigit en moment dera presentacion dera sollicitud, sense prejudici deth sens favorable o desfavorable dera resolucion corresponenta, includides es des sollicituds que s’opausen notòriament a çò que determine era normativa en vigor en matèria de còstes.»

3. Se modifique er article 25.20-5 deth capítol XX deth títol XXV deth tèxte rehonut dera Lei de taxes e prètzi publics dera Generalitat de Catalonha, que demore redigit dera manèra següenta: 

«Article 25.20-5. Quòta

»Era quòta dera taxa ei era següenta: 

»a) Per aucupacions inferiores a un an e autorizacions laguens der encastre de concessions: 176,92 euros.

»b) Per aucupacions superiores a un an: 386,92 euros.»

Subseccion trenta ueitau. Taxa pera utilizacion o profitament deth domeni public viari

Article 56. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha

1. Se hig un apartat, eth 3, ar article 25.24-4 deth capítol XXIV deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«3. En çò que hè as autorizacions autrejades abans der 1 de gèr de 2014, era taxa s’acredite pes successives anualitats de vigéncia dera autorizacion, er 1 de gèr de cada an, e ei exigible ena quantitat corresponenta e, se s'escatz, enes tèrmes e es condicions que se soslinhen ena autorizacion o es sues modificacions.»

2. Se suprimís er apartat 2 der article 25.24-2 deth capítol XXIV deth títol XXV deth tèxte rehonut dera Lei de taxes e prètzi publics dera Generalitat de Catalonha.

Subseccion trenta nauau. Taxa pera expedicion de certificats de professionalitat, acreditacions parciaus e expedicion de duplicats 

Article 57. Modificacion deth títol XXVI deth tèxte rehonut dera Lei de taxes e prètzi publics dera Generalitat de Catalonha 

Se hig ua letra, era f, ar apartat 1 der article 26.1-3 deth capítol I deth títol XXVI deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, damb eth tèxte següent: 

«f) Es beneficiaris deth sistèma de garantia juvenila.»

Subseccion quarantau. Taxa pera tramitacion des autorizacions de trabalh entà estrangèrs 

Article 58. Modificacion deth títol XXVI deth tèxte rehonut dera Lei de taxes e prètzi publics dera Generalitat de Catalonha

1. Se modifiquen es apartats 2, 4 e 5 der article 26.2-5 deth capítol II deth títol XXVI deth tèxte rehonut dera Lei de taxes e prètzi publics dera Generalitat de Catalonha, aprovat peth Decret legislatiu 3/2008, deth 25 de junh, que demoren redigidi dera manèra següenta: 

«2. Autorizacions de trabalh per compde pròpri: 

»a) Autorizacion iniciau de trabalh per compde pròpri: 70,40 euros.

»b) Modificacion dera autorizacion de trabalh per compde pròpri: 80,75 euros.

»c) Modificacion dempús de d’autes situacions ara situacion de trabalh per compde pròpri: 70,40 euros.»

«4. Autorizacions de trabalh entà recèrca: 

»a) Autorizacion iniciau de trabalh entà recèrca: 70,40 euros.

»b) Modificacion dempús de d’autes situacions ara situacion de trabalh entà recèrca: 70,40 euros.»

«5. Autorizacions de trabalh de professionaus extrèmament qualificadi titulars dera carta blua dera Union Europèa: 

»a) Autorizacion iniciau de trabalh de professionaus extrèmament qualificadi titulars dera carta blua dera Union Europèa: 70,40 euros.

»b) Modificacion dempús de d’autes situacions ara situacion trabalh de professionaus extrèmament qualificadi titulars dera carta blua dera Union Europèa: 70,40 euros.»

2. Se modifique era letra b der apartat 8 der article 26.2-5 deth capítol II deth títol XXVI deth tèxte rehonut dera Lei de taxes e prètzi publics dera Generalitat de Catalonha, que demore redigida dera manèra següenta: 
»b) Autorizacion iniciau de trabalh per compde pròpri: 70,40 euros.» 

Capítol II. Tributs cedidi

Seccion unica. Obligacions formaus

Article 59. Autoliquidación der impòst sus transmissions patrimoniaus e actes juridics documentadi enes arrendaments d’immòbles 

Non cau presentar, amassa damb era autoliquidacion der impòst sus transmissions patrimoniaus e actes juridics documentadi, còpia deth contracte de loguèr dera finca urbana quan se presente ar Institut Catalan deth Sòu en ocasion deth depaus dera fiança establida pera Lei 13/1996, deth 29 de junhsèga, deth Registre e eth depaus de fiances des contractes de loguèr de finques urbanes e de modificacion dera Lei 24/1991, der abitatge.

Títol II. Mesures relatives ath regim juridic des finances publiques

Capítol I. Gestion financèra 

Article 60. Modificacion dera Lei de finances publiques

1. Se modifique er apartat 2 der article 22 deth tèxte rehonut dera Lei de finances publiques de Catalonha, aprovat peth Decret legislatiu 3/2002, deth 24 de deseme, que demore redigit dera manèra següenta: 

«2. Entà desvolopar era autorizacion legau de crear deute en un exercici pressupostari, era persona titulara deth departament competent en matèria d’economia e finances pòt determinar que se cree deute pendent eth mes de gèr der an següent per un impòrt que non incremente en mès deth 15% aguesta autorizacion. Aguest increment s’a de computar ar efècte deth compliment deth limit de creacion de deute que legaument s’autorize entath conjunt deth dusau des ans nomentadi.»
2. Se modifique er apartat 5 der article 94 deth tèxte rehonut dera Lei de finances publiques de Catalonha, que demore redigit dera manèra següenta: 

«5. Excepcionaument, era concession se pòt produsir mejançant acòrds, pactes, convènis e contractes damb entitats de dret public o privat, s'aguesti mieis son mès eficienti entà arténher es objectius fixadi, e son exigibles es madeishi requisits qu'establís aguest capítol.

»Es transferéncies, es subvencions dirèctes e es subvencions establides damb caractèr nominatiu pera Lei de pressupòsti dera Generalitat que se hèsquen en favor de consòrcis, fondacions e d'autes persones juridiques per ua quantia superiora a cinquanta mil euros s’an de formalizar mejançant convènis. Demoren excludides de çò qu'establís aguest apartat es transferéncies que se hèn es ens locaus.»

Capítol II. Modificacions legislatives en matèria patrimoniau 

Article 61. Modificacion dera Lei de patrimòni

1. Se suprimís er apartat 4 der article 12 deth tèxte rehonut dera Lei de patrimòni dera Generalitat de Catalonha, aprovat peth Decret legislatiu 1/2002, deth 24 de deseme.

2. Se hig un article, eth 12 bis, en tèxte rehonut dera Lei de patrimòni dera Generalitat de Catalonha, damb eth tèxte següent: 

«Article 12 bis
»1. Era acceptacion des eretatges, des legats o de quinsevolha auta atribucion per causa de mòrt, en favor dera Generalitat de Catalonha, e tanben era sua renóncia, correspon ath conselhèr deth departament competent en matèria de patrimòni, damb er informe prealable, s'escatz, deth departament ath quau, en foncion dera volontat deth testador, s’an d’aplicar es bens.

»Son competents entà renonciar o acceptar es eretatges, es legadi o quinsevolha auta atribucion per causa de mòrt, en favor des organismes publics restacadi o depenenti dera Generalitat, e tanben des ens estatutaris, es sòns presidents o directors. S'en moment de daurir-se era succession, er organisme o ens a desapareishut, aguesta se compren hèta en favor deth que n’a assumit era competéncia e, a manca d’aguest, en favor dera Generalitat.

»2. Era acceptacion des eretatges se compren hèta tostemp a benefici d’inventari, e sonque se pòden acceptar es eretatges que compòrten despenes o son sosmetudes a bèra condicion o mòde onerós s'era valor dera carga imposada non passe dera valor de çò que s’aquerís, determinada damb ua taxacion prealabla. Autament, sonque se pòden acceptar se concorren rasons d’interès public degudaments acreditades.

»S'es bens s’an aquerit jos condicion o faiçon dera sua afectacion permanenta a determinades destinacions o fins, s’a de compréner complit e consomat se pendent trenta ans s’an destinat ad aguests fins.

»3. Era succession legau dera Generalitat se regís pera normativa civiu catalana, e era sua acceptacion, que tostemp ei a benefici d’inventari, se compren hèta dirèctament per imposicion dera lei, damb era fermetat prealabla dera resolucion judiciau que la declare.»

3. Se hig un article, eth 15 bis, ath tèxte rehonut dera Lei de patrimòni dera Generalitat de Catalonha, damb eth tèxte següent: 

«Article 15 bis
»1. Entara tramitacion e resolucion que calgue des proposicions d’aqueriment per quinsevolh títol que sigue d’immòbles o drets reaus a títol onerós o des quaus s'age de disposar en qualitat d’arrendaires, ocupants o usatgèrs, tant per part dera Generalitat com des organismes, entitats o empreses publiques a qué hè referéncia er article 15, eth titular deth departament competent en matèria de patrimòni, a proposicion deth titular dera Direccion Generau deth Patrimòni dera Generalitat de Catalonha, a de requerir era aplicacion des critèris d’aucupacion e tipologies d’espacis establidi prèviament.

»2. Çò qu'establís er apartat 1 non ei aplicable as empreses publiques que, d’acòrd damb es foncions qu'an atribuïdes, an era fin de retornar es bens o drets reaus ath trafic juridic privat.»

Títol III. Mesures administratives en matèria de foncion publica

Capítol I. Normes generaus

Article 62. Modificacion deth tèxte unic en matèria de foncion publica

1. Se hig un apartat, eth 104 bis, ara rehonuda en un tèxte unic des precèptes de determinadi tèxtes legaus en vigor en Catalonha en matèria de foncion publica, aprovada peth Decret legislatiu 1/1997, deth 31 d’octobre, damb eth tèxte següent: 

«Article 104 bis. Retribucions des foncionaris en practiques 

»1. Es persones que siguen nomentadi foncionaris es practiques pr'amor que hèn periòdes de practiques o seguissen corsi de formacion selectius an de percéber ua retribucion equivalenta ath sòu e es pagues extraordinàries deth grop o subgrop en qué sigue classificat eth còs o escala a qué pretenen entrar.»En cas qu'es practiques consistisquen en desvolopar un lòc de trabalh, an de percéber, ath delà, es retribucions complementàries corresponentes ad aguest lòc.

»2. Excepcionaument, en cas qu'eth foncionari en practiques age ua vinculacion prealabla coma foncionari de carrèra o personau laborau fixe damb era madeisha administracion a qué apartien eth còs o escala a qué aspire a entrar, pòt optar entà percéber es retribucions que li corresponen coma foncionari en practiques o ben entà contunhar percebent es qu'a coma foncionari de carrèra o personau laborau fixe. En ambdús cassi, s'escatz, a de contunhar percebent era antiquitat qu'a arreconeishuda.

»3. En cas de superar es practiques o eth cors formatiu de seleccion, tot eth temps prestat coma foncionari en practiques compute ar efècte d’antiquitat per servicis prestadi.»

2. Se hig ua disposicion addicionau, era vint-e-nauau, ara rehonuda en un tèxte unic des precèptes de determinadi tèxtes legaus en vigor en Catalonha en matèria de foncion publica, damb eth tèxte següent: 

«Disposicion addicionau vint-e-nauau. Hons de resèrva laborau dera Administracion dera Generalitat

»1. Se cree eth Hons de resèrva laborau dera Administracion dera Generalitat, constituït peth conjunt de lòcs de trabalh vacants e dotadi pressupostàriament que s’adscriuen ath departament competent en matèria de foncion publica, damb era fin de preservar era mantenença de lòcs de trabalh en encastre public e d’atier besonhs conjonturaus d’efectius derivadi d’increments puntuaus dera activitat administrativa o entà executar programes temporaus de durada determinada des diferenti departaments e organismes autonòms dera Administracion dera Generalitat.

»2. Es sollicituds departamentaus de besonhs de lòcs de trabalh a cargue deth hons de resèrva laborau les a de resòlver, damb coneishença prealabla dera Comission de Retribucions e Despenes de Personau, era direccion generau competenta en matèria de foncion publica mejançant eth cambiament d’assignacion temporau d’aguesti lòcs deth hons as unitats o organismes deficitaris e s’an de corbir pes departaments sollicitants mejançant es sistèmes establidi ar efècte pera normativa de foncion publica.

»3. Eth hons de resèrva laborau se neurís damb çò que determinen es acòrds deth Govèrn en vigor en matèria de contencion de plantilhes e limitacions as nomentaments e contractacions de personau temporau.»

Article 63. Modificacion dera Lei 2/2014

Se modifique er apartat 2 dera disposicion addicionau vint-e-unau dera Lei 2/2014, deth 27 de gèr, de mesures fiscaus, administratives, financères e deth sector public, que demore redigit dera manèra següenta: 

«2. Regim retributiu deth personau directiu deth sector public

»2.1. Eth Govèrn a de determinar per Decret eth regim retributiu deth personau directiu des ens, es entitats e es organismes deth sector public dera Generalitat. Eth personau directiu s’ordene, ad aguest efècte, en grops, d’acòrd damb era classificacion dera entitat, er ens e er organisme en qué aguestes persones presten eth servici. Era classificacion des entitats, es ens e es organismes an de tier en compde es critèris següenti: era consideracion, o non, de sector public dera Administracion dera Generalitat, d’acòrd damb era normativa europèa sus contractacion publica; eth pressupòst o volum d’activitat; eth nombre de trabalhadors; era competitivitat extèrna, e eth besonh o non de finançament public.

»2.2. Era estructura retributiva des directius d’aguestes entitats a d’èster formada per ua assignacion basica, un complement de cargue e, s'escatz, ua retribucion variabla en foncion des objectius artenhudi o es resultats fixadi. Es retribucions intègres annaus globaus deth personau directiu, includidi toti es concèptes, exceptat, se s'escatz, des retribucions variables, non pòden èstser en cap cas superiores as fixades entath cargue de conselhèr deth Govèrn dera Generalitat o es que se determinaràn annauments enes leis de pressupòsti, e s’an d’assimilar, damb caractèr generau, as retribucions fixades entàs nauti cargues o cargues de comandament ath servici dera Generalitat.

»2.3. Eth Govèrn a de determinar, s'escatz, eth regim de retribucions variables en foncion deth compliment d’objectius fixadi prèviament e avalorables que pòt percéber eth personau a qué hè referéncia er article 5 dera Lei 13/1989, deth 14 de deseme, d’organizacion, procediment e regim juridic dera Administracion dera Generalitat de Catalonha, e assimiladi. Aguesta part variabla non pòt superar, en cap cas, eth 10% des retribucions fixes ne comportar un increment dera massa salariau dera Generalitat e eth sòn sector public.

»2.4. A efèctes de registre, eth departament competent en matèria de foncion publica a d’èster informat des contractes laboraus de nauta direccion, e tanben des contractes en regim laborau ordinari qu'agen fixades retribucions superiores ara de director generau.

»2.5. Se cree, en Registre generau de personau dera Generalitat de Catalonha, era seccion de personau deth sector public dera Generalitat, en qué a de figurar inscrit eth personau que prèste servicis en ens, entitats, organismes e societats mercantiles en qué era Generalitat participe de manèra majoritària, exceptat des entitats autonòmes administratives.

»2.6. Non se percep cap tipe de dret d’assisténcia entara concorréncia a reünions d’organs de govèrn, de conselhs d’administracion o de quin aute organ que sigue collegiat dera Administracion dera Generalitat e des entitats, ens o empreses deth sòn sector public, sense prejudici deth dret a percéber assisténcies pera participacion en organs de seleccion deth personau.

»2.7. Eth Govèrn a d’establir un sistèma de cobertura de responsabilitats mejançant ua assegurança de responsabilitat civila pes accions derivades dera apertenença a organs de govèrn, conselhs d’administracion o de quinsevolh aute organ que sigue collegiat, autant dera Administracion dera Generalitat coma d’entitats esturmentaus, en tot includir-i era cobertura entàs persones designades en representacion dera Generalitat enes entitats minoritàries. Aguesta assegurança a de dar cobertura autant ath personau directiu coma a quinsevolh trabalhador public que i assistisque.»

Capítol II. normes sectoriaus

Article 64. Modificacion dera Lei 8/2007 (Institut Catalan dera Salut)

1. Se modifique er apartat 2 der article 13 dera Lei 8/2007, deth 30 de junhsèga, der Institut Catalan dera Salut, que demore redigit dera manèra següenta: 

«2. S'ac aconselhe er impuls e era execucion de projèctes estrategics o de gestion compartida der Institut Catalan dera Salut, e tostemp en marc d’aguestes aliances estrategiques o projèctes de gestion compartida, es professionaus der Institut pòden prestar servicis conjunts en dus o mès centres, servicis e establiments pròpris o alièni, enes tèrmes qu'establís era disposicion addicionau ueitau dera Lei de mesures fiscaus, financères e administratives entath 2015 e sense prejudici de çò qu'establisque, s'escatz, era normativa d’incompatibilitats.»

2. Se modifique er apartat 5 der article 20 dera Lei 8/2007, que demore redigit dera manèra següenta: 

«5. Er exercici d’un cargue directiu ei incompatible damb quinsevolha auta activitat laborau, a excepcion des docents, es de recèrca e es activitats de prestacion conjunta en marc d’aliances estrategiques o projèctes de gestion compartida. En toti es cassi, es cargues directius demoren sosmetudi ara normativa d’incompatibilitats des nauti cargues dera Administracion dera Generalitat e sense prejudici dera limitacion de retribucion maxima establida pera Lei 2/2014, deth 27 de gèr, de mesures fiscaus, administratives, financères e deth sector public.»
3. Se modifique er apartat 5 der article 21 dera Lei 8/2007, que demore redigit dera manèra següenta: 

«5. Er exercici d’un lòc damb foncions de comandament der Institut Catalan dera Salut ei incompatible damb quinsevolha auta activitat laborau de responsabilitat e contengut similars que se pogue amiar a tèrme en un aute centre, servici o establiment sanitari, exceptat des cassi e enes tèrmes dera disposicion addicionau ueitau dera Lei de mesures fiscaus, financères e administratives entath 2015 e sense prejudici de çò qu'establís era normativa d’incompatibilitats.»

Article 65. ModificaciOn dera Lei 16/1991 (Policies locaus)

Se hig ua disposicion addicionau, era setau, ara Lei 16/1991, deth 10 de junhsèga, des policies locaus, damb eth tèxte següent: 

«Setau

»1. Es foncionaris des còssi de policia locau des categories d’agent e caporau dera escala basica se classen, a efèctes administratius de caractèr economic, en grop C1, d’acòrd damb çò qu'establís era normativa en vigor en matèria de foncion publica.

»2. Era aplicacion d’aguesta mesura compòrte qu'era diferéncia retributiva deth sòu base resultanta deth classament en grop C1 se dedusís des retribucions complementàries dera relacion de lòcs de trabalh corresponenta.

»3. Es triènnis perfets ena escala basica damb anterioritat ara aplicacion deth cambiament de classament a qué hè referéncia aguesta disposicion s’an de valorar d’acòrd damb eth grop de classament ath quau apartiege eth foncionari en moment que sigueren perfets.

»4. Es aspirants ara categoria d’agent an de percéber, pendent era realizacion deth cors selectiu ar Institut de Seguretat Publica de Catalonha, es retribucions basiques corresponentes ath grop C2.

»5. Aguest classament a efèctes economics e administratius e non compòrte equivalència o reconeishença en encastre academic, docent o educatiu.

»6. Es referéncies der article 24.2 d’aguesta lei s’an de compréner referides as naui grops de classament professionau: 

»– Ara escala superiora, eth grop A1.

»– Ara escala executiva, eth grop A2.

»– Ara escala intermieja, eth grop C1.

»– Ara escala basica, eth grop C2.» 

Títol IV. Mesures de reestructuracion e racionalizacion deth sector public

Capítol I. Entitats de dret public dera Generalitat 

Article 66. Modificacion dera Lei 18/1990 (Centre d’Estudis Juridics e Formacion Especializada)

Se modifique era letra g der article 3 dera Lei 18/1990, deth 15 de noveme, de creacion deth Centre d’Estudis Juridics e Formacion Especializada, que demore redigida dera manèra següenta: 

«g) Organizar e supervisar, sense prejudici des competéncies en aguesta matèria exercibles per d’auti organs deth Departament de Justícia, era collaboracion damb es universitats e d'auti centres docents, es practiques universitàries e de formacion professionau enes burèus judiciaus e enes centres e servicis deth Departament de Justícia corresponents as encastres dera Administracion de Justícia e dera execucion penau.»

Article 67. Modificacion dera Lei 6/2008 (Conselh Nacionau dera Cultura e des Arts)

Se higen dus apartats, eth 4 e eth 5, ar article 9 dera Lei 6/2008, deth 13 de mai, deth Conselh Nacionau dera Cultura e des Arts, damb eth tèxte següent: 

«4. Era condicion de membre deth Plenari ei compatible damb er exercici d’activitats privades, tostemp que non poguen comprométer era independéncia, era imparcialitat o era objectivitat enes prètzhèts que desvolope en aguest organisme. Es membres deth plenari, abans d’èster nomentadi, an de declarar es activitats professionaus, mercantiles o industriaus que pòden èster causa d’incompatibilitat, o ben declarar que non exercissen cap d’activitat considerada incompatibla, e an de declarar es activitats que pòden èster d’exercici compatible. Atau madeish, e prèviament ar exercici d’activitats privades, an de presentar ua declaracion responsabla sus eth compliment dera condicion establida.

»5. Es membres deth Plenari pòden exercir ua dusau activitat en sector public d’acòrd damb era normativa d’incompatibilitats deth personau ath servici dera Administracion dera Generalitat.»

Article 68. Modificacion dera Lei 7/2011 (Agéncia Catalana deth Patrimòni Culturau e Burèu de Supòrt ara Iniciativa Culturau)

1. Se modifique era letra e der apartat 3 der article 72 dera Lei 7/2011, deth 27 de junhsèga, de mesures fiscaus e financeres, que demore redigida dera manèra següenta: 
«e) Promòir, impulsar e desvolopar era formacion, era recèrca e era transferéncia de coneishença en toti es encastres deth patrimòni culturau e era incorporacion des tecnologies dera informacion e era comunicacion ara gestion e era informacion en matèria de patrimòni culturau.»

2. Se hig ua letra, era g bis, ar apartat 2 der article 73 ter dera Lei 7/2011, damb eth tèxte següent: 

«g bis) Proposar ath departament competent en matèria de cultura era tramitacion des expedients de despena d'artenhuda pluriannuau.»

3. Se modifique er apartat 2 der article 78 dera Lei 7/2011, que demore redigit dera manèra següenta: 

«2. Eth Burèu de Supòrt ara Iniciativa Culturau a coma objècte concentrar es iniciatives de supòrt e foment deth departament competent en matèria de cultura e des entitats adscrites. S’excludissen es aportacions e es subvencions nominatives as entitats participades pera Generalitat, qu'an d’èsser aprovades peth Parlament mejançant era Lei de pressupòsti.»
4. Se hig ua disposicion transitòria, era quatau bis, ara Lei 7/2011, damb eth tèxte següent: 

«Quatau bis. Assumpcion graduau de foncions pera Agéncia Catalana deth Patrimòni Culturau

»Era Agéncia Catalana deth Patrimòni Culturau a d’assumir graduaument es sues foncions. Era Agéncia a d’auer assumit era totalitat d’aguestes foncions er 1 de gèr de 2016, coma fòrça tard.»

Article 69. Modificacion dera Lei 15/2001 (Servici Meteorologic de Catalonha)

Se hig ua letra, era k bis, ar article 4 dera Lei 15/2001, deth 14 de noveme, de meteorologia, damb eth tèxte següent: 

«k bis) Prestar servicis de provediment d’informacion meteorologica de supòrt ara navegacion aeriana.»

Article 70. Modificacion dera Lei 9/1991 (Institut Catalan dera Energia)

Se modifique era letra c der apartat 2 der article 4 dera Lei 9/1991, deth 3 de mai, deth Institut Catalan dera Energia, que demore redigida dera manèra següenta: 

«c) Constituïr o participar en societats.»

Article 71. Modificacion dera Lei 7/1999 (Centre dera Proprietat Forestau)

1. Se modifique er apartat 2 der article 1 dera Lei 7/1999, deth 30 de junhsèga, deth Centre dera Proprietat Forestau, que demore redigit dera manèra següenta: 

«2. Eth Centre dera Proprietat Forestau s’adscriu ath departament competent en matèria forestau e a per mission fomentar era gestion forestau sostenible enes terrens forestaus de titularitat privada de forma coordinada damb era gestion des terrens forestaus de titularitat publica. Ath delà, actue laguens deth sòn encastre competenciau coma esturment executor des politiques establides pera unitat competenta en matèria de montes segons es objectius, èishi e linhes d’actuacion establits en Plan generau de politica forestau.»

2. Se modifique er article 5 dera Lei 7/1999, que demore redigit dera manèra següenta: 

«Article 5. Organs de govèrn

»Son organs de govèrn deth Centre dera Proprietat Forestau: 

»a) Era Presidéncia.

»b) Es vicepresidències.

»c) Eth Conselh Rector.

»d) Era Direccion Geréncia.»

3. Se modifique er article 6 dera Lei 7/1999, que demore redigit dera manèra següenta: 

«Article 6. Era Presidéncia e es vicepresidéncies

»1. Era presidéncia deth Centre dera Proprietat Forestau correspon ath conselhèr o conselhèra deth departament competent en matèria de montes.

»2. Eth president o presidenta a es foncions següentes: 

»a) Exercir era nauta representacion deth Centre.

»b) Informar eth Govèrn sus era activitat deth Centre.

»c) Presidir eth Conselh Rector.

»d) Velhar peth compliment des acòrds adoptadi peth Conselh Rector.

»e) Convocar, presidir, suspéner e lheuar es sessions deth Conselh Rector, fixar-ne l’orde deth dia, dirigir es deliberacions, dirimir es egalizacions damb eth sòn vòt de qualitat e visar es actes e es certificacions des acòrds que s’i adòpten.

»3. Eth president o presidenta pòt delegar eth sòn vòt, en tot includir-i eth vòt de qualitat en cas d’egalizacion, en quinsevolh des vocaus en representacion dera Generalitat.

»4. Sense prejudici dera delegacion deth vòt qu'establís er apartat anterior, en cas d’abséncia, vacant o malautia deth president o presidenta, lo substituïssen es vicepresidents, peth sòn orde, es quaus tanben an era facultat de convocar eth Conselh Rector.

»5. Era vicepresidéncia prumèra correspon ar vocau o ara vocau en representacion des proprietaris forestaus privadi que designen entre eri.

»6. Era vicepresidéncia dusau correspon ara persona titulara dera direccion generau competenta en matèria de montes.»

4. Se modifique er article 7 dera Lei 7/1999, que demore redigit dera manèra següenta: 

«Article 7. Eth Conselh Rector

»1. Eth Conselh Rector ei er organ superior collegiat de govèrn, direccion e contraròtle deth Centre dera Proprietat Forestau.

»2. Son membres deth Conselh Rector: 

»a) Eth president o presidenta.

»b) Es vocaus.

»c) Eth secretari o secretària, qu'ei eth director gerent. Actue damb votz mès sense vòt.

»3. Eth conselhèr o conselhèra deth departament competent en matèria de montes nomente es vocaus deth Conselh Rector damb era distribucion següenta: 

»a) Cinc en representacion de diuèrsi departaments dera Generalitat, un des quaus ei eth titular dera direccion generau competenta en matèria de montes.

»b) Cinc en representacion des proprietaris forestaus privadi titulars d’un esturment d’organizacion forestau.

»4. En sistèma d’eleccion des representants des proprietaris forestaus privadi, an dret a participar en procès electorau es persones fisiques e juridiques titulares d’un esturment d’organizacion forestau aprovat e en vigor. Son elegibles es organizacions de proprietaris forestaus, qu’an de presentar es sues candidatures en tot designar aumens cinc representants. Eth nombre de vocaus deth Conselh Rector en representacion des proprietaris forestaus privadi titulars d’un esturment d’organizacion forestau se distribuís en proporcion ath nombre de vòts obtengudi. S’a de determinar per decret eth sistèma d’eleccion des representants des proprietaris forestaus privadi.

»5. Eth nomentament des vocaus en representacion des proprietaris forestaus privadi a ua durada de cinc ans.»

5. Se modifique er article 8 dera Lei 7/1999, que demore redigit dera manèra següenta: 

«Article 8. Foncions deth Conselh Rector

»1. Eth Conselh Rector a es mès amples facultats envèrs ath govèrn, era direccion e eth contraròtle deth Centre dera Proprietat Forestau.

»2. Eth Conselh Rector a es foncions següentes: 

»a) Aprovar es critèris d’actuacion deth Centre dera Proprietat Forestau, d’acòrd damb es directritzes fixades peth departament ath quau s'adscriu e es objectius que se preven en contracte programa.

»b) Aprovar es esturments d’organizacion forestau e es sues modificacions.

»c) Aprovar er avantprojècte de programa d’accion, d’inversions e de finançament, e eth pressupòst d’espleita e de capitau.

»d) Aprovar era proposicion de contracte programa entre eth Centre e eth departament competent en matèria de montes, e tanben era sua actualizacion.

»e) Aprovar es compdes annaus e era liquidacion finau des pressupòsti der exercici e era memòria d’activitats.

«f) Aprovar es bases reguladores e es convocatòries d’ajudes e subvencions, e tanben era sua resolucion.

»g) Proposar era designacion deth director gerent o directora gerenta d’entre professionaus de prestigi arreconeishut en encastre forestau.

»h) Supervisar era gestion deth director gerent o directora gerenta.

»i) Aprovar era relacion de lòcs de trabalh e eth regim retributiu deth personau.

»j) Es autes foncions que li autregen es estatuts.

»3. Es decisions deth Conselh Rector s’adòpten per majoria simpla a excepcion des que tòquen ahèrs relatius as foncions establides pes apartats d, f e g, en qué cau ua majoria qualificada de dues tresaus parts.»

6. Se modifique er article 9 dera Lei 7/1999, que demore redigit dera manèra següenta: 

«Article 9. Era Direccion Geréncia

»1. Eth director gerent o directora gerenta ei er organ executiu deth Centre dera Proprietat Forestau e era persona responsabla dera gestion ordinària deth Centre.

»2. Eth conselhèr competent en matèria de montes nomente eth director gerent o directora gerenta a proposicion deth Conselh Rector. Eth director gerent o directora gerenta aucupe un lòc de personau laborau de nauta direccion.
»3. Eth director gerent o directora gerenta a es foncions següents: 

»a) Executar es acòrds deth Conselh Rector.

»b) Dirigir eth Centre en tot velhar per assolidatge des objectius fixadi en contracte programa, e coordinar e supervisar toti es servicis deth Centre.

»c) Elaborar er avantprojècte deth pressupòst deth Centre e hèr eth seguiment dera execucion, d’acòrd damb çò qu'establís eth contracte programa.

»d) Dirigir e coordinar es unitats deth Centre.

»e) Representar legaument ath Centre enes relacions juridiques sosmetudes ath dret public, privat e laborau.

»f) Exercir era direccion en matèria de personau e de politica de recorsi umans.

»g) Èster eth maximum responsable dera tresaureria deth Centre.

»h) Amiar a tèrme es contractacions de besonh entath foncionament deth Centre.

»i) Exercir quinsevolha auta foncion de besonh entara direccion dera administracion deth Centre e es que li delègue eth Conselh Rector.

»j) Es autes foncions que li encomanen eth Conselh Rector o es estatuts deth Centre.»

7. Se modifique er article 10 dera Lei 7/1999, que demore redigit dera manèra següenta: 

«Article 10. Estatuts deth Centre dera Proprietat Forestau

»Correspon ath Govèrn d’aprovar, per miei d’un decret, es estatuts deth Centre dera Proprietat Forestau, qu’an de determinar eth regim de foncionament des organs de govèrn, e eth sistèma d’eleccion des representants des proprietaris forestaus privadi en Consell Rector.»

8. Se hig un article, eth 10 bis, ara Lei 7/1999, damb eth tèxte següent: 

«Article 10 bis. Contracte programa

»1. Eth departament competent en matèria de montes e eth Centre dera Proprietat Forestau an d’establir un contracte programa qu'a d’includir, aumens, era definicion annau des objectius que s’an d’arténher, era prevision de resultats que cau obtier e es esturments de seguiment e contraròtle e d'avaloracion qu’era activitat dera entitat se n’a de sosméter pendent era vigéncia deth contracte.

»2. Era proposicion de contracte programa ei elaborada pera direccion generau competenta en matèria de montes d’acòrd damb es objectius, es èishi e es linhes d’actuacion establits en Plan generau de politica forestau.»

9. Se modifique er article 12 dera Lei 7/1999, que demore redigit dera manèra següenta: 

«Article 12. Contractacion

»Era contractacion publica deth Centre dera Proprietat Forestau se regís per çò qu’establís era normativa sus contractacion publica.»

Article 72. Modificacion dera Lei 15/1993 (Centre de Telecomunicacions e Tecnologies dera Informacion dera Generalitat de Catalonha)

Se higen tres apartats, eth 2 bis, eth 2 ter e eth 2 quater, ar article 6 dera Lei 15/1993, deth 28 de deseme, pera quau se cree eth Centre de Telecomunicacions dera Generalitat de Catalonha, damb eth tèxte següent: 

«2 bis. Er organ de contractacion deth Centre de Telecomunicacions e Tecnologies dera Informacion ei eth Conselh d’Administracion, exceptat des cassi en qué aguest delègue es sues facultats en director gerent.

»2 ter. Es actes dictadi peth Conselh d’Administracion agoten era via administrativa. Contra aguests actes se pòt interpausar recors potestatiu de reposicion o, dirèctament, recors deuant era jurisdiccion contenciosa administrativa.

»2 quater. Es actes dictadi peth director gerent pòden èster objècte d’un recors d’auçada deuant eth Conselh d’Administracion, damb excepcion des actes dictadi en matèria de personau e es resolucions des procediments de responsabilitat patrimoniau, qu'agoten era via administrativa.»

Capítol II. Mesures de racionalizacion en encastre sanitari

Article 73. Modificacion dera regulacion dera Agéncia de Qualitat e Avaloracion Sanitàries de Catalonha

Se modifique era letra a der article 3 deth Decret lei 4/2010, deth 3 d’agost, de mesures de racionalizacion e simplificacion dera estructura deth sector public dera Generalitat de Catalonha, que demore redigida dera manèra següenta: 

«a) Definir, d’acòrd damb es directritzes deth departament competent en matèria de salut, impulsar e desplegar era estratègia deth sistèma d’informacion entath sistèma sanitari que facilite ara Administracion sanitària era informacion de besonh entara avaloracion dera qualitat dera assisténcia sanitària e gestionar-la en tot generar coneishença deth sistèma.»

Article 74. Modificacion dera Lei 15/1990 en çò que hè ara regulacion deth Servici Catalan dera Salut e des organs de participacion en sistèma sanitari public

1. Se modifique er apartat 5 der article 10 bis dera Lei 15/1990, deth 9 de junhsèga, d’organizacion sanitària de Catalonha, que demore redigit dera manèra següenta: 

«5. Corresponen as conselhs de participacion territoriau de salut qu'agen coma encastre ua region sanitària, es foncions següentes, laguens deth sòn encastre territoriau: 

»a) Assessorar e formular proposicions relatives as ahèrs restacadi damb era proteccion dera salut e era atencion sanitària as organs territoriaus deth Departament de Salut e des ens que ne depenen.

»b) Verificar qu'es accions des organs territoriaus deth Departament de Salut e des ens que ne depenen s’adapten ara normativa sanitària e se desvolopen d’acòrd damb es besonhs sociaus e es possibilitats economiques deth sector public.

»c) Promòir era participacion dera comunitat enes centres e es establiments sanitaris.

»d) Conéisher er avantprojècte deth plan de salut dera region e informar sus er avantprojècte, abans que s’apròve.

»e) Conéisher era memòria dera region sanitària e informar sus aguesta memòria, abans que s’apròve.

»f) Conéisher er scenari pressupostari annau corresponent ara region sanitària.» 

2. Se hig un apartat, eth 5 bis, ar article 10 bis dera Lei 15/1990, damb eth tèxte següent: 

«5 bis. Corresponen as conselhs de participacion territoriau de salut qu'agen un encastre territoriau inferior ara region sanitària, es foncions següentes, laguens deth sòn encastre territoriau: 

»a) Formular proposicions relatives as ahèrs restacadi damb era proteccion dera salut e era atencion sanitària e aconselhar as organs territoriaus deth Departament de Salut e des ens que ne depenen.

»b) Verificar qu'es accions des organs territoriaus deth Departament de Salut e des ens que ne depenen s’adapten ara normativa sanitària e se desvolopen d’acòrd damb es besonhs sociaus e es possibilitats economiques deth sector public.

»c) Promòir era participacion dera comunitat enes centres e es establiments sanitaris.

»d) Conéisher es aspèctes qu'afècten ath sòn encastre territoriau der avantprojècte deth plan de salut dera region sanitària ara quau apertien e informar sus aguesti aspèctes abans que s’apròve eth plan. 

»e) Conéisher era memòria dera demarcacion territoriau deth Servici Catalan dera Salut corresponent ath sòn encastre territoriau o, a manca d’aguesta, es aspèctes dera memòria dera region sanitària qu'afècten ath sòn encastre territoriau, e informar sus era memòria abans que s’apròve era memòria dera region sanitària.»

3. Se modifique er apartat 6 der article 10 bis dera Lei 15/1990, que demore redigit dera manèra següenta: 

«6. S’a de regular per reglament eth regim de foncionament e era composicion deth Conselh de Salut de Catalonha e des conselhs de participacion territoriau de salut.

»Era regulacion dera composicion deth Conselh de Salut de Catalonha e des conselhs de participacion territoriau de salut corresponents as regions sanitàries a de garantir que i agen representacion, aumens, es entitats locaus, es usatgèrs des servicis sanitaris, es provedidors de servicis sanitaris, es sindicats, es organizacions empresariaus e es corporacions professionaus.

»Es conselhs de participacion territoriau de salut corresponents as sectors sanitaris o d’autes demarcacions foncionaus son integradi exclusivaments per representants dera Generalitat e des entitats locaus, d’acòrd damb era proporcion que s’establisque reglamentàriaments.

»Atenguda era singularitat organizativa dera Administracion sanitària ena ciutat de Barcelona, mejançant eth Consòrci Sanitari de Barcelona, e atengut eth regim juridic especiau der Ajuntament de Barcelona, que emane dera Lei 22/1998, deth 30 de deseme, dera Carta Municipau de Barcelona, eth Govèrn pòt establir, per reglament, un regim especiau en regim de foncionament e era composicion des conselhs de participacion territoriau de salut corresponents as sectors sanitaris o d’autes demarcacions foncionaus en encastre territoriau dera ciutat de Barcelona.»

4. Se modifique era letra c der apartat 1 der article 35 dera Lei 15/1990, que demore redigida dera manèra següenta: 

«c) Conéisher er scenari pressupostari corresponent ara region sanitària ara quau apertien.» 

5. Se modifique era letra f der apartat 2 der article 37 dera Lei 15/1990, damb eth tèxte següent: 

«f) Presentar era memòria annau deth Sector ath Conselh de Direccion e er scenari pressupostari annau dera region sanitària ara quau apartien.»

6. Se modifique er apartat 2 der article 59 dera Lei 15/1990, que demore redigit dera manèra següenta: 

«2. D’acòrd damb çò qu'establís er apartat 1, es actes dictadi pes organs centraus de direccion e gestion deth Servici Catalan dera Salut pòden èster objècti de recors d’auçada deuant deth conselhèr de Salut, e es des organs de direccion e gestion des regions sanitàries, deuant eth director deth Servici Catalan dera Salut. Es resolucions deth recors d'auçada agoten, en andús cassi, era via administrativa.»

7. Se hig un apartat, eth 6, ar article 59 dera Lei 15/1990, damb eth tèxte següent: 

«6. Contra es actes administratius des ens adscriti ath Servici Catalan dera Salut es interessadi pòden interpausar es recorsi que corresponen enes madeishi cassi, terminis e formes establidi pera legislacion sus procediment administratiu.

»D’acòrd damb çò qu'establís eth paragraf anterior, es actes dictadi pes organs de govèrn des ens adscrits ath Servici Catalan dera Salut que non agen un superior jerarquic laguens era organizacion der ens pòden èster objècti de recors d’auçada deuant eth director deth Servici Catalan dera Salut. Era resolucion d’aguest recors d’auçada acabe era via administrativa.

»Eth regim d'impugnacion des actes der Institut Catalan dera Salut ei çò qu'establís era Lei 8/2007, deth 30 de junhsèga, der Institut Catalan dera Salut.»

Títol V. Mesures administratives en matèria d’abitatge e urbanisme, organizacion ambientau, ordenacion d’aigües e transpòrts 

Capítol I. Modificacions legislatives en matèria d’abitatge e urbanisme

Article 75. Modificacion dera Lei 18/2007 (Dret ar abitatge)

Se modifique era disposicion finau dera Lei 18/2007, deth 28 de deseme, deth dret ar abitatge, que demore redigida dera manèra següenta: 

«Disposicion finau

»Aguesta lei entre en vigor ath cap de tres mesi d’auer estat publicada en Diari Oficial de la Generalitat de Catalunya. Era obligacion de liurar eth certificat d’aptitud dera bastissa enes actes de transmission d’abitatges, d’acòrd damb çò qu'establissen er article 65.1.e e er article 65.2, non ei exigible entar 1 de gèr de 2016.»

Article 76. Modificacion deth tèxte rehonut dera Lei d’urbanisme

1. Se hig ua letra, era g, ar apartat 6 der article 47 deth tèxte rehonut dera Lei d'urbanisme, aprovat peth Decret legislatiu 1/2010, deth 3 d’agost, damb eth tèxte següent: 

«g) Es bastiments destinadi ar ampliament des usatges otelèrs autorizadi enes bastiments a qué hèn referéncia es letres a e b der apartat 3, qu'exigissen era tramitacion prealabla d’un plan especiau urbanistic.»

2. Se hig un apartat, eth 8 bis, ar article 47 deth tèxte rehonut dera Lei d’urbanisme, damb eth tèxte següent: 

«8 bis. Er abitatge d’usatge toristic ei compatible damb er usatge d’abitatge familiar legaument implantat.»

3. Se hig un paragraf ara letra d der apartat 1 der article 120 deth tèxte rehonut dera Lei d'urbanisme, damb eth tèxte següent: 

«Tanben son imputables es còsti de redaccion des modificacions puntuaus deth planejament generau e des planejaments de desvolopament, promoigudes pera Administracion, que compòrten un aument deth tet edificable, dera densitat der usatge residenciau o dera intensitat o transformacion des usatges establidi anteriorament. Enes sectors d’interès supramunicipau son imputables es còsti de redaccion des plans directors urbanistics e es corresponentes adaptacions des planejaments generaus des municipis afectadi pes determinacions deth plan director, e tanben es des possibles plans especiaus urbanistics, autant autonòms coma de desvolopament que siguen de besonh entath sòn desvolopament.»

4. Se modifique er apartat 3 der article 122 deth tèxte rehonut dera Lei d’urbanisme, que demore redigit dera manèra següenta: 

«3. En sistèma d’actuacion per reparcèllament, era administracion actuanta o era entitat urbanistica collaboradora que sigue definitivament constituïda pòden: 

»a) Exigir as persones proprietàries afectades pagaments ara bestrèta des quòtes que les pertòquen des despenes d’urbanizacion. En cas d’actuacion per reparcèllament en cassi de compensacion, cau qu'era entitat urbanistica collaboradora sigue definitivaments constituïda.

»b) Ajornar o fraccionar, a sollicitud dera persona proprietària afectada, es pagaments exigidi en concèpte de despenes d’urbanizacion, enes condicions e es terminis e damb es garanties que considère exigibles. En cap cas non se pòden aplicar tipes d’interès as pagaments ajornadi o fraccionadi superiors ath tipe d’interès legau des sòs en vigor en cada exercici der ajornament.»

5. Se modifique er apartat 5 der article 122 deth tèxte rehonut dera Lei d’urbanisme, que demore redigit dera manèra següenta: 

«5. En sistèma d’actuacion per reparcellacion, s'es persones proprietàries afectades non complissen era obligacion de pagar es despenes d’urbanizacion corresponentes, includides es de conservacion des òbres d’urbanizacion que calgue, era administracion urbanistica competenta pòt ordenar era execucion forçosa des obligacions incomplètes per miei deth constrenhiment sus eth patrimòni des persones deutores.»

Article 77. Modificacion dera Lei 3/2012

Se modifique era disposicion finau tresau dera Lei 3/2012, deth 22 de hereuèr, de modificacion deth tèxte rehonut dera Lei d’urbanisme, que demore redigida dera manèra següenta: 

«Disposicion finau tresau. Suspension d’eficacitat temporau der article 114

»Eth comput des terminis entà avertir ara administracion competenta tà presentar era huelha de presatge corresponenta e tà adreçar-se ath Jurat d’Expropiacion de Catalonha tà que fixe eth prètz just, establidi per article 114.1 e 2 deth tèxte rehonut dera Lei d’urbanisme, demore suspenut enquiath 31 de deseme de 2015.»

Capítol II. Modificacions legislatives en matèria d’organizacion ambientau

Article 78. Modificacion dera Lei 12/1981 (Proteccion des espacis d’especiau interès naturau afectadi per activitats extractives)

1. Se modifique er apartat 2 der article 7 dera Lei 12/1981, deth 24 de deseme, pera quau s’establissen normes addicionaus de proteccion des espacis d’especiau interès naturau afectadi per activitats extractives, que demore redigit dera manèra següenta: 

«2. Era inspeccion dera activitat en çò que hè as presentes mesures addicionaus de proteccion deth miei ambient correspon as foncionaris dera direccion generau competenta ena matèria de proteccion d’espacis naturaus afectadi per activitats extractives o des unitats territoriaus corresponentes, que s’an de coordinar damb era actuacion inspectora des foncionaris deth departament competent en matèria de mines. Aguestes inspeccions pòden èstser manades pera Administracion ambientau a entitats collaboradores dera Administracion degudament acreditades».

2. Se hig un apartat, er 1 bis, ar article 8 dera Lei 12/1981, damb eth tèxte següent: 

«1 bis. Era obligacion deth titular de depausar era fiança que correspone en cada moment e de restaurar es terrens afectadi enes condicions establides en programa de restauracion contunharà en vigor enquiath moment en qué era Administracion ambientau accèpte definitivament era restauracion hèta en acabament, s'escatz, deth termini de garantia, independentament dera situacion administrativa dera autorizacion minèra.» 

3. Se modifique er apartat 3 quater der article 8 dera Lei 12/1981, que demore redigit dera manèra següenta: 

«3 quater. En cas que s’apròve de modificar eth programa de restauracion d’ua activitat extractiva entà per'mor que s’i pogue installar, damb es permisi corresponents, un depaus contrarotlat de tèrres e tarcums o residús inèrts, es fiances dera activitat extractiva que demoren duplicades damb es fiances establides entath depaus contrarotlat se pòden retornar a peticion deth sòn dipositari. Es fiances de rebliment e de restauracion superficiau sonque se pòden retornar en moment en qué s’an constituït fiances deth madeish impòrt o superior, a disposicion dera Agéncia de Residus de Catalonha, fixades d’acòrd damb es articles 10.1 e 10.2 deth Decret 1/1997, respectivament.»

4. Se modifique er apartat 2 bis der article 10 dera Lei 12/1981, que demore redigit dera manèra següenta: 

«2 bis. Es organs competents entà imposar es sancions son: 

»a) Eth director o directora des servicis territoriaus competent en matèria de proteccion des espacis afectats per activitats extractives, entàs sancions corresponentes a infraccions leugères.

»b) Eth director o directora generau competenta en matèria de proteccion des espacis afectats per activitats extractives, entàs sancions corresponentes a infraccions grèus.

»c) Eth secretari competent o era secretària competenta en matèria de proteccion des espacis afectats per activitats extractives, entàs sancions corresponentes a infraccions fòrça grèus.» 

5. Se modifique er apartat 5 der article 10 dera Lei 12/1981, que demore redigit dera manèra següenta: 

«5. Eth secretari competent o era secretària competenta en matèria de proteccion d’espacis naturaus afectadi per activitats extractives, enes cassi d’urgéncia en qué perilhe era proteccion deth miei ambient, pòt suspéner provisionaument es trabalhs dera activitat extractiva enquia que se prenen es mesures avientes.»

Article 79. Modificacion dera Lei 6/2001 (Organizacion ambientau der enlumenament entara proteccion deth miei nocturn)

1. Se modifique era letra e der article 6.6 dera Lei 6/2001, deth 31 de mai, d’organizacion ambientau dera illuminacion entara proteccion deth miei nocturn, que demore redigida dera manèra següenta: 

«e) Er enlumenament des pistes d’esquí en zònes E1, a excepcion d'entà eveniments esportius extraordinaris segons aquerò que s’establisque per reglament, e ena rèsta de zònes per ua durada superiora a ua valor establida per reglament. Per reglament tanben se pòden fixar es franges oràries en qué se permete er enlumenament e d'autes condicions addicionaus entara proteccion deth miei nocturn e dera fauna.»

2. Se hig un article, eth 25, ara Lei 6/2001, damb eth tèxte següent: 

«Article 25. Regim d’inspeccion e contraròtle des activitats sosmetudes ara normativa de prevencion e contraròtle ambientau

»1. Era persona titulara dera activitat a de garantir en tot moment que se complissen es prescripcions fixades en matèria de prevencion dera contaminacion luminica en permís dera activitat.

»2. Es contraròtles ambientaus iniciaus o es inspeccions ambientaus d’inici dera activitat des activitats subjèctes ara normativa de prevencion e contraròtle ambientau an d’includir era verificacion deth compliment des prescripcions establides enes corresponents permisi en matèria de prevencion dera contaminacion luminica.

»3. Eth compliment des prescripcions en matèria de prevencion dera contaminacion luminica includides enes permisi ambientaus a d’èstser verificat, coma maximum, cada sies ans. Tostemp que sigue possible, aguestes accions de verificacion s’an d'amiar a tèrme en marc deth contraròtle ambientau periodic o dera inspeccion periodica integrada des establiments.

»4. Es accions de verificacion s’an d'amiar a tèrme d’acòrd damb es instruccions tecniques aprovades pera direccion generau competenta en matèria de prevencion dera contaminacion luminica.

»5. Es activitats sosmetudes ath regim de comunicacion que dispòsen d’installacions d’illuminacion exteriora de mès de 5 kW de poténcia an d’acompanhar era comunicacion d’ua certificacion acreditatiua deth compliment des prescripcions era matèria de prevencion dera contaminacion luminica liurada per ua entitat collaboradora dera Administracion o pes servicis tecnics municipaus.»

3. Se modifique era disposicion transitòria prumèra dera Lei 6/2001, que demore redigida dera manèra següenta: 

«Prumèra

»1. A de cessar eth foncionament de quinsevolh element d’ua installacion d’illuminacion exteriora que sigue includit en bèth un des cassi següents, d’acòrd damb es terminis establidi pes apartats 2, 3 e 4: 

»a) Làmpies plaçades en zòna E1 que non son de vapor de sòdi o d'autes tecnologies de caracteristiques espectrales similares.

»b) Làmpies de vapor de mercuri de nauta pression.

»c) Lums qu'an un flux d’emisfèri superior installat superior ath 50%.

»2. Se se tracte d’installacions plaçades en un punt de referéncia o en sòn airau d’influéncia, eth termini venç eth 31 de març de 2016.

»3. Se se tracte d’installacions de titularitat publica, eth termini venç eth 31 de deseme de 2016.

»4. Se se tracte d’installacions de titularitat privada, eth termini venç eth 31 de deseme de 2018.»

Article 80. Modificacion dera Lei 20/2009 (Prevencion e contraròtle ambientau des activitats)

1. Se higen tres letres, era o bis, era y e era z, ar article 4 dera Lei 20/2009, deth 4 de deseme, de prevencion e contraròtle des activitats, damb eth tèxte següent: 

«o bis) Conclusions des meilhores tecniques disponibles: decision dera Comission Europèa que conten es parts d’un document de referéncia «MTD» en qué s’establissen es conclusions sus es melhores tecniques disponibles, era sua descripcion, era informacion entà avalorar-ne era aplicabilitat, es nivèus d’emission associadi as melhores tecniques disponibles, es mesuraments associadi e, se s'escatz, es mesures de reabilitacion der emplaçament que se ne tracte.»

«y) Informe base o informe dera situacion de partida: er informe dera situacion de partida que conten era informacion sus er estat dera contaminacion deth solèr e es aigües sosterranhes per substàncies perilhoses considerables.»

«z) Substàncies perilhoses: es substàncies o mescles definides en article 3 deth Reglament (CE) num. 1272/2008, deth Parlament Europèu e deth Conselh, deth 16 de deseme de 2008, sus classament, etiquetatge e envasament de substàncies e mèscles.»

2. Se hig un apartat, eth 3, ar article 59 dera Lei 20/2009, damb eth tèxte següent: 

«3. Pes activitats der annèx I.1, quan era modificacion d’ua installacion compòrte ua disminucion dera sua capacitat de produccion enquia demorar per dejós des lindaus d’aguest annèx, era activitat se sosmet ara regulacion pròpria deth regim d’intervencion en qué demore classada.

»En cas qu’era activitat passe a èster includida en annèx II, s’a de remanar ar ajuntament ua còpia der expedient instruït e dera resolucion d’autorizacion ambientau autrejada. En aguest cas, er ajuntament a de conservar toti es tràmits e informes realizadi peth departament competent en matèria de qualitat ambientau enquiara fasa de proposicion de resolucion, sense prejudici dera peticion per part der ajuntament des naui informes que corresponen d’acòrd damb es modificacions realizades en establiment.

»Enquia que non se produsisque era adaptacion, era activitat contunharà en foncionament emparada pera autorizacion ambientau autrejada. Un còp hèta era adaptacion ath regim de licéncia ambientau, er ajuntament ac comunicarà ar organ ambientau dera Generalitat competenta en matèria de qualitat ambientau tà pr’amor que dicte resolucion e dèishe sense efècte era autorizacion ambientau qu'auie estat concedida damb anterioritat.»

3. Se modifique er apartat 1 der article 62 dera Lei 20/2009, que demore redigit dera manèra següenta: 

«1. Era autorizacion ambientau des activitats der annèx I.1 cubèrtes pes conclusions relatives as melhores tecniques disponibles, ar efècte de renauir-la, a d’èster revisada d’ofici per organ ambientau. Un còp revisada era autorizacion, es eventuaus mesures resultantes d’aguesta s’an d’auer implantat e s’a d’auer verificat que s’a amiat a tèrme aguesta implantacion en un termini de quate ans a compdar dera publicacion d’aguestes conclusions.

»Entàs activitats der annèx I.1 non corbides per cap des conclusions relatives as melhores tecniques disponibles, era revision dera autorizacion ambientau tanben se hè d’ofici, quan er organ ambientau justifique qu'es auanci enes melhores tecniques disponibles permeten ua reduccion significativa des emissions.

»Era autorizacion ambientau des activitats der annèx I.2, ar efècte de renauir-la, ei subjècta a ua revision periodica cada dotze ans. Aguesta revision periodica se pòt hèr coïncidir, se per motius d’eficacitat e economia resulte possibla, damb eth contraròtle periodic immediataments anterior ara data maxima fixada entà revisar era autorizacion.»

4. Se modifique er article 63 dera Lei 20/2009, que demore redigit dera manèra següenta: 

«Article 63. Procediment e artenhuda dera revision 

»1. Entàs activitats der annèx I.1, eth procediment de revision dera autorizacion ambientau s’inície d’ofici, damb ua resolucion motivada des causes dera revision e damb ua requeréncia sus era informacion de besonh entara revision des condicions dera autorizacion qu'a d’includir, quan se tracte d’adaptar era autorizacion as conclusions relatives as melhores tecniques disponibles, es resultats deth contraròtle des emissions e d'autes donades que permeten ua comparason deth foncionament dera activitat damb es melhores tecniques disponibles descrites enes conclusions relatives as melhores tecniques disponibles aplicables e damb es nivèus d’emission associats ad aguestes.

»Eth procediment de revision dera autorizacion ambientau tanben se pòt iniciar a instància de part.

»Entàs activitats der annèx I.2 e II, era revision periodica des autorizacions e des licéncies s’inície a instància de part, e era revision anticipada tanben se pòt iniciar d’ofici, s'atau ac dispòse era norma sectoriau ambientau qu'establís aguesta revision.

»2. Eth procediment de revision periodica des activitats der annèx I.2 e II a d’atier es especificacions següents: 

»a) Era sollicitud dera revision dera autorizacion ambientau s’a de presentar damb un auanç minim de ueit mesi abans dera data d’acabament dera vigéncia dera autorizacion.

»b) Era sollicitud de revision dera licéncia ambientau s’a de presentar sies mesi abans dera data de caducitat des permisi reguladi pera legislacion sectoriau qu'afècte era activitat.

»c) Era sollicitud dera revision dera autorizacion o dera licéncia ambientaus a d’anar acompanhada d’ua avaloracion ambientau, totau o parciau, dera activitat, damb eth contengut determinat per reglament, verificada per ua entitat collaboradora dera Administracion ambientau degudaments acreditada, que se pòt substituïr pera darrèra acta de contraròtle ambientau periodic ena part que correspone, tostemp que s’age amiat a tèrme damb ua anticipacion maxima de sies mesi a compdar dera data de presentacion dera sollicitud de revision.

»3. En cas des activitats damb era certificacion deth sistèma d’ecogestion e ecoauditoria dera Union Europèa (EMAS), era revision periodica a qué hè referéncia er apartat 2 s’a de sollicitar damb era acreditacion deth renauiment deth registre der EMAS amassa damb eth document d’exempcion deth contraròtle ambientau e aguest a de coïncidir damb era acreditacion deth dit renauiment.

»4. Eth procediment de revision anticipada s’inície d’ofici damb ua resolucion motivada des causes dera revision, damb era audiéncia ara persona o era empresa titulares dera activitat 

»5. Eth procediment de revision periodica s’a de desvolopar per reglament e a de respectar eth principi de simplificacion administrativa. S’a de resòlver en termini maximum de sies mesi, en cas de revision dera autorizacion ambientau, e de quate mesi en cas de revision dera licéncia ambientau.

»6. Ena resolucion des procediments de revision se pòden modificar es valors limit d’emission e era rèsta de condicions especifiques dera autorizacion o era licéncia ambientaus, e higer-ne i de naues, sense qu'açò genère cap dret a indemnizar ara persona titulara dera activitat.»

5. S’ahig un article, eth 66 bis, ara Lei 20/2009, damb eth tèxte següent: 

«Article 66 bis. Especificacions en cessament definitiu des activitats der annèx I.1

»1. Entàs activitats includides en annèx I.1, eth titular dera activitat a de comunicar ara Administracion eth cessament definitiu dera activitat e dera espleita dera installacion. Amassa damb aguesta comunicacion, a d’aportar eth resultat dera avaloracion der estat deth solèr e era contaminacion des aigües sosterranhes per substàncies perilhoses relevantes utilizades, produsides o emetudes pera installacion.

»2. En cas que s’age elaborat un informe basat o de situacion de partida, d’acòrd damb er article 22 bis dera Lei 16/2002, der 1 de junhsèga, de prevencion e contraròtle integrat dera contaminacion, e eth resultat dera avaloracion a qué hè referéncia er apartat 1 determine qu’era activitat a causat ua contaminacion significativa deth solèr o des aigües sosterranhes en çò que hè ar estat establit en informe nomentat, eth titular dera activitat, sense besonh de prononciament prealable dera Administracion, a de préner es mesures adequades entà afrontar era contaminacion e restablir er emplaçament dera activitat ena situacion de partida en tot seguir es normes der annèx II dera Lei der Estat 26/2007, deth 23 d'octobre, de responsabilitat mieiambientau, a condicion que se pòt tier en compde era viabilitat tecnica d’aguestes mesures.

»3. Quan non s’aurà exigit ath titular er informe basa o de situacion de partida, en cessar definitivaments era activitat, eth titular a d’adoptar es mesures de besonh destinades a retirar, contrarotlar, contier o redusir es substàncies perilhoses relevantes entà per'mor que, en tot tier en compde er usatge actuau o futur aprovat, er emplaçament ja non cree un risc significatiu entara salut umana ne entath miei ambient a causa dera contaminacion deth solèr e es aigües sosterranhes pes activitats que s’agen autorizat. Ena adopcion d’aguestes mesures s’an de tier en compde es condicions descrites ena prumèra sollicitud d’autorizacion ambientau.

»4. Er organ ambientau a d'amiar a tèrme, en quinsevolh cas, ua verificacion deth compliment des condicions de barrament, totau o parciau, e, quan aguesta resulte positiva, a de dictar ua resolucion, en cas de cessament totau, qu'autorize eth barrament dera activitat e dera installacion e extinguisque era autorizacion ambientau o, en en cas de cessament parciau, modifique era autorizacion ambientau.»

6. Se modifique er article 68 dera Lei 20/2009, que demore redigit dera manèra següenta: 

«Article 68. Prevencion e contraròtle ambientau integradi

»1. Es activitats includides en encastre d’aplicacion d’aguesta lei son sosmetudes a un seguiment ambientau mejançant un sistèma d’inspeccions o un sistèma de contraròtles ambientaus, en foncion der annèx en qué son classificades. Aguesti sistèmes consistissen en accions de comprobacion e verificacion entà garantir era adequacion permanenta as determinacions ambientaus legaus e as determinacions fixades especificaments ena autorizacion o licéncia ambientau.

»2. Es activitats der annèx I.1 son sosmetudes a un sistèma d’inspeccion que s’esturmente mejançant eth Plan e es programes d’inspeccion ambientau integrada, qu'apròve era direccion generau competenta en matèria de qualitat ambientau. Tanben son sosmetudes as contraròtles sectoriaus que s’establisquen ena autorizacion ambientau.

»3. Es activitats der annèx I.2 e II son sosmetudes a un sistèma de contraròtle ambientau. Era autorizacion ambientau des activitats der annèx I.2 e era licéncia ambientau establissen eth regim deth contraròtle iniciau prealable ara metuda en foncionament e era modalitat, es terminis e es contenguts des contraròtles periodics as quaus se sosmet er exercici dera activitat.

»4. Eth contraròtle en matèria de risc d’accidents grèus se regís pera normativa especifica.

»5. S’an de desvolopar per reglament era inscripcion e eth seguiment des activitats subjèctes ath regim de comunicacion, e tanben es regims de contraròtles especifics des activitats ramadères e d'autes activitats qu'ac requerisquen.»

7. Se hig un article, eth 68 bis, ara Lei 20/2009, damb eth tèxte següent: 

«Article 68 bis. Eth Plan d’inspeccion ambientau integrada

»1. Eth Plan d’inspeccion ambientau integrada ei un document marc de caractèr pluriannau qu'aufrís es orientacions estrategiques en matèria de comprobacion e verificacion des activitats der annèx I.1 damb era fin de garantir eth compliment des condicions ambientaus establides pera legislacion ambientau e pes autorizacions ambientaus.

»2. Eth Plan d’inspeccion ambientau integrada a d'auer eth contengut minim següent: 

»a) Ua avaloracion generau des problèmes deth miei ambient mès importants.

»b) Era zòna geografica que corbís.

»c) Un registre des installacions que corbís.

»d) Eth procediment entà elaborar es programes des inspeccions ambientaus.

»e) Es procediments des inspeccions ambientaus programades e non programades.»

8. Se hig un article, eth 68 ter, ara Lei 20/2009, damb ethl tèxte següent: 

«Article 68 ter. Eth Programa d’inspeccion ambientau integrada

»1. Eth Programa d’inspeccion ambientau ei un document executiu que, en tot basar-se en Plan d’inspeccion ambientau integrada, recuelh era informacion de besonh entà amiar a tèrme es inspeccions ambientaus que s’i includissen e priorizen, e tanben era prevision des recorsi de besonh entà executar-lo.

»2. Es plans e es programes d’inspeccion ambientau integrada an d’èster a disposicion deth public, aumens per mieis electronics, sense mès limitacions qu'es establides pera Lei der Estat 27/2006, deth 18 de junhsèga, pera quau se regulen es drets d’accès ara informacion, de participacion publica e d’accès ara justícia en matèria de miei ambient.

»3. Eth Programa d’inspeccion ambientau integrada, d’acord damb eth Plan d’inspeccion ambientau integrada, includís era frequéncia des visites d’inspeccion programades entàs activitats der annèx I.1 d’acòrd damb es paramètres següents: 

»a) Era prumèra visita d’inspeccion in situ s’a de hèr en termini d’un an a compdar der inici dera activitat. S’a de préner coma data d’inici deth comput era data fixada, ad aguest efècte, ena declaracion responsabla qu'eth titular a de presentar deuant era direccion generau competenta en matèria de qualitat ambientau abans der inici dera activitat. Abans dera prumèra visita d’inspeccion, eth titular a de presentar es resultats des contraròtles sectoriaus ambientaus que correspone, d’acòrd damb era autorizacion autrejada.

»b) Eth periòde entre dues visites d’inspeccion in situ programades s’a de basar en avaloracion de risqui des activitats. Entàs activitats que plantegeràn es risqui mès nauti, aguest periòde non pòt èster superior a un an. Entàs que plantegeràn risqui mès baishi, aguest periòde non pòt èster superior a tres ans.

»c) S’ua inspection in situ hè patent un incompliment grèu des condicions dera autorizacion ambientau integrada, era següenta visita d’inspeccion in situ s'a de hèr en un termini non superior a sies mesi a compdar dera prumèra visita, sense prejudici dera aplicacion deth regim sancionador establit peth capítol II deth títol IX.

»4. Eth Programa d’inspeccion ambientau integrada, d’acord damb eth Plan d’inspeccion ambientau integrada, se fondamente ena avaloracion des risqui que compòrten es activitats, entà determinar era frequéncia des visites d’inspeccion in situ, e s’a de basar, aumens, enes critèris següents: 

»a) Er impacte potenciau e reau dera activitat sus era salut umana e eth miei ambient, en tot tier en compde es nivèus e tipes d’emission, era sensibilitat deth miei ambient locau e eth risc d’accident.

»b) Er istoriau de compliment des condicions dera autorizacion ambientau.

»c) Era participacion deth titular en sistèma d’ecogestion e ecoauditoria dera Union Europèa (EMAS).

»5. Es visites d’inspeccion in situ a qué hè referéncia er apartat 3 les an de hèr es entitats collaboradores dera Administracion ambientau».

9. Se hig un article, eth 68 quater, ara Lei 20/2009, damb eth tèxte següent: 

«Article 68 quater. Actuacion administrativa relativa as visites d’inspeccion 

»1. Era realizacion e desvolopament des visites d’inspeccion an de demorar rebatudes en ua acta d’inspeccion.

»2. Eth personau dera Administracion encargat des foncions d’inspeccion ambientau integrada a d’elaborar un informe en qué presente es conclusions pertinentes en çò que hè ath compliment des condicions dera autorizacion ambientau dera activitat e en çò que hè a quinsevolha actuacion de besonh que sigue posteriora.

»3. Er informe s’a de notificar ath titular dera activitat en un termini de dus mesi a compdar dera data de finalizacion dera visita d’inspeccion entà per'mor qu’aguest, s'ac considère oportun, pogue formular-i allegacions pendent un periòde de quinze dies.

»4. En un termini de quate mesi a compdar dera finalizacion dera visita d’inspeccion s’a d’auer elaborat er informe finau e se li a d’auer dat publicitat, damb es uniques limitacions contengudes ena normativa que regule eth dret der accès deth public ara informacion mieiambientau.

»5. Er organ competent a de requerir era persona titulara dera activitat pr'amor qu'adòpte totes es mesures de besonh indicades en informe finau, en un termini adequat ara natura des mesures que s’an d’adoptar. Aguest termini non pòt èster superior a sies mesi, a excepcion d'entàs cassi extraordinaris degudaments justificadi.»

10. Se modifique er apartat 2 der article 71 dera Lei 20/2009, que demore redigit dera manèra següenta:

«2. Es activitats der annèx I.2 i II s’an de sosméter as contraròtles periodics que fixen era autorizacion o era licéncia ambientau, respectivament. Es terminis des contraròtles periodics s’an d’establir en tot tier en compde es terminis determinadi en d’autes declaracions o contraròtles sectoriaus preceptius. Se non i a un termini fixat pera autorizacion o era licéncia, s’establissen, damb caractèr indicatiu, es següents: 

»a) Es activitats der annèx I.2, cada quate ans.

»b) Es activitats der annèx II, cada sies ans.»

11. Se modifique er apartat 1 der article 73 dera Lei 20/2009, que demore redigit dera manèra següenta: 

«1. Es activitats includides en annèx III se pòden sométer ath regim d’autocontraròtles periodics, damb caractèr indicatiu, cada sies ans, sense prejudici qu'es ordenances municipaus ne determinen ua frequéncia diferenta, en tot atier eth besonh de verificar emissions dera activitat ara atmosfèra, coma sorrolhs, vibracions, luminositats e d'autes, e ara aigua o era caracterizacion de determinadi residus, eth resultat que se ne verifique d’acòrd damb çò qu'establís era ordenança municipau.»

12. Se hig un apartat, eth 4, ar article 74 dera Lei 20/2009, damb eth tèxte següent: 

«4. Entàs activitats der annèx I.1, se haràn es visites d’inspeccion non programades entà investigar denóncies grèus sus aspèctes mieiambientaus, accidents grèus e incidents mieiambientaus e cassi d’incompliment des normes. Aguestes inspeccions s’an de hèr, en quinsevolh cas, abans der autrejament, era modificacion substanciau o era revision dera autorizacion ambientau.

»Es visites d’inspeccion les a de hèr eth personau dera Administracion encargat des foncions d’inspeccion ambientau integrada, sens prejudici que tanben poguen èster hètes pes entitats collaboradores dera Administracion ambientau especificaments designades ad aguest efècte. Aguest personau pòt anar acompanhat d’assessors tecnics qu'an d’exercir un trabalh merament consultatiu d’acòrd damb es sòns coneishements tecnics e qu’en cap cas non an era condicion d’agents dera autoritat.»

13. Se modifique er apartat 1 der article 75 dera Lei 20/2009, que demore redigit dera manèra següenta: 

«1. Es persones o es empreses titulares dera activitat qu'ei objècte d’inspeccion son obligades a: 

a) Perméter er accès, se cau sense avís prealable e degudament identificadi, ath personau inspector dera Administracion, as entitats collaboradores dera Administracion ambientau acreditades convenientament designades e, s'escatz, as assessors tecnics, aguesti darrèri quan vagen acompanhadi deth personau que hè era inspeccion o ben quan eth titular dera activitat non s’i opose.

»b) Prestar era collaboracion de besonh e facilitar era informacion e era documentacion que se les requerisque ad aguest efècte.

»c) Prestar assisténcia entara prenuda de mòstres o era practica de quinsevolh mejan de pròva.

»d) Sufragar eth còst des inspeccions, tant se son programades coma non programades.»

14. Se modifique era letra a der apartat 1 der article 80 dera Lei 20/2009, que demore redigida dera manèra següenta: 

«a) Exercir era activitat o hèr-i ua modificacion substanciau sense era autorizacion ambientau preceptiva, tostemp que s’age produsit un damatge o un deteriorament grèu entath miei ambient o s’age metut en perilh grèu era seguretat o era salut des persones.»

15. Se suprimís era letra h e se modifiquen es lletres a, i e j der apartat 2 der article 80 dera Lei 20/2009, que demoren redigides dera manèra següenta: 

«a) Exercir era activitat o hèr-i ua modificacion substanciau sense era autorizacion ambientau preceptiva, tostemp que s’age produsit un damatge o un deteriorament grèu entath miei ambient o s’age metut en perilh grèu era seguretat o era salut des persones.»

«i) Non sosméter era activitat includida en regim d’autorizacion ambientau as inspeccions programades preceptives.»

«j) Faussificar, per accion o omission, es certificats tecnics e d'autes actes d’inspeccion o de verificacion ambientaus.»

16. Se hig ua letra, era e, ar apartat 4 der article 82 dera Lei 20/2009, damb eth tèxte següent: 

«e) Non sosméter era activitat includida en regim de comunicacion ambientau as autocontraròtles periodics.»

17. Se hig un punt, eth 5, ara letra b der apartat 1 der article 83 dera Lei 20/2009, damb eth tèxte següent: 

«5. Imposicion ath titular dera obligacion d’adoptar es mesures complementàries qu'er organ competent considère de besonh entà tornar a assegurar eth compliment des condicions dera autorizacion ambientau integrada e entà evitar d'auti incidents o accidents.»

18. Se modifique er apartat 1 der article 89 dera Lei 20/2009, que demore redigit dera manèra següenta: 

«1. Era prestacion des servicis administratius relatius as procediments d’autorizacion ambientau, declaracion d’impacte ambientau, licéncia ambientau e comunicacion, e tanben es relatius as procediments de modificacion des activitats e revision dera autorizacion e era licéncia ambientaus, e es relatius ara emission d’informes d’inspeccion e visita as installacions, merite es taxes corresponentes.»

19. Se modifique era disposicion addicionau setau dera Lei 20/2009, que demore redigida dera manèra següenta: 

«Setau. Modificacion automatica des annèxi

»As efèctes de çò qu'establís era letra a der article 7.1, se compren que quan se produsís era modificacion des legislacions d’origina ne demoren modificadi automaticaments es annèxi.»

20. Se hig er apartat «Mineria» ar annèx I.2.a dera Llei 20/2009 damb un nou epigraf, eth 2.2, damb el text següent: 

«2.2. Installacions consistentes ena realizacion de horadaments entara exploracion e investigacion que requerisquen era aplicacion de metòdes geofisics o geoquimics qu'includisquen tecniques de fracturacion idraulica, estimulacion de potzi o autes tecniques de recuperacion segondària e d'auti metòdes de besonh entath sòn objècte.»

21. Se suprimissen der annèx II dera Lei 20/2009 es epigrafs següents: 

a) Er epigraf 12.36 (Establiments otelèrs en toti es grops, modalitats, categories e especialitats damb un nombre d’abitacions superior a 400).

b) Er epigraf 12.44.a (Installacions entara radiocomunicacion plaçades ena demarcacion urbana o en espacis includidi en Plan d’espacis d’interès naturau, o que, d’acòrd damb eth planejament urbanistic municipau, son qualificadi de proteccion especiau).

22. Se suprimissen der annèx III dera Lei 20/2009 es epigrafs següents: 

A) Er epigraf 12.36 (Establiments otelèrs en toti es grops, modalitats, categories e especialitats damb un nombre d’abitacions d'enquia 400).

b) Er epigraf 12.38 (Cases de colònies, granges escòla, aules de natura e aubèrges de joenessa).

c) Er epígraf 12.44.b (Installacions entara radiocomunicacion plaçades en ua demarcacion non urbana. Installacions entara radiocomunicacion includides en epigraf 12 der annèx II, quan atau ac acòrde er ajuntament en tèrme municipau en quau se placen, tostemp qu'enes installacions era poténcia isotròpa radiada equivalenta (PIRE) sigue inferiora a 100 watts).

d) Er epigraf 12.45 (Campaments juvenils).

e) Er epigraf 12.48 (Centres d'ensenhament).

f) Er epigraf 12.49 (Establiments comerciaus damb ua superfícia totau superiora a 400 m2).

g) Er epigraf 12.56 (Establiments de torisme rurau en toti es grops e modalitats).

h) Er epigraf 12.57 (Establiments d’apartaments toristics).

23. Se modifique er epigraf 12.46 der annèx III dera Lei 20/2009, que demore redigit dera manèra següenta: 

«12.46. Activitats de garatge e parcatge de veïculs damb ua superfícia superiora a 500 m2.»

24. Se modifique er apartat 2 dera disposicion transitòria quatau dera Lei 20/2009, que demore redigit dera manèra següenta: 

«2. Es terminis des contraròtles periodics des activitats des annèxi I e II son quines fixen es letres a e b der article 71.2, levat que se tracte d’activitats exemptes de contraròtle periodic, d’acòrd damb er article 71.3.»

Article 81. Modificacion deth tèxte rehonut dera Lei reguladora des residus

1. Se modifique er article 3.3.f deth tèxte rehonut dera Lei reguladora des residus, aprovat peth Decret legislatiu 1/2009, deth 21 de junhsèga, que demore redigit dera manèra següenta: 

«Depòsit de dèishes: eth centre de recepcion e emmagazinatge selectius de productes entara sua reutilizacion e de residus municipaus entà sòns tractaments posteriors: era preparacion entara reutilizacion, era valorizacion e era disposicion finau.»

2. Se modifique er apartat 1 der article 5 deth tèxte rehonut dera Lei reguladora des residus, que demore redigit dera manèra següenta: 

«1. S’an de regular per reglament era produccion e era gestion des residus. Se pòden establir regulacions especifiques entà determinades categories de residus s'ac exigís era sua natura, es sues caracteristiques o es sòns requisits especiaus de gestion, e tanben s'ac requerís era adaptacion de besonh ath progrès scientific e tecnic.»

3. Se modifique er apartat 1 der article 22 deth tèxte rehonut dera Lei reguladora des residus, que demore redigit dera manèra següenta: 

«1. Es persones productores e possessores de residus que non siguen adscrites a un servici public de recepcion obligatòria pòden gestionar dirèctaments es residus que genèren o possedissen o ben liurar-les a ua persona gestora autorizada entara valorizacion o era disposicion der arrefús des residus, enes condicions qu'establissen aguesta lei e es disposicions reglamentàries que la despleguen.»

4. Se modifique era letra c der apartat 1 der article 23 deth tèxte rehonut dera Lei reguladora des residus, que demore redigida dera manèra següenta: 

«c) Es autes imposades per aguesta lei e pes disposicions que la despleguen.»

5. Se modifique era letra d der apartat 1 der article 24 deth tèxte rehonut dera Lei reguladora des residus, que demore redigida dera manèra següenta: 

«d) Es autes imposades especificaments per aguesta lei e pes disposicions que la despleguen.»

6. Se modifique er apartat 2 der article 28 deth tèxte rehonut dera Lei reguladora des residus, que demore redigit dera manèra següenta: 

«2. Es persones productores e possedidores de residus valorizables que non les valorizin en origin son obligades a liurar-les a ua persona gestora inscrita en Registre Generau de Gestors de Residus de Catalonha, enes condicions fixades, s'escatz, pera normativa especifica en matèria de residus. Era persona gestora aquerís era condicion de possedidor o possedidora d’aguesti residus en moment que li son liuradi.»

7. Se modifique er apartat 3 der article 29 deth tèxte rehonut dera Lei reguladora des residus, que demore redigit dera manèra següenta: 

«3. Es persones productores e possedidores de residus qu’agen d'èster sosmetudes a operacions de valorizacion en plantes extèrnes, ja sigue entà valorizar-les materiaument, ja sigue entà favorir-ne er profitament coma hònt d’energia o era disposicion der arrefús, son obligades a liurar-les a ua persona gestora legaument autorizada, enes condicions fixades, s'escatz, pera normativa especifica en matèria de residus. Eth gestor o gestora aquerís era condicion de possedidor o possedidora d’aguesti residus en moment que li son liuradi.»

8. Se modifique er article 72 deth tèxte rehonut dera Lei reguladora des residus, que demore redigit dera manèra següenta: 

«Article 72. Infraccions sancionables

»Es accions o omissions que contravenguen ad aguesta lei an eth caractèr d’infraccions administratives, sens prejudici des autes que resulten dera legislacion sectoriau qu'afècte es residus e non poguen èster subsumides enes que determine aguesta lei.»

9. Se modifique er article 74 deth tèxte rehonut dera Lei reguladora des residus, que demore redigit dera manèra següenta: 

«Article 74. Infraccions fòrça grèus

»a) Er exercici d’ua activitat descrita per aguesta lei sense era comunicacion, era licéncia o era autorizacion preceptives, o damb aguesta comunicacion, licéncia o autorizacion caducada o suspenuda, e tanben er incompliment des obligacions imposades enes autorizacions e licéncies o dera informacion incorporada ena comunicacion, tostemp qu'age comportat perilh grèu o damatge entara salut des persones, s’age produsit un damatge o deteriorament grèu entath miei ambient o quan era activitat debane en espacis protegidi.

»b) Era actuacion de manèra contrària ara qu’establissen aguesta lei e es normes que la despleguen o era normativa sectoriau d’aplicacion, tostemp qu'age comportat perilh grèu o damatge entara salut des persones, s’age produsit un damatge o deteriorament grèu entath miei ambient o quan era activitat debane es espacis protegidi.

»c) Eth liurament, era venda o era cession de residus a persones fisiques o juridiques autes qu'es soslinhades per aguesta lei, e era acceptacion d’aguesti residus en condicions diferenti des determinades pes licéncies, autorizacions e comunicacions corresponentes, o es establides per aguesta lei e pes disposicions que la despleguen, tostemp qu'age comportat perilh grèu o damatge entara salut des persones o s’age produsit un damatge o deteriorament grèu entath miei ambient.

«d) Er abandonament, er abocament o era eliminacion incontrarotlada de residus de quinsevolha naturalesa e era constitucion de depausi de residus non legalizadi, se produsissen risqui o damatges ath miei ambient o meten en perilh grèu era salut des persones.

»e) Era remassada e eth transpòrt de residus damb incompliment des prescripcions legaus o reglamentàries, tostemp qu'age comportat perilh grèu o damatge entara salut des persones o s’age produsit un damatge o deteriorament grèu entath miei ambient.

»f) Er incompliment de mesures cautelares.

»g) Era ocultacion o era alteracion maliciosa de donades aportades as expedients administratius entara obtencion de licéncies, autorizacions o concessions o de donades contengudes enes comunicacions prealables ar inici des activitats regulades per aguesta lei.

»h) Era reïncidéncia en infraccions grèus.

»e) Er incompliment dera obligacion d'amiar a tèrme es operacions de neteja e de recuperacion d’un solèr quan a estat declarat contaminat, un còp a estat requerit pera Administracion, o er incompliment des obligacions derivades des acòrds volontaris o convènis de collaboracion entara recuperacion en via convencionau des solèrs contaminadi.

»j) Era barreja de diferentes categories de residus perilhosi entre si o d’aguesti damb es que non an aguesta consideracion, tostemp que s’age metut en perilh grèu era salut des persones o s’age produsit un damatge o deteriorament grèu entath miei ambient.»

10. Se modifique er article 75 deth tèxte rehonut dera Lei reguladora des residus, que demore redigit dera manèra següenta: 

«Article 75. Infraccions grèus

»a) Er exercici d’ua activitat descrita per aguesta lei sense era comunicacion, era licéncia o era autorizacion preceptives, o damb aguesta comunicacion, licéncia o autorizacion caducada o suspenuda, e tanben er incompliment des obligacions imposades enes autorizacions o dera informacion incorporada ena comunicacion, sense qu'age comportat un perilh grèu o un damatge entara salut des persones o s’age produsit un damatge o deteriorament grèu entath miei ambient.

»b) Era actuacion de manèra contrària ad aqueth qu’establís aguesta lei e es normes que la despleguen o era normativa sectoriau d’aplicacion, sense qu'age comportat un perilh grèu o un damatge entara salut des persones o s’age produsit un damatge o deteriorament grèu entath miei ambient.

»c) Eth liurament, era venda o era cession de residus a persones fisiques o juridiques d’autes qu'es soslinhades per aguesta lei, e era acceptacion d’aguesti residus laguens de condicions diferentes des determinades pes licéncies, autorizacions e comunicacions corresponentes, o es establides per aguesta lei e pes disposicions que la despleguen, totstemp que non age comportat perilh grèu o damatge entara salut des persones, ne s’age produsit un damatge o deteriorament grèu entath miei ambient.

»d) Era omission de constituïr fiances o garanties de quinsevolha classa prèviament ar exercici d’activitats qu'afècten eth miei ambient, ena quantia e forma legaus o reglamentàries exigides en cada cas, o era sua renovacion.

»e) Era remassada e eth transpòrt de residus damb incompliment des prescripcions legaus o reglamentàries, tostemp que non age comportat perilh grèu o damatge entara salut des persones, ne s’age produsit un damatge o deteriorament grèu entath miei ambient.

»f) Er incompliment d’obligacions documentaus, coma libres de registre, declaracions, certificacions o similares de caractèr preceptiu; era non-aportacion d’aguesti documents deuant era Administracion quan siguen requeridi; es irregularitats ena complementacion d’aguesti documents o era ocultacion o era falsificacion des donades exigides pera normativa aplicabla, e tanben er incompliment de custòdia e mantenença d’aguesta documentacion.»

»g) Era obstruccion dera activitat de contraròtle o inspectora dera Administracion.

»h) Er abandonament, er abocament o era eliminacion incontrarotlada de residus de quinsevolha naturalesa e era constitucion de depausi de residus non legalizadi, se non produsissen cap damatge ath miei ambient o non meten en perilh grèu era salut des persones.

»i) Era gestion des residus sanitaris, tant enes operacions intracentre coma extracentre, damb incompliment des condicions establides enes licéncies e es autorizacions sense era aplicacion des mesures de besonh d’asèpsia, innocuïtat e seguretat.

»j) Era negativa o eth retard ena installacion de mesures correctritzes de contraròtle o de seguretat establides en cada cas.

»k) Era metuda en foncionament d’aparelhs, esturments mecanics o veïculs precintadi per rason d’incompliment des determinacions sus gestion des residus.

»l) Er incompliment des condicions imposades pes autorizacions, es licéncies o es permisi entar exercici d’activitats as espleites ramadères respècte dera gestion des animaus mòrti e es excrement solids e liquids.

»m) Era reïncidéncia en fautes leugères.

»n) Er incompliment dera requeréncia de restauracion o d’adopcion de mesures d’autocontraròtle efectuat pera Administracion as persones responsables dera regeneracion des airaus degradadi.

»o) Er incompliment dera requeréncia efectuada per l’Administracion as persones responsables d'amiar a tèrme es estudis d’investigacion e era analisi de risc de besonh entà determinar era existéncia d’un solèr contaminat.

»p) Er incompliment dera requeréncia d'apariament dera realitat fisica alterada hèta per organ sancionador.

»Q) Era manca d’etiquetatge, o er etiquetatge incorrècte o parciau, enes envasi que contenguen residus perilhosi.

»r) Era barreja des diferentes categories de residus perilhosi entre se o d’aguesti damb es que non an aguesta consideracion, sense méter en perilh grèu era salut des persones o sense que s’age produsit un damatge o deteriorament grèu entath miei ambient.

»s) Era comission de bèra ua des infraccions fòrça grèus establides per article 74 quan, pera sua escassa quantia o entitat, non meritaràn aguesta qualificacion.»

11. Se modifique er article 76 deth tèxte rehonut dera Lei reguladora des residus, que demore redigit dera manèra següenta: 

«Article 76. Infraccions leugères

»a) Era demora ena aportacion d’informes o documents, en generau, sollicitadi pera Administracion ena mission de contraròtle d’activitats.

»b) Era comission de bèra ua des infraccions grèus establides per article 75 quan, pera sua escassa quantia o entitat, non meritaràn aguesta qualificacion.»

12. Se hig un article, eth 77 bis, ath tèxte rehonut dera Lei reguladora des residus, damb eth tèxte següent: 

«Article 77 bis. Baisha enes registres administratius dera Agéncia de Residus de Catalonha

»Ei causa de baisha enes corresponents registres administratius dera Agéncia de Residus de Catalonha eth hèt d’auer estat sancionat per resolucion fèrma pera comission des infraccions establides pes articles 74 a i 75 a, quan age estat acordat d’aguesta manèra per organ sancionador.»

13. Se modifique er article 80 deth tèxte rehonut dera Lei reguladora des residus, que demore redigit dera manèra següenta: 

«Article 80. Grads dera multa

»Era multa a tres grads, que se corresponen, respectivaments, damb es infraccions leugères, grèus e fòrça grèus, segons es limits següents: 

»a) Infraccions leugères, de 400 euros enquia 4.000 euros. 

»b) Infraccions grèus, de 4.001 euros enquia 150.000 euros.

»c) Infraccions fòrça grèus, de 150.001 euros enquia 1.200.000 euros.»

14. Se hig un article, eth 80 bis, ath tèxte rehonut dera Lei reguladora des residus, damb eth tèxte següent: 

«Article 80 bis. Reconeishença de responsabilitat e pagament volontari

»1. Eth presomptiu infractor pòt hèr eth pagament volontari deth 50% der impòrt dera sancion de multa determinada ena proposicion de resolucion, tostemp que se tracte d’infraccions leugères segons aguesta lei. Eth pagament volontari s’a de hèr en termini qu'establisque era notificacion dera proposicion de resolucion, e compòrte es conseqüéncies següentes: 

»a) Era reconeishença de responsabilitat per part deth presomptiu infractor e era sua renóncia a formular allegacions. En cas que se formulen, s’an de considerar non presentades.

»b) Era terminacion deth procediment, sense besonh de resolucion exprèssa, eth dia que se hè eth pagament.

»c) Er acabament dera via administrativa. Eth termini entà interpausar recors contenciós administratiu s’inície londeman deth dia en qué se hè eth pagament volontari.

»2. Eth pagament volontari a qué se referís er apartat 1 non empedís que se pogue contunhar era tramitacion deth procediment sancionador se i a indicis rasonables de fraudaria o encobriment de d’autes persones o entitats.»

15. Se modifique er apartat 1 der article 81 deth tèxte rehonut dera Lei reguladora des residus, que demore redigit dera manèra següenta: 

«1. Eth limit dera potestat sancionadora ei eth següent: 

»a) Es bailes de municipis de mens de 50.000 abitants, enquia 30.000 euros.

»b) Es bailes de municipis de mès de 50.000 abitants, eth president o presidenta dera Entitat Metropolitana des Servicis Idraulics e deth Tractament de Residus e eth director o directora dera Agéncia de Residus de Catalonha, enquia 300.000 euros.

»c) Eth president o presidenta dera Agéncia de Residus de Catalonha, enquia 600.000 euros.

»d) Eth Govèrn, enquia 1.200.000 euros.»

16. Se suprimís er apartat 2 der article 81 deth tèxte rehonut dera Lei reguladora des residus.

17. Se modifique er article 82 deth tèxte rehonut dera Lei reguladora des residus, que demore redigit dera manèra següenta: 

«Article 82. D’autes sancions

«Era imposicion des autes sancions se determine segons era competéncia per rason dera matèria, se plan es que seràn de suspension o de clausura sonque pòden èster acordades peth conselhèr o pera conselhèra deth departament competent ena matèria de miei ambient, damb excepcion des atribuïdes as bailes o as bailesses, que les pòden imposar enes procediments en qué son competents per rason dera matèria.»

18. Se hig ua letra, era g, ar article 86 deth tèxte rehonut dera Lei reguladora des residus, damb eth tèxte següent: 

«g) Er incompliment des avertiments prealables, se s’an produsit.»

19. Se hig un paragraf ara fin der apartat 2 der article 91 deth tèxte rehonut dera Lei reguladora des residus, damb eth tèxte següent: 

«Quan ua infraccion sigue imputada a ua persona juridica, pòden èster considerades tanben responsables es persones que n’intègren es organs rectors o de direccion, e tanben es tecnics responsables dera activitat tostemp que se demòstre era existéncia de colpa o negligéncia en exercici des sues foncions.»

20. Se hig un article, eth 91 bis, ath tèxte rehonut dera Lei reguladora des residus, damb eth tèxte següent: 

«Article 91 bis. Extincion dera responsabilitat

»1. Era responsabilitat per infraccions dera normativa de residus s’extinguís per: 

»a) Era mòrt dera persona fisica infractora.

»b) Eth transcors deth termini de prescripcion des infraccions.

»2. Enes cassi d’extincion des persones juridiques infractores, era responsabilitat se pòt imputar as persones que n’integrauen es organs rectors o de direccion.» 
21. Se hig un article, eth 91 ter, ath tèxte rehonut dera Lei reguladora des residus, damb eth tèxte següent: 

«Article 91 ter. Extincion des sancions

»1. Es sancions imposades as responsables d’acòrd damb aguesta lei s’extinguissen per bèth un des motius següents: 

»a) Peth compliment o l’execucion complèta dera sancion.

»b) Peth transcors deth termini de prescripcion des sancions.

»c) Pera desaparicion de toti es obligadi a satisfèr era sancion.

»2. Enes cassi d’extincion des persones juridiques sancionades, era dissolucion da lòc ara transmission dera obligacion de satisfèr era sancion as persones que n’integrauen es organs rectors o de direccion. Aguestes persones fisiques arresponen solidàriaments entre eres.»

22. Se modifique er article 96 deth tèxte rehonut dera Lei reguladora des residus, que demore redigit dera manèra següenta: 

«Article 96. Vigéncia

»Es mesures cautelares se pòden acordar simultanèaments ara incoacion deth procediment sancionador o en quinsevolh moment deth sòn cors, e mantier-se mentre se’n contunhe era tramitacion, sense que, exceptat deth cas que ten en compde er article 97, era mesura cautelara se pogue perlongar mès d’un an.»

23. Se hig un article, eth 103 bis, ath tèxte rehonut dera Lei reguladora des residus, damb eth tèxte següent: 

«Article 103 bis. Procediment abreujat

»En cas d’infraccions leugères, er expedient se pòt instruir mejançant eth procediment abracat se se tracte d’ua infraccion flagranta e es hèts an estat rebatudi ena acta corresponenta o ena denóncia dera autoritat competenta o se desprenen dera documentacion aportada pera inspeccion o des resultats des analisis practicades. Aguest procediment s’a d’aplicar d’acòrd damb eth Decret 278/1993, deth 9 de noveme, sus eth procediment sancionador d’aplicacion as encastres de competéncia dera Generalitat.»

24. Se modifique er article 124 deth tèxte rehonut dera Lei reguladora des residus, que demore redigit dera manèra següenta: 

«Article 124. Reparacion e execucion subsidiària

»Era persona infractora demore obligada a restaurar era realitat fisica alterada enes tèrmes e es condicions qu'establisque era resolucion sancionadora dictada. Er incompliment d’aguesta obligacion se considère infraccion administrativa e pòt comportar er inici d’actuacions sancionadores, sense prejudici qu'er organ sancionador pogue ordenar era execucion subsidiària dera requeréncia.»

25. Se modifique ara disposicion finau dusau deth tèxte rehonut dera Lei reguladora des residus, que demore redigida dera manèra següenta: 

«Disposicion finaul dusau

»S'autorize ath Govèrn dera Generalitat entà desplegar e executar es disposicions d’aguesta lei e entà dictar es reglamentacions en matèria de residus.»

Article 82. Modificacion dera Lei 22/1983

Se modifique era letra b der apartat 4 der article 15 dera Lei 22/1983, deth 21 de noveme, de proteccion deth miei ambient, que demore redigida dera manèra següenta: 

«b) Es ingrèssi derivadi des impòsti ambientaus que graven es emissions contaminantes ara atmosfèra e que venguen finalistes.»

Capítol III. Modificacions legislatives en matèria d’ordenacion d’aigües

Article 83. Modificacion deth tèxte rehonut dera legislacion en matèria d’aigües de Catalonha 

1. Se hig un apartat, eth 13 bis, ar article 2 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme, damb eth tèxte següent: 

«13 bis. Nauta inspeccion des sistèmes publics de sanejament: eth conjunt de facultats de comprobacion e verificacion dera gestion administrativa, tecnica e economica, des sistèmes publics de sanejament e dera aplicacion des requisits tecnics d’espleita que garantissen eth bon foncionament des installacions que les intègren, as efèctes deth compliment des condicions de vessament en miei.»

2. Se suprimís er apartat 4 der article 12 deth tèxte rehonut dera legislacion en matèria d’aigües de Catalonha.

3. Se modifique era letra b der apartat 1 der article 20 deth tèxte rehonut dera legislacion en matèria d’aigües de Catalonha, que demore redigida dera manèra següenta: 

«b) Eth Programa de mesures, enes tèrmes establidi per article 22.»

4. Se modifique er apartat 2 der article 20 deth tèxte rehonut dera legislacion en matèria d’aigües de Catalonha, que demore redigit dera manèra següenta: 

«20.2 Tanben intègren era planificacion idrologica deth Districte de Conca Fluviau de Catalonha es programes e plans de gestion especifics, enes tèrmes establidi per article 24.»

5. Se modifique er apartat 1 der article 22 deth tèxte rehonut dera legislacion en matèria d’aigües de Catalonha e s’i hig un apartat, eth 6, damb eth tèxte següent: 

«22.1 Es contenguts deth Programa de mesures aplicables ar encastre deth Districte de Conca Fluviau de Catalonha hèn part deth Plan de gestion deth Districte de Conca Fluviau de Catalonha.»

«22.6 Es mesures contengudes en Programa de mesures, aprovat peth Govèrn en exercici des sues competéncies, que siguen d’aplicacion ar encastre territoriau de d’autes demarcacions idrografiques despleguen es sòns efèctes dempús dera sua aprobacion, sense prejudici que se comuniquen as administracions idrauliques corresponentes a fin que, se s'escatz, poguen èster incorporades ara planificacion idrologica respectiva.»

6. Se hig un apartat, eth 2, ar article 24 deth tèxte rehonut dera legislacion en matèria d’aigües de Catalonha, damb eth tèxte següent: 

«24.2 Tanben se pòden elaborar plans e programes de gestion especifics entà tractar aspèctes concrèts der provediment e deth sanejament des aigües residuaus, e d’autes matèries restacades damb eth cicle dera aigua que siguen de competéncia dera Generalitat. Es mesures establides en aguesti plans e programes, aprovadi peth Govèrn, qu'agen efèctes en encastre territoriau de demarcacions idrografiques compartides despleguen es sòns efèctes dempús dera sua aprobacion, sense prejudici que s’agen de comunicar as administracions idrauliques corresponentes a fin que, se s'escatz, poguen èsser incorporades ara planificacion idrologica respectiva.»

7. S’ahig un apartat, eth 4, ar article 52 deth tèxte rehonut dera legislacion en matèria d’aigües de Catalonha, damb eth tèxte següent: 

«52.4 Es ens locaus pòden delegar ena Agéncia Catalana dera Aigua era gestion des installacions qu'intègren es sistèmes publics de sanejament en nauta dera sua competéncia, damb independéncia deth regim de titularitat d’aguestes installacions. Er acòrd o resolucion de delegacion a de concretar era artenhuda temporau e foncionau dera delegacion. Es delegacions que s'amien a tèrme d’acòrd damb aguest apartat se sosmeten a çò qu’establís er article 8 dera Lei 26/2010, deth 3 d’agost, de regim juridic e de procediment des administracions publiques de Catalonha.»

8. Se modifique er article 55.2 deth tèxte rehonut dera legislacion en matèria d’aigües de Catalonha, que demore redigit dera manèra següenta: 

«55.2 Es atribucions de recorsi entar exercici pressupostari 2015 e següents includissen es còsti indirèctes d’espleita des servicis publics de sanejament, coma es despenes de gestion d’installacions e es despenes de gestion de sistèma.

»a) Damb caractèr generau, er impòrt dera atribucion de recorsi en concèpte de còsti indirèctes d’espleita se determine en tot aplicar ar impòrt certificat e validat pera Agéncia Catalana dera Aigua, en concèpte de còst dirècte d’espleita per exercici pressupostari immediatament anterior, eth coeficient que correspone dera relacion següent: 

1. DDE < 1M € 

0,055

2. 1M € < DDE < 5M € 
0,035

3. 5M € < DDE < 15M € 
0,025

4. DDE > 15M € 

0,015

DDE: Despena dirècta d’espleita

M €: milions €

»Es impòrts que resulten inferiors ath maxim deth grop immediatament anterior se regularizen enquiad aguest maxim.

»b) Entar exercici pressupostari deth 2015 se completarà entà cada ens gestor er impòrt que resulte dera aplicacion dera letra a ena quantitat corresponenta, entà arribar ar impòrt maxim que resulte dera aplicacion dera soma des critèris següents: 

»– Despenes indirèctes de gestion d’installacions. Se prenerà eth menor des impòrts certificadi e validadi pera Agéncia Catalana dera Aigua per aguest concèpte eth 2011, e peth concèpte de despenes indirèctes de gestion eth 2012, tostemp qu'aguest impòrt non sigue inferior ath que resulte dera aplicacion dera letra a.

»– Despenes indirèctes de gestion de sistèmes. Se prenerà eth 50% der impòrt certificat e validat pendent eth 2011 per aguest concèpte.

»c) Entàs exercicis pressupostaris deth 2016 e següents se mantierà eth complement resultant dera aplicacion des critèris dera letra b, actualizat cada an en madeish percentatge qu'ac hèsque eth canon dera aigua.»

9. Se hig un apartat, eth 4, ar article 55 deth tèxte rehonut dera legislacion en matèria d’aigües de Catalonha, damb eth tèxte següent: 

«55.4 Eth Govèrn pòt autorizar era soscripcion d’un convèni de collaboracion entre era Agéncia Catalana dera Aigua e es ens gestors de sistèmes publics de sanejament en nauta que s’agen constituït en entitats locaus dera aigua, d’acòrd damb es articles 14 e següents, a fin de definir un marc d’atribucion des recorsi procedenti deth canon dera aigua entà finançar era despena d’espleita, de reposicion e d’inversion corresponenta as sistèmes publics de sanejament en nauta. Aguesti convènis de collaboracion an d'auer ua durada minima de tres ans. Eth convèni, o es convènis, en conjunt, an de garantir era mantenença dera sufisença de recorsi dera Agéncia Catalana dera Aigua entà afrontar es despenes d’espleita, de reposicion e d’inversion que non siguen objècte de delegacion enes madeishi convènis, e tanben era coesion e sostenibilitat territoriau des politiques idrauliques.»

10. Se hig ua disposicion addicionau, era dètz-e-ueitau, ath tèxte rehonut dera legislacion en matèria d’aigües de Catalonha, damb eth tèxte següent: 

«Disposicion addicionau dètz-e-ueitau. Servicis e activitats de léser as restanques

»1. En encastre deth Districte de Conca Fluviau de Catalonha, es ens locaus o es agropacions d’ens locaus pòden assumir damb caractèr preferent era d’espleita des servicis e es activitats de léser que se poguen establir en domeni public idraulic e enes zònes de servitud e de policia des restanques en lhets de riu publics. Aguesta espleita se pòt amiar a tèrme de manèra dirècta o indirècta mejançant quinsevolha des formes de gestion establides pera legislacion de regim locau.

»2. Entara espleita d’aguesti servicis e activitats, er ens locau o agropacion d’ens locaus a de presentar ara Agéncia Catalana dera Aigua ua sollicitud entara utilizacion, eth profitament o era aucupacion deth domeni public idraulic o es zònes de policia e de servitud dera restanca, amassa damb un plan d’usatges compatible damb eth classament dera restanca as efèctes dera navegacion e eth banh, sense prejudici dera rèste d’autorizacions que siguen de besonh d’acòrd damb era legislacion en vigor.

»3. Era Agéncia Catalana dera Aigua intègre en ua unica resolucion totes es condicions d’aucupacion, profitament e utilizacion deth domeni public idraulic, e tanben des zònes de servitud e policia ar entorn des restanques en lhet de riu public.

»4. Er ens locau o agropacion d’ens locaus titulara des concessions e autorizacions ei responsabla qu'es servicis que prèste e es activitats que s’i desvolopen s'amien a tèrme damb es degudes condicions de seguretat entàs persones e entàs bens de domeni public idraulic e damb subjeccion as condicions e instruccions que fixe era Administracion idraulica.

»5. Era direccion dera Agéncia Catalana dera Aigua a d’establir mejançant ua resolucion eth contengut minim deth plan d’usatges a qué hè referéncia er apartat 2. Era resolucion s’a de publicar ena web dera Agéncia Catalana dera l’Aigua.»

11. Se hig ua disposicion addicionau, era dètz-e-nauau, ath tèxte rehonut dera legislacion en matèria d’aigües de Catalonha, damb eth tèxte següent: 

«Disposicion addicionau dètz-e-nauau. Increment de tarifa de sanejament e canon d’infrastructura idraulica, e remission de sancions tributàries

»Non son exigibles es sancions tributàries pendentes de pagament per part des entitats locaus que s'acuelheren ar ajornament e fraccionament de deutes en concèpte d’increment de tarifa de sanejament o canon d’infrastructura idraulica establit per apartat 2 der article 5 dera Lei 4/2000, deth 26 de mai, de mesures fiscaus e administratives, e qu'agen satisfèt integraument es quòtes ajornades exceptat des corresponentes as sancions tributàries nomentades, tostemp que siguen ath dia de pagament des autes obligacions tributàries e non tributàries damb era isenda dera Generalitat.»

Capítol IV. Mesures administratives en matèria de transpòrts

Article 84. Modificacion dera Lei 4/2006 (Lei ferroviària)

Se hig un apartat, eth 9, ar article 66 dera Lei 4/2006, deth 31 de març, ferroviària, damb eth tèxte següent: 

«9. En cas des infraccions tipificades pes letres a, b, c e d der article 65, er impòrt dera sancion se redusís un 50% s'era persona interessada hè efectiva de manèra volontària era sancion en termini d’un mes a compdar dera data dera notificacion der expedient sancionador.»

Article 85. Modificacion dera Lei 7/2004 (Servici de transpòrt public de viatgèrs)

1. Se modifique era letra a der apartat 3 der article 52 dera Lei 7/2004, deth 16 de junhsèga, de mesures fiscaus e administratives, que demore redigida dera manèra següenta: 

«a) Eth personau dera empresa operadora a de requerir ar usatgèr o usatgèra er abonament d’ua percepcion minima de 100 euros. Ad aguest efècte, eth personau dera empresa operadora a d’expedir eth document justificatiu corresponent ara percepcion minima. Aguest impòrt s’a d'abonar en un termini de trenta dies a compdar dera intervencion deth personau dera empresa operadora. S'era percepcion minima ei abonada de manèra immediata, o en un termini de dus dies obrants dempús dera sua emission, er impòrt se redusís d’un 50%.»

2. Se hig un apartat, eth 8, ar article 52 dera Lei 7/2004, damb eth tèxte següent: 

«8. En cas qu'era percepcion minima age estat imposada a ua persona entà viatjar damb un títol de transpòrt de tarifacion sociau, un títol especific entà familhes nombroses o entà familhes monoparentaus sense eth carnet qu'acredite eth dret a obtier-lo, era percepcion minima se deisharà sense efècte s'era persona apòrte era documentacion acreditativa corresponenta en un termini de 48 ores.»

3. Se hig un apartat, eth 9, ar article 52 dera Lei 7/2004, damb eth tèxte següent: 

«9. En cas qu'era percepcion minima age estat imposada a ua persona menor d’edat, es empreses operadores de transpòrt public an de notificar formaument as sòns tutors legaus, e an d’autrejar era possibilitat d'abonar-ne er impòrt damb era bonificacion deth 50% en un termini de trenta dies.»

4. Se modifique er apartat 3 der article 53 dera Lei 7/2004, que demore redigit dera manèra següenta: 

«3. Eth termini maximum entà resòlver eth procediment sancionador e notificar-ne era resolucion ara persona denonciada ei d’un an.»

Article 86. Modificacion dera Lei 12/1987 (Transpòrt de viatgèrs per carretèra mejançant veïculs de motor)

1. Se hig un apartat, eth 5, ar article 50 dera Lei 12/1987, damb eth tèxte següent: 

«5. Eth personau des Servicis d’Inspeccion a de méter en coneishença des organs competents es hèts que detècte en exercici dera sua foncion que poguen èster constitutius d’infraccions dera normativa reguladora de d’auti sectors, especiaument en çò que hè as encastres sociau e laborau, fiscau e de seguretat viària.»

2. Se hig ua letra, era d, ar apartat 1 der article 51 dera Lei 12/1987, damb eth tèxte següent: 

«d) En cas des infraccions consistentes ena ofèrta de servicis de transpòrt de viatgèrs sense disposar dera autorizacion preceptiva entà amiar-les a tèrme, es persones que comercializen o aufrisquen aguesti servicis.

»Ad aguesti efèctes, se considère qu'amie a tèrme era mediacion qui interven ena contractacion e comercializacion de servicis de transpòrt de viatgèrs, eth quau, en pròpri nòm o per compde d’ua tresau persona, mejançant un prètz o ua retribucion, aufrís aguesti servicis de transpòrt, mejançant eth contacte dirècte damb possibles usatgèrs, damb era fin de facilitar era contractacion, independentament des canaus de comercializacion qu'utilize.

»Se considère que s’aufrissen es servicis reguladi per aguest apartat dempús deth moment en qué se hèn es actuacions prealables de gestion, informacion, aufèrta o organizacion de cargues o servicis de besonh entà amiar a tèrme era contractacion de transpòrts.»

3. Se higen dues letres, era g e era h, ar article 53 dera Lei 12/1987, damb eth tèxte següent: 

«g) Era aufèrta de servicis de transpòrt de viatgèrs sense disposar deth títol abilitant preceptiu entà amiar-les a tèrme, tant se se hè de manèra individuau a un unic destinatari coma se se hè publica entà coneishença generau per quinsevolh miei.

»h) Era contractacion coma portador o era facturacion de servicis de transpòrt de viatgèrs sense eth títol abilitant preceptiu.» 

4. Se modifique er apartat 1 der article 56 dera Lei 12/1987, que demore redigit dera manèra següenta: 

«1. Es infraccions leugères son sancionades damb un avertiment o ua multa d'enquia 300 euros; es grèus, damb ua multa de 301 a 1.400 euros, e es fòrça grèus, damb ua multa de 1.401 a 6.000 euros. S’era persona interessada hè efectiva de manèra volontària era sancion en termini d’un mes a compdar dera data dera notificacion der expedient sancionador, era quantia dera sancion se redusís en un 30%.»

5. Se hig un article, eth 60 bis, ara Lei 12/1987, damb eth tèxte següent: 

«Article 60 bis. Mesura provisionau d’immobilizacion des veïculs 

»1. Es agents dera inspeccion deth transpòrt e es còssi de seguretat encargats dera sua vigilància an d’ordenar era immobilizacion immediata deth veïcul en cas que se detècten conductes que constituïsquen infraccions fòrça grèus, d’acòrd damb çò qu'establís er article 53.

»As efèctes de çò qu'establís aguest apartat, es membres dera inspeccion de transpòrt o es agents encargadi dera vigilància deth transpòrt an de restancar era documentacion deth veïcul, includida, se s'escatz, era licéncia o autorizacion corresponenta entara prestacion deth servici, enquia que s’esmenden es causes que dèren lòc ara immobilizacion.

»Ei responsabilitat deth denonciat, en quinsevolh cas, era custòdia deth veïcul, des sues pertenences e es despenes qu'aguesta immobilizacion pogue ocasionar, e tanben cercar es mieis alternatius de besonh entà hèr a arribar es viatgèrs ara sua destinacion. En cas que non ac hèsque, aguesti mieis poderàn èster establidi pera Administracion; es despenes que genère era adopcion d’aguestes mesures van, eth quinsevolh cas, per compde deth denonciat, e non se pòt lheuar era immobilizacion enquia qu'aguest non les pague.

»2. Era immobilizacion s’a de hèr en un lòc qu'amasse es condicions de seguretat sufisents e que garantisque era efectivitat dera mesura adoptada. Maugrat açò, quan era immobilizacion deth veïcul pogue comportar un perilh entara seguretat, eth transportista demore obligat a transportar eth veïcul enquiath lòc que designe era autoritat actuant. En cas que non ac hèsque, aguesta mesura pòt èster adoptad pera fòrça actuanta. Es despenes que poguen originar es operacions nomentades van, en quinsevolh cas, a cargue deth transportista, que les a d’abonar coma requisit prealable ara devolucion deth veïcul.

»3. En cas qu'era immobilizacion deth veïcul pòrte cause d’ua infraccion fòrça grèu que consistisque ena prestacion d’un servici de transpòrt de viatgèrs sense disposar dera autorizacion, era licéncia o era abilitacion administrativa preceptiva, independentament qu'es persones responsables agen era residéncia en territòri espanhòu, s’a de provier dera manèra establida per aguest article e, ath delà, s’an d’aplicar es condicions addicionaus següents: 

»a) Es agents dera inspeccion deth transpòrt e es còssi de seguretat encargadi dera sua vigilància an de formular era denóncia corresponenta e fixar provisionalment era quantia dera sancion.

»b) Er impòrt dera sancion a d’èsser abonat en moment dera denóncia en concèpte de depaus e s’a de liurar ath denonciat er arrecebut de depaus dera quantitat corresponenta. Aguest depaus s’a de constituïr en metallic, en euros, o damb carta de crèdit.

»Era quantitat s’a de liurar de resultes der acòrd qu'en definitiva adòpte era autoritat competenta, ara quau s'a de reméter aguesta quantitat damb era denóncia.

»c) Se se dèishe sense efècte era denóncia o se redusís er impòrt dera multa, s’a de méter a disposicion der interessat o deth sòn representant era quantitat adequada en cada cas.

»d) En cap cas non se pòt tornar era documentacion deth veïcul o deishar sense efècte era mesura cautelara d’immobilizacion deth veïcul enquia que non se hèsque efectiu er impòrt provisionau, en concèpte de depaus, dera sancion.»
6. Se hig un article, eth 60 ter, ara Lei 12/1987, damb eth tèxte següent: 

«Article 60 ter. Depaus deth veïcul

»S’era Administracion s’a de hèr cargue dera custòdia d’un veïcul immobilizat per quinsevolh des causes establides per aguesta lei, pòt acordar, quan era sua valor residuau resulte clarament insufisenta entà, s'escatz, afrontar es responsabilitats economiques derivades dera sancion corresponenta, eth traslat deth veïcul a un centre autorizat de tractament de veïculs entara destruccion e descontaminacion posteriores se, un còp finalizat eth procediment dubèrt e en tot èster fèrma era sancion administrativa corresponenta, eth titular deth veïcul non a esmendat era causa que dèc lòc ara immobilizacion.»

7. Se hig ua disposicion transitòria, era onzau, ara Lei 12/1987, damb eth tèxte següent: 

«Disposicion transitòria onzau. Vigéncia dera autorizacion des servicis de transpòrt de viatgèrs

»Es servicis de transpòrt de viatgèrs qu'agen estat autorizadi abans dera entrada en vigor dera Lei de mesures fiscaus e administratives entath 2015 en vertut deth dret de prioritat derogat pera letra c dera disposicion derogatòria dera dita lei, mantien era sua vigéncia peth termini establit ena dita autorizacion.»

Article 87. Modificacion dera Lei 14/2009 (Aeropòrts, elipòrts e d'autes infrastructures aeroportuàries)

Se hig ua disposicion addicionau, era dètzau, ara Lei 14/2009, deth 22 de junhsèga, d’aeropòrts, elipòrts e d'autes infraestructures aeroportuàries, damb eth tèxte següent: 

«Disposicion addicionau dètzau. Era societat limitada unipersonau Aeropòrts Publics de Catalonha

»1. Era societat limitada unipersonau Aeroports Públics de Catalunya (entà deuant, Aeroports Públics de Catalunya, SLU), en desvolopament des sues foncions, a era condicion de miei pròpri esturmentau e de servici tecnic dera Administracion dera Generalitat e des ens, es organismes e es entitats que ne depenen o que i son restacadi, e qu'an era consideracion de poders adjudicadors, ar efècte de çò qu’establís er article 4.1.n deth tèxte rehonut dera Lei de contractes deth sector public, aprovat peth Reiau decret legislatiu 3/2011, deth 14 de noveme.

»2. Aeroports Públics de Catalunya, SLU, ei obligada a amiar a tèrme, en encastre des foncions qu'establís aguesta lei, es encomanes que li formule eth departament competent en matèria aeroportuària. Aguestes encomanes non an natura contractuau e an d’includir, aumens, era artenhuda dera prestacion que s’a de realizar, era prevision des còsti e eth sistèma de finançament.

»3. Aeroports Públics de Catalunya, SLU, non pòt participar enes licitacions publiques convocades peth poder adjudicador vèrs eth quau a era consideracion de miei pròpri esturmentau e servici tecnic. Maugrat açò, quan non concor cap licitador, se pòt encargar a Aeroports Públics de Catalunya, SLU, era activitat objècte dera licitacion publica.

»4. Er impòrt des prestacions hètes per Aeroports Públics de Catalunya, SLU, se determine mejançant era aplicacion des tarifes corresponentes as unitats executades. Aguestes tarifes les apròve eth Govèrn a proposicion deth titular deth departament competent en matèria aeroportuària e ena sua determinacion s’an de tier en compde es còsti reaus dera realizacion o execucion dera prestacion corresponenta.»

Article 88. Modificacion dera Lei 19/2003 (Taxi)

1. S’ahig un apartat, eth 8, ar article 36 dera Lei 19/2003, deth 4 de junhsèga, deth taxi, damb eth tèxte següent: 

«8. Eth personau des servicis d’inspeccion a de méter ena coneishença des organs competents es hèts que detecte en exercici dera sua foncion que poguen èster constitutius d’infraccions dera normativa reguladora de d’auti sectors, especiaument en çò que hè as encastres sociau e laborau, fiscau e de seguretat viària.»

2. Se modifique er article 37 dera Lei 19/2003, que demore redigit dera manèra següenta: 

«Article 37. Subjèctes infractors

»1. Son subjèctes infractors: 

»a) Era persona fisica o juridica titulara dera licéncia o era autorizacion, en cas des infraccions cometudes enes servicis de taxi emparats pera licéncia o era autorizacion preceptiva.

»b) Era persona qu'a atribuïda era facultat d’usatge deth veïcul, a títol de proprietat, de loguèr, d’arrendament financèr, rènting o quinsevolh auta forma que sigue admetuda pera normativa en vigor, e eth conductor deth veïcul, en cas des infraccions cometudes enes servicis de taxi efectuats sense era licéncia o era autorizacion pertinenta, trèt qu'acrediten que non èren responsables dera prestacion deth servici.

»c) En cas des infraccions consistentes ena aufrida de servicis de taxi sense disposar dera licéncia o autorizacion preceptiva entà realizar-les, o, dera comunicacion prealabla o títol abilitant entà amiar a tèrme era mediacion ena sua contractacion, es persones que comercializen o aufrisquen aguesti servicis de taxi.

»Ad aguesti efèctes, se considère qu'amie a tèrme era mediacion qui interven ena contractacion e comercializacion de servicis de taxi, eth quau, en nòm pròpri o per compde d’ua tresau persona, mejançant un prètz o ua retribucion, aufrís aguesti servicis de transpòrt, mejançant eth contacte dirècte damb possibles usatgèrs, damb era fin de facilitar era contractacion, independentament des canaus de comercializacion qu'utilize.

»Se considère que s’aufrissen es servicis reguladi en aguest apartat, dempús deth moment en qué se hèn es actuacions prealables de gestion, informacion, aufèrta o organizacion de cargues o servicis, de besonh entà amiar a tèrme era contractacion de transpòrts.

»d) Era persona fisica o juridica qu'emplègue era licéncia o era autorizacion d'un aute e era persona a nòm dera quau s'age expedit era licéncia o era autorizacion, exceptat qu'aguesta darrèra demòstre que non i a dat eth consentiment, en cas des infraccions cometudes en servicis de taxi ar emparament de licéncies o autorizacions expedides a nòm de d’autes persones.

»e) Era persona fisica o juridica a qui va destinat eth precèpte transgredit o a qui es normes corresponentes atribuïsquen especificament era responsabilitat, e, en generau, per tresaus persones ara activitat des quaus non hèn referéncia es letres a, b, c i d qu'amien a tèrme activitats regulades per aguesta lei.

»2. Era responsabilitat administrativa s’exigís as persones fisiques o juridiques a qué se referís er apartat 1, independentament qu'es accions o omissions de qué derive aguesta responsabilitat agen estat materiaument hètes per eres o peth personau dera sua empresa, sense prejudici que poguen iniciar es accions qu'ath sòn jutjament siguen procedenti contra es persones a qué siguen materiaument imputables es infraccions.

»3. Era responsabilitat administrativa pes infraccions establides per aguesta lei s’a d’exigir sense prejudici d'era que pogue correspóner per infraccion dera legislacion penau, de transit, laborau o d'autes que siguen aplicables.»

3. Se higen tres letres, era h, era i e era j, ar article 39 dera Lei 19/2003, damb eth tèxte següent: 

«h) Era aufèrta de servicis de transpòrt de taxi sense disposar dera licéncia o autorizacion preceptiva entà realizar-les, tant se se hè de manèra individuau a un unic destinatari coma se se hè publica entà coneishença generau per quinsevolh miei.

»i) Era realizacion dera activitat de mediacion ena contractacion de servicis de taxi, includida era aufèrta des servicis, sense auer amiat a tèrme era comunicacion pertinenta o sense disposar deth títol abilitant corresponent.

»j) Era contractacion coma portaire o era facturacion de servicis de transpòrt de taxi sense eth títol abilitant preceptiu.»

4. Se modifique er apartat 1 der article 42 dera Lei 19/2003, que demore redigit dera manèra següenta: 

«1. Es infraccions leugères se sancionen damb un avertiment o ua multa d'enquia 250 euros, o damb totes dues sancions ath madeish temps; es grèus, damb ua multa d'enquia 1.250 euros, e es fòrça grèus, damb ua multa d'enquia 6.000 euros. 

5. Se hig un article, eth 44 bis, ara Lei 19/2003, damb eth tèxte següent: 

«Article 44 bis. Mesura provisionau d’immobilizacion deth veïcul

»1. Es agents dera inspeccion deth transpòrt e es còssi de seguretat encargats dera sua vigilància an d’ordenar era immobilizacion immediata deth veïcul en cas que se detècten conductes que constituïsquen infraccions fòrça grèus, d’acòrd damb çò qu'establís er article 39.

»As efèctes de çò qu'establís aguest apartat, es membres dera inspeccion de transpòrt o es agents encargadi dera vigilància deth transpòrt an de restancar era documentacion deth veïcul, includida, se s'escatz, era corresponenta licéncia o autorizacion entara prestacion deth servici, enquia que s’esmenden es causes qu'an dat lòc ara immobilizació.

»Ei responsabilitat deth denonciat, en quinsevolh cas, era custòdia deth veïcul, des sues pertenences e es despenes qu'aguesta immobilizacion pogue ocasionar, e tanben cercar es mieis alternatius de besonh entà hèr a arribar es viatgèrs ara sua destinacion. En cas que non ac hèsque, aguesti mieis poderàn èster establidi pera Administracion; es despenes que genère era adopcion d’aguestes mesures van, en quinsevolh cas, per compde deth denonciat, e non se pòt lheuar era immobilizacion enquia qu'aguest non les pague.

»2. Era immobilizacion s’a de hèr en un lòc qu'amasse es condicions de seguretat sufisentes e que garantisque era efectivitat dera mesura adoptada. Maugrat açò, quan era immobilizacion deth veïcul pogue comportar un perilh entara seguretat, eth denonciant demore obligat a trasladar eth veïcul enquiath lòc que designe era autoritat actuanta. En cas que non ac hèsque, aguesta mesura pòt èster adoptada pera fòrça actuanta. Es despenes que poguen originar es operacions nomentades van, en quinsevolh cas, a cargue deth denonciat, que les a d’abonar coma requisit prealable ara devolucion deth veïcul.

»3. En cas qu'era immobilizacion deth veïcul pòrte causes d’ua infraccion fòrça grèu que consistisque ena prestacion d’un servici de taxi sense disposar dera autorizacion, era licéncia o era abilitacion administrativa preceptiva, independentament qu'es persones responsables agen era residéncia en territòri espanhòu, s’a de provier dera manèra establida per aguest article e, ath delà, s’an d’aplicar es condicions addicionaus següentes: 

»a) Es agents dera inspeccion deth transpòrt e es còssi de seguretat encargadi dera sua vigilància an de formular era denóncia corresponenta e fixar provisionaument era quantia dera sancion.

»b) Er impòrt dera sancion a d’èster abonat en moment dera denóncia en concèpte de depaus e s’a de liurar ath denonciat eth recebut de depaus dera quantitat corresponenta. En cas que se hèsque eth depaus, aguest s’a de constituïr en metallic, en euros, o mejançant carta de credit.

»Era quantitat a d’èster liurada de resultes der acòrd qu'en definitiva adòpte era autoritat competenta, ara quau s'a de reméter aguesta quantitat damb era denóncia.

»c) Se se dèishe sense efècte era denóncia o se redusís er impòrt dera multa, s’a de méter a disposicion der interessat o deth sòn representant era quantitat adequada en cada cas.

»d) En cap cas non se pòt tornar era documentacion deth veïcul o deishar sense efècte era mesura cautelara d’immobilizacion deth veïcul se non s’a hèt efectiu er impòrt provisionau, en concèpte de depaus, dera sancion.»

6. Se hig un article, eth 46, ara Lei 19/2003, damb eth tèxte següent: 

«Article 46. Pagament des sancions 

»1. Er impòrt dera sancion iniciaument proposat se redusís en un 30% en cas qu'er interessat decidisque volontàriaments hèr efectiva era sancion abans des trenta dies següenti ara notificacion der expedient sancionador.

»2. Eth pagament der impòrt dera sancion abans que non se dicte era resolucion sancionadora implique era conformitat damb es hèts denonciadi, era renóncia a formular allegacions per part der interessat e era finalizacion deth procediment, en tot auer, maugrat açò, de dictar resolucion exprèssa. Encara qu'eth procediment sancionador se dongue per acabat d’aguesta manèra, er interessat pòt interpausar recorsi identics as qu'aurien corresponut en cas qu'eth procediment auesse acabat de manèra ordinària.

»3. Era imposicion e execucion de sancions per infraccions cometudes per persones que non acrediten era sua residéncia en territòri espanhòu son aplicables es normes que s’establissen de contunh, juntament damb es quaus, se s'escatz, se soslinhen reglamentàriament de manèra exprèssa: 

»a) Eth veïcul utilizat ena realizacion deth transpòrt objècte dera denóncia demore immobilizat enquia qu'era empresa denonciada depause er impòrt dera sancion.

»b) Eth depaus que, se s'escatz, hèsque eth denonciat a d’èster en metallic, en euros, o mejançant carta de crèdit.

»c) S'er assag de hèr quinsevolh notificacion ath denonciat en cors der expedient sancionador resulte infructuós, aguesta s’a de reméter ath departament ministeriau competent en matèria de transpòrt deth país de residéncia deth denonciat, tà pr'amor que li’n dongue traslat. D’aguesta manèra se considère hèta definitivament era notificacion.»

7. Se hig un article, eth 47, ara Lei 19/2003, damb eth tèxte següent: 

«Article 47. Depaus deth veïcul

»S'era Administracion s’a de hèr cargue dera custòdia d’un veïcul immobilizat per quinsevolh des causes establides per aguesta lei, pòt acordar, quan era sua valor residuau resulte claraments insufisenta entà, s'escatz, afrontar es responsabilitats economiques derivades dera sancion corresponenta, eth traslat deth veïcul a un centre autorizat de tractament de veïculs entara destruccion e descontaminacion posteriores se, un còp finalizat eth procediment dubèrt e en tot èster fèrma era sancion administrativa corresponenta, eth titular deth veïcul non a esmendat era causa que dèc lòc ara immobilizacion.

8. Se hig ua disposicion addicionau, era quatau, ara Lei 19/2003, damb eth tèxte següent: 

«Quatau. Regim especific der Airau Metropolitan de Barcelona 

»1. Es normes establides per article 18.1 relatives ara facultat de prestar personaument eth servici o hè'c mejançant era contractacion de conductors salariats pòden èster condicionades o limitades, de manèra permanenta o temporau, en encastre territoriau der Airau Metropolitan de Barcelona.

»2. As efèctes de çò qu'establís er apartat 1, s’abilite er Airau Metropolitan de Barcelona pr'amor que, de manèra motivada, amie a tèrme era concrecion des condicions d’aguest regim especific mejançant era aprobacion dera norma reglamentària corresponenta.»

Article 89. Modificacion deth tèxte rehonut dera Lei de carretères

1. Se modifiquen es apartats 2, 3 e 4 der article 7 deth tèxte rehonut dera Lei de carretères, aprovat peth Decret legislatiu 2/2009, deth 25 d'agost, que demoren redigidi dera manèra següenta: 

«7.2 Correspon ath departament competent en matèria de carretères aprovar eth Catalòg de carretères.

»7.3 Eth departament competent en matèria de carretères a de mantier permanentament actualizat eth Catalòg de carretères e dar-ne compde ath Govèrn, aumens, cada cinc ans.

»7.4 Eth Catalòg de carretères e es sues actualizacions s’an de publicar en web deth departament competent en matèria de carretères.»

2. Se modifique er apartat 3 der article 10 deth tèxte rehonut dera Lei de carretères, que demore redigit dera manèra següenta: 

«10.3 Eth departament competent en matèria de carretères a d’elaborar e aprovar un plan d’actuacions de melhora des trams damb nauta concentracion d’accidents. Aguest plan s’a d’integrar en Plan de seguretat viària de Catalonha.»

3. Se higen dus apartats, eth 3 e eth 4, ar article 18 deth tèxte rehonut dera Lei de carretères, damb eth tèxte següent: 

«18.3 Er estudi informatiu prealable o eth projècte de traçat a qué hè referéncia er article 15.2 s’an de sométer ath procediment d’avaloracion d’impacte dera seguretat viària quan ac determine era normativa en vigor.

»18.4 Eth projècte de traçat e eth projècte de bastiment a qué hè referéncia er article 15.1 s’an de sosméter ath procediment d’auditoria de seguretat viària quan ac determine era normativa en vigor.»

4. Se hig un apartat, eth 5, ar article 31 deth tèxte rehonut dera Lei de carretères, damb eth tèxte següent: 

«31.5 Eth departament competent en matèria de carretères a d’impulsar en hilat dera sua competéncia eth procediment d’inspeccion de seguretat viària quan ac determine era normativa en vigor.»

5. Se modifiquen es articles 40 e 41 deth tèxte rehonut dera Lei de carretères, que demoren redigidi dera manèra següenta: 

«Article 40. Linha d’edificacion

»1. Era linha d’edificacion s’establís a costat e costat dera carretèra. Ena zòna comprenuda entre era linha e era carretèra se proïbís quinsevolh tipe d’òbra de bastiment, reconstruccion o ampliament, exceptat des que seràn imprescindibles entara conservacion e era mantenença des bastiments existentes.

»2. Era linha d’edificacion s’a de plaçar, per çò dera arèsta exterior dera cauçada, a cinquanta mètres enes autopistes, es vies preferentes e es variantes que se bastissen damb er objècte de suprimir es trauessères de poblacion, e a vint-e-cinc mètres enes autes carretères.

»3. Era linha d’edificacion, exceptat des trams urbans o en solèrs urbans assolidadi confrontadi damb terrens d’ua orografia accidentada en aute costat dera carretèra, non pòt demorar plaçada en interior dera zòna de servitud.

»Article 41. Cassi especiaus dera linha d’edificacion

»1. Enes carretères o trams que transcorren per solèr urban, eth planejament urbanistic, damb er informe favorable prealable dera direccion generau competenta en matèria de carretères, pòt establir era linha d’edificacion a ua distància inferiora ara que regule er article 40.

»2. Eth departament competent en matèria de carretères, damb er informe favorable prealable des ajuntaments afectadi, pòt establir era linha d’edificacion, s'es circonstàncies geografiques o socioeconomiques ac aconselhen, a ua distància inferiora ara regulada damb caractèr generau, en zònes concrètament delimitades.

»3. S’an de determinar per via reglamentària es circonstàncies que pòden justificar era reduccion dera distància dera linha d’edificacion enes cassi a qué se referís aguest article.

»4. Eth termini entà resòlver e notificar eth procediment d’establiment dera linha d’edificacion de carretères a ua distància inferiora ara regulada damb caractèr generau ei de sies mesi. Enes procediments iniciats a sollicitud dera persona interessada, era sollicitud s’enten desestimada un còp transcorrut aguest tèrme.

»5. Enes trams urbans o en solèrs urbans assolidadi confrontants damb terrens d’ua orografia accidentada en aute costat dera carretèra, quan era linha d’edificacion redusida se place en interior dera zòna de servitud, eth limit exterior d’aguesta zòna s’ajuste ara linha d’edificacion.»

6. Se modifique er article 48 deth tèxte rehonut dera Lei de carretères, en sens que se’n modifique eth títol; s’i higen dus apartats, eth 2 e eth 3, e se modifique era numeracion der apartat 2, que passe a èster eth 4, damb eth tèxte següent: 

«Article 48. Traspàs de vies»

«48.2 Atau madeish, era Administracion dera Generalitat, excepcionaument e de manèra motivada, pòt acordar damb es ajuntaments eth cambiament de titularitat des vies que resulten integrables ath hilat viari basic o comarcau, tostemp qu'amassen es requisits tecnics e foncionaus entà èster considerades carretères.

»48.3 Era assumpcion dera titularitat des carretères o es trams concrèts que passen a integrar-se ath hilat viari municipau, o des vies que passen a integrar-se ath hilat viari basic o comarcau, ei pleaments efectiva a compdar dera data en qué eth titular deth departament competent en matèria de carretères apròve er expedient de traspàs corresponent.

»48.4 Era Generalitat e es ajuntaments pòden soscríuer convènis entara espleita des vies, dera manèra e enes tèrmes establidi pera normativa en vigor.»

7. Se modifique era letra c der apartat 5 der article 56 deth tèxte rehonut dera Lei de carretères, que demore redigida dera manèra següenta: 

«c) Destruïr, deteriorar, alterar, sostrèir o modificar quinsevolha installacion dera carretèra o des sòns elements foncionaus, quan afècte era cauçada o es trepaders, e tanben es cledes installades e es hites de delimitacion des terrens de titularitat publica.»

Títol VI. Mesures administratives en competéncies de miei naturau e agricultura

Capítol I. Miei naturau

Article 90. Modificacion dera Lei 9/1995 (Accès motorizat ath miei naturau)

Se modifique era letra b der apartat 4 der article 27 dera Lei 9/1995, deth 27 de junhsèga, de regulacion der accès motorizat ath miei naturau, que demore redigida dera manèra següenta: 

«b) Circular, sense causa justificada, per viaus non aptes entara circulacion motorizada, o pes pistes e es camins delimitadi en hilats e itineraris sense disposar d’autorizacion especifica.»

Article 91. Modificacion deth tèxte rehonut dera Lei de proteccion des animaus

Se modifique er apartat 6 der article 14 deth tèxte rehonut dera Lei de proteccion des animaus, aprovat peth Decret legislatiu 2/2008, deth 15 d'abriu, que demore redigit dera manèra següenta: 

«6. Eth Registre generau d’animaus de companhia pòt èster gestionat dirèctaments peth departament competent en matèria de miei ambient o ben mejançant quinsevolha des modalitats establides pera legislacion de contractes deth sector public.»

Capítol II. Caça

Article 92. Modificacion dera Lei 8/2012 (Resèrva Nacionau de Caça der Alt Pallars - Aran)

1. Se modifiquen es paragrafs prumèr e dusau deth preambul dera Lei 8/2012, deth 25 de junh, de modificacion des limits e era denominacion dera Resèrva Nacionau de Caça deth Naut Palhars - Aran, que demoren redigidi dera manèra següent: 

«Aguesta lei ei frut dera iniciativa legislativa exercida peth Conselh Generau d’Aran e per Ajuntament dera Val de Boí damb eth Conselh Comarcau dera Alta Ribagorça, e recuelh era volontat manifèsta des municipis de Naut Aran e dera Val de Boí que s’excludisque eth sòn tèrme dera Resèrva Nacionau de Caça der Alt Pallars - Aran.

»Atau donques, er objècte d’aguesta lei ei, d’un costat, era exclusion des tèrmes municipaus de Naut Aran e dera Val de Boí dera Resèrva Nacionau de Caça der Alt Pallars - Aran, e, der aute, era creacion dera Resèrva Nacionau de Caça dera Val de Boí.»

2. Se hig un nau article, eth 3, ara Lei 8/2012, damb eth tèxte següent: 

«Article 3. Creacion dera Resèrva Nacionau de Caça dera Val de Boí

»Se cree era Resèrva Nacionau de Caça dera Val de Boí, damb es limits fixadi per Orde deth Departament d’Agricultura, Ramaderia e Pesca, deth 22 de junhsèga de 1996, pera quau s’agranís era Resèrva Nacionau de Caça der Alt Palhars - Aran, e que corresponen ath tèrme municipau dera Val de Boí.» 

3. Se modifique era letra c der annèx dera Lei 8/2012, que demore redigida dera manèra següenta: 

«c) Afectacions en limit sud dera Resèrva

»Eth limit sud dera Resèrva Nacionau de Caça der Alt Pallars - Aran que descriu er annèx dera Lei der Estat 37/1966 demore afectat pera exclusion des tèrmes municipaus de Naut Aran e dera Val de Boí. Eth limit deth tèrme excludit a era descripcion següenta: 

»Delimitat peth limit administratiu entre era comarca dera Alta Ribagorça e Aran, des deth Tuc des Estanhets enquiath Gran Tuc de Colomèrs; e tanben peth limit administratiu entre era comarca deth Pallars Sobirà e Aran, des deth Gran Tuc de Colomèrs enquiath pòrt de Ratèra. E tanben es limits fixadi pera Orde deth DAAM, deth 22 de junhsèga de 1996, pera quau s’agranís era Resèrva Nacionau de Caça der Alt Pallars - Aran, e corresponents ara Val de Boí.»

Títol VII. Mesures administratives en matèria de torisme, consum e equipaments comerciaus

Article 93. Modificacion dera Lei 13/2002 (Torisme de Catalonha)

1. Se hig ua letra, era f, ar article 2 dera Lei 13/2002, deth 21 de junh, de torisme de Catalonha, damb eth tèxte següent: 

«f) Unitat empresariau d’espleita: forma d’exercici dera activitat de lotjament toristic que manten era disponibilitat permanenta de totes es unitats de lotjament der establiment.»

2. S’ahig un apartat, eth 3, ar article 50 bis dera Lei 13/2002, damb eth tèxte següent: 

«3. Es ajuntaments pòden establir procediments de contraròtle periodic dera activitat d’abitatge d’usatge toristic enes tèrmes, es terminis e es condicions que s’establisquen enes ordenances respectives. En cas que resulten desfavorables, es contraròtles periodics pòden comportar er escandilhament deth títol abilitant.»

3. Se modifique era letra e der article 68 dera Lei 13/2002, que demore redigida dera manèra següenta: 
«e) Er exercici dera foncion inspectora sus es activitats toristiques que s'amien a tèrme laguens deth sòn tèrme municipau, qu'includissen es servicis de comercializacion presenciau o telematica d’aguestes activitats, e er exercici dera potestat sancionadora sus aguest madeish encastre, en coordinacion, en andús cassi, damb era Administracion dera Generalitat.»

4. Se hig un article, eth 80 bis, ara Lei 13/2002, damb eth tèxte següent: 

«Article 80 bis. Obligacion d’informacion 

»Es persones fisiques o juridiques, publiques o privades, son obligades a proporcionar as inspectors de torisme tota classa de donades, informacion, antecedents e justificatius damb transcendéncia toristica restacada damb eth compliment des sues pròpries obligacions toristiques o dedusides des sues relacions economiques o professionaus damb d’autes persones obligades.

»En particular: 

»a) Es intermediaris e quinsevolha persona qu'intervengue ena publicitat, er aufriment o era mediacion d’un servici o activitat toristica.

»b) Es entitats bancàries o financères qu'amien a tèrme era gestion o eth crubament de comissions o deth prètz.

»c) Es autoritats, quinsevolh que sigue era sua natura, es organs der Estat, es comunitats autonòmes, es entitats locaus, es organismes publics, es entitats d’administracion corporativa, es associacions professionaus e es autes entitats damb fins publiques demoren obligadi a provedir ara Administracion toristica totes es donades, informes e antecedents damb transcendéncia toristica e a prestar-li supòrt, concors, auxili e proteccion entar exercici des sues foncions.

»Es obligacions a qué hè referéncia aguest article s’an de complir damb caractèr generau dera manèra e enes terminis que se determinen reglamentàriament o mejançant era requeréncia individualizada dera Administracion toristica, que se poderà hèr en quinsevolh moment posterior ara realizacion des hèts o activitat restacada damb es donades o antecedents requeridi.»

5. Se modifique er apartat 3 der article 82 dera Lei 13/2002, que demore redigit dera manèra següenta: 

«3. Era signatura dera acta d’inspeccion n’acredite era coneishença, mès non implique en cap cas era acceptacion deth contengut. Atau madeish, era negativa a signar-la non ne invalide eth contengut ne eth procediment administratiu a qué dongue lòc, ne ne desvirtue era valor probatòria. Era negativa a signar era acta, e es motius que s’i presente, s’an de hèr a constar ena acta mejançant era diligéncia corresponenta.»

6. Se hig un article, eth 82 bis, ara Lei 13/2002, damb eth tèxte següent: 

«Article 82 bis. Informes d’inspeccion

»Eth personau inspector pòt eméter informes d’inspeccion quan sigue adequat pera natura des hèts que cau inspeccionar; en particular, quan s'investiguen activitats o servicis dera societat dera informacion, o quan se pogue frustrar era fin dera accion inspectora. Es hèts arrecuelhudi enes informes an era madeisha valor probatòria qu'es hèts constatadi, contenguts o arrecuelhudi enes actes d’inspeccion.» 

7. Se modifique era entèsta der article 87 dera Lei 13/2002, que demore redigida dera manèra següenta: 

«Se considère infraccion leugèra:»

8. Se hig ua letra, era k, ar article 87 dera Lei 13/2002, damb eth tèxte següent: 

«k) Quinsevolhe auta inobservança des disposicions contengudes en aguesta lei e ena normativa que la complète o desvolope, tostemp que non age transcendéncia economica dirècta ne compòrte prejudicis grèus entàs usatgèrs toristics.»

9. Se modifique era letra o der article 88 dera Lei 13/2002, que demore redigida dera manèra següenta: 

«o) Incòrrer en deficiéncies manifèstes ena prestacion des servicis, en mantenença e era igièna des establiments e enes servicis de neteja e apariament des locaus, es installacions, eth mobiliari e es utissi.»

10. Se modifique era letra u der article 88 dera Lei 13/2002, que demore redigida dera manèra següenta: 

«u) Exercir era activitat d’establiment de lotjament toristic sense auer-ne era unitat empresariau d’espleita.»

11. Se hig ua letra, era u ter,ar article 88 dera Lei 13/2002, damb eth tèxte següent: 

«u ter) Hèr publicitat d’empreses o d’establiments toristics sense hèr constar eth sòn numèro d’inscripcion en Registre de Torisme de Catalonha.»

12. Se hig ua letra, era u quater, ar article 88 dera Lei 13/2002, damb eth tèxte següent: 

«u quater) Comercializar activitats o servicis toristics que non dispòsen dera abilitacion corresponenta.»

13. Se modifique era letra a der article 89 dera Lei 13/2002, que demore redigida dera manèra següenta: 

«a) Prestar o exercir activitats o servicis toristics sense disposar des requisits o des condicions legaument establides entà obtier era abilitacion corresponenta.»

14. Se hig ua letra, era g, ar article 89 dera Lei 13/2002, damb eth tèxte següent: 

«g) Comercializar activitats o servicis toristics que non dispòsen des requisits o des condicions legaument establides entà obtier era abilitacion corresponenta.»

15. Se modifique er apartat 1 der article 91 dera Lei 13/2002, que demore redigit dera manèra següenta: 

«1. Es persones fisiques e juridiques qu’intervien enes servicis o activitats toristiques son subjèctes responsables se cometen es infraccions que tipifique aguesta lei, damb es particularitats següentes: 

»a) Se dues o mès persones son responsables d’ua infraccion e non se'n pòt determinar eth grad de participacion, aguestes persones son solidàriament responsables as efèctes des sancions que ne deriven.

»b) Enes infraccions cometudes per persones que presten es sòns servicis en establiments toristics, se’n considèren responsables es persones fisiques o juridiques titulares d’aguesti establiments.

»c) S'ua infraccion ei imputada a ua persona juridica, tanben se’n pòden considerar responsables es persones que n’intègren es organismes rectors o de direccion.»

16. Se modifique er article 97 dera Lei 13/2002, que demore redigit dera manèra següenta: 

«Article 97. Barrament d’empreses, d’establiments e d’abitatges d’usatge toristic per incompliment des requisits establidi

»1. Mejançant era incoacion der expedient corresponent, e sense qu'age caractèr de sancion, er organ competent pòt acordar eth barrament des empreses, es establiments e es abitatges d’usatge toristic que non complisquen es requisits establidi legaument entar exercici dera activitat. Tanben pòt ordenar que se’n suspene eth foncionament enquia que se rectifiquen es defèctes observadi o se complisquen es requisits establidi legaument.

»2. Era resolucion qu'ordene eth barrament des empreses, es establiments e es abitatges d’usatge toristic, o ne ordene eth cessament dera activitat, a de determinar era impossibilitat de sollicitar un nau procediment d'abilitacion damb eth madeish objècte pendent un periòde d’un an.»

17. Se modifique er apartat 2 der article 98 dera Lei 13/2002, que demore redigit dera manèra següenta: 

«2. Era requeréncia
 a qué hè referéncia er apartat 1 a d’avertir era persona interessada deth termini de qué dispòse entà complir-lo e dera quantia dera multa que, en cas d’incompliment, li pòt èster imposada. En quinsevolh cas, eth termini fixat a d’èster sufisent entath compliment dera obligacion de qué se tracte, e era multa non pòt excedir es 10.000 euros.»

18. Se hig ua disposicion addicionau, era setau, ara Lei 13/2002, damb eth tèxte següent: 

«Setau. Donades estadistiques d’aucupacion

»Es donades estadistiques d’aucupacion de lotjaments toristics an eth caractèr d’interès dera Generalitat enes tèrmes dera Lei 23/1998, deth 30 de deseme, d’estadistica de Catalonha.» 

19. Se hig ua disposicion addicionau, era ueitau, ara Lei 13/2002, damb eth tèxte següent: 

«Ueitau. Condomini enes establiments de lotjaments toristic

»En termini d’un an a compdar dera entrada en vigor d’aguesta disposicion, eth departament competent en matèria de torisme a d’aprovar ua disposicion reglamentària que regule eth condomini enes establiments de lotjament toristic.» 

20. Se hig ua disposicion transitòria, era tresau, ara Lei 13/2002, damb eth tèxte següent: 

«Tresau. Condomini enes establiments de lotjaments toristic

»Era modificacion dera letra u de l’article 88 entre en vigor un còp aprovada era disposicion reglamentària establida pera disposicion addicionau ueitau.»

Article 94. Modificacion dera Lei 22/2010 (Còdi de consum de Catalonha)

Se hig un article, eth 333-11, ara Lei 22/2010, deth 20 de junhsèga, deth Còdi de consum de Catalonha, damb eth tèxte següent: 

«333-11 Reduccion des sancions

»1. En cas d’infraccions qualificades coma grèus o leugères, s’aplique ua reduccion deth 50% der impòrt dera sancion proposada s'eth presomptiu infractor prèste era sua conformitat damb era proposicion de resolucion e hè eth pagament en un termini de quinze dies a compdar dera notificacion.

»2. Era reduccion ei d’un 25% enes cassi en qué era conformitat e eth pagament en madeish termini se hèsque un còp notificada era resolucion der expedient.

»3. Enes cassi a qué hèn referéncia es apartats 1 e 2, eth presomptiu infractor arreconeish era sua responsabilitat e renóncie a presentar allegacions o posteriors recorsi administratius. En cas que se presenten, non se tien en compde e non se resòlven.

»4. Er acabament deth procediment non a de besonh resolucion exprèssa e se compren produsit eth dia en qué se hè eth pagament.

»5. Ethtermini entà interpausar un recors contenciós administratiu comence a compdar de londeman deth dia deth pagament volontari.

»6. Er acabament deth procediment sancionador damb reconeishença de responsabilitat non prejutge eth continuament des accions cap a tresaus persones implicades o en çò que hè as mesures complementàries o accessòries que se’n poguen derivar.»

Article 95. Modificacion deth Decret lei 1/2009 (Equipaments comerciaus)

Se hig ua disposicion addicionau, era dotzau, ara Lei 1/2009, deth 22 de deseme, d’ordenacion des equipaments comerciaus, damb eth tèxte següent: 

Dotzau. Excepcions as critèris de localizacion e ordenacion der usatge comerciau

»Es petiti e mejans establiments comerciaus, individuaus o collectius, se pòden implantar laguens es installacions des pòrts de titularitat publica, damb gestion dirècta o indirècta, tostemp que siguen plaçadi enes entorns deth teishum urban consolidat deth municipi, non prejudícien er usatge portuari e atau se justifique mejançant un informe favorable deth departament competent en matèria de pòrts. Aguesti establiments comerciaus non pòden configurar, en cap cas, un gran establiment comerciau o gran establiment comerciau territoriau, sense prejudici des establiments comerciaus singulars reguladi per article 6.b.»

Títol VIII. D’Autes mesures administratives

Article 96. Modificacion deth tèxte rehonut dera Lei de patrimòni dera Generalitat de Catalonha

1. Se modifique er article 5 deth tèxte rehonut dera Lei de patrimòni dera Generalitat de Catalonha aprovat peth Decret legislatiu 1/2002, deth 24 de deseme, que demore redigit dera manèra següenta: 

«Article 5 

»1. Eth patrimòni dera Generalitat de Catalonha se regís per aguesta lei, pes reglaments que l’apliquen e la despleguen e, en tot mancar aguesti, pes normes deth dret privat civiu o mercantil e peth dret public.

»2. En çò que hè as proprietats administratives especiaus, son d’aplicacion es sues normes reguladores especifiques.

»3. Es accions relatives a bens e drets plaçadi en estrangèr se subjècten as peculiaritats de tramitacion, documentacion e celeritat que se deriven dera aplicacion simultanèa deth dret catalan e eth dret estrangèr, e tanben as usatges e costums deth lòc d’ubicacion, e subsidiàriament ath qu’establís aguesta lei e es reglaments que la despleguen.»

2. Se modifique er article 6 deth tèxte rehonut dera Lei de patrimòni dera Generalitat de Catalonha, que demore redigit dera manèra següenta: 

«Article 6 

»1. Er exercici des foncions dominicaus sus er patrimòni dera Generalitat qu'aguesta lei non atribuís ath Parlament o ath Govèrn correspon ara persona titulara deth departament competent en matèria de patrimòni, sense prejudici des foncions e es responsabilitats de d’auti departaments en çò que hè as bens de domeni public que les siguen adscriti, damb es excepcions establides per aguesta lei.

»2. Er exercici des accions dominicaus relatives a bens e drets plaçadi en estrangèr correspon ara persona titulara dera secretaria generau deth departament competent en matèria d’ahèrs exteriors, damb er informe economic prealable deth Departament d’Economia e Coneishença. Aguestes actuacions s’an de comunicar a efèctes d’inventari.»

Article 97. Modificacion dera Lei 1/2003

Se hig ua disposicion addicionau, era quinzau, ara Lei 1/2003, deth 19 de hereuèr, d’universitats de Catalonha, damb eth tèxte següent: 

«Quinzau. Centres adscriti de titularitat publica 

»Eth professorat des còssi docents universitaris e eth personau docent e investigador contractat a temps complèt d’ua universitat publica, sense prejudici de d’autes situacions legaument arreconeishudes e d’acòrd damb era normativa en vigor, pòt èster autorizat pera universitat a impartir docéncia en ensenhaments universitaris oficiaus en un o mès centres de titularitat publica adscrits ara madeisha universitat, pr'amor de favorir-ne era mobilitat.» 

Article 98. Modificacion dera Lei 4/2003

1. Se modifique er article 15 dera Lei 4/2003, deth 7 d'abriu, d'ordenacion deth sistèma de seguretat publica de Catalonha, que demore redigit dera manèra següenta: 

«Article 15. Plan generau de seguretat de Catalonha

»1. Eth Govèrn, en exercici des sues competéncies, a proposicion deth conselhèr o conselhèra deth departament competent en matèria de seguretat publica e damb era coneishença prealabla dera Comission deth Govèrn entara Seguretat e deth Conselh de Seguretat de Catalonha, a d’aprovar eth Plan generau de seguretat de Catalonha, qu'a d’integrar es previsions generaus de risqui, accions e mieis, includidi es de seguretat privada, en matèria de seguretat ciutadana, emergéncies, seguretat viària e d'autes qu'afècten era convivéncia ciutadana e era seguretat des persones e es bens en Catalonha.

»2. Es déuers o es prestacions personaus o patrimoniaus des ciutadans se determinen d’acòrd damb es disposicions legaus aplicables.

»3. Eth Plan de seguretat de Catalonha a periodicitat quadriannau, sense prejudici que, per rasons d’urgéncia o de besonh, s’age de modificar abans d’auer transcorrut eth nomentat tèrme.

»4. Eth Plan generau de seguretat de Catalonha a d’establir es directritzes e es critèris tecnics entara elaboracion des plans locaus e regionaus de seguretat, ar efècte d’artenher-ne era coordinacion e era integracion adequades. Ena elaboracion deth Plan s’an de tier en compde es recomanacions deth Conselh de Seguretat de Catalonha.

»5. Eth Plan generau de seguretat de Catalonha s’a de presentar ath Parlament.»

2. Se hig un article, eth 25 bis, ara Lei 4/2003, damb eth tèxte següent: 

«Article 25 bis. Registre des policies locaus de Catalonha 

»1. Se cree eth Registre des policies locaus de Catalonha coma esturment adscrit ath departament titular des competéncies en matèria de seguretat publica entath compliment des responsabilitats de coordinacion des policies locaus e entara expedicion deth document d’acreditacion professionau.

»2. Er encastre d’aguest registre compren toti es membres des còssi de policia locau, quinsevolha que sigue era sua vinculacion, e tanben es vigilants municipaus.

»3. En Registre de policies locaus de Catalonha s’i an d’anotar es donades personaus e professionaus que se determinen reglamentàriament tostemp que siguen pertinentes e adequades entar exercici des competéncies de coordinacion e ordenacion des policies locaus establides pera normativa en vigor e d’acòrd damb era legislacion de proteccion de donades de caractèr personau.

»Era informacion deth registre a d’èster accessibla as ajuntaments qu'ac requerisquen entar exercici des sues competéncies.

»4. Es ajuntaments an d'auer actualizades es donades deth sòn personau que cònsten en Registre.»
3. Se hig un article, eth 25 ter, ara Lei 4/2003, damb eth tèxte següent: 

«Article 25 ter. Document d’acreditacion professionau

»Toti es membres des còssi de policies locaus an de portar un document d’acreditacion professionau. Es caracteristiques, es elements e eth contengut deth document d’acreditacion les a de determinar per reglament eth departament competent en matèria de seguretat publica e a d’èster expedit per organ o autoritat municipau que correspone. En aguest document i a de figurar, aumens, eth municipi d'apertenença, era identificacion dera categoria professionau e eth numèro de registre individuau. S’a de garantir, en quinsevolh cas, era visibilitat dera identificacion.»

Article 99. Modificacion dera Lei 22/2005

Se modifique era letra c der article 1 dera Lei 22/2005, deth 29 de deseme, dera comunicacion audiovisuau de Catalonha, que demore redigida dera manèra següenta: 

«c) Produccion pròpria: toti es contenguts audiovisuaus en qué era iniciativa e era responsabilitat der enregistrament, o ben era proprietat o es drets d’espleita, corresponen ath prestador de servicis de comunicacion audiovisuau que les difon de manèra exclusiva o amassa damb d’auti prestadors de servicis de comunicacion audiovisuau. En cap cas, aguesta difusion conjunta non se considère emission en cadena.»

Article 100. Modificacion dera Lei 13/2006 

1. Se modifique er apartat 2 bis der article 19 dera Lei 13/2006, deth 27 de junhsèga, de prestacions sociaus de caractèr economic, que demore redigida dera manèra següenta: 

«2 bis. Es joeni que complissen toti es requisits establidi en apartat 1 e 2, a excepcion dera d’auer estat tuteladi pendent un periòde de tres ans aumens, an dret ara prestacion temporau limitada d’ua durada de sies mesi.»

2. Se hig un nau apartat, eth 4 4 bis, ar article 19 dera Lei 13/2006, damb eth tèxte següent: 

«4 bis. Des servicis restacadi ara formacion ne pòden èster destinataris es joeni extuteladi enquiàs 23 ans.»

Article 101. Modificacion dera Lei 13/2008 

Se modifique era letra k der article 26 dera Lei 13/2008, deth 5 de noveme, dera presidéncia dera Generalitat e deth Govèrn, que demore redigida dera manèra següenta: 

«k) Aprovar era soscripcion peth Govèrn o pera Administracion dera Generalitat des convènis de collaboracion e es acòrds de cooperacion qu'establissen es articles 175.1 e 178.1 der Estatut d’autonomia, e tanben des acòrds de collaboracion soscrits damb entitats publiques de d’autes estats o organismes internacionaus, e autorizar damb caractèr prealable era soscripcion d’aguesti convènis e acòrds quan formen part organismes o entitats publiques depenenti o restacadi ara Administracion dera Generalitat, exceptat qu'er objècte de collaboracion sigue en encastre dera accion umanitària internacionau e per motius d’urgéncia.»

Article 102. Modificacion dera Lei 2/2014

1. Se modifique eth títol e er apartat 1 dera disposicion addicionau setau dera Lei 2/2014, deth 27 de gèr, de mesures fiscaus, administratives, financères e deth sector public, que demoren redigidi dera manèra següenta: 

«Setau. Abilitacion as administracions publiques en çò que hè ar accès de donades de caractèr personau»

«1. Abilitacion des administracions publiques competentes en matèria de servicis sociaus
»1.1. S’abiliten es administracions publiques competentes en matèria de servicis sociaus pr'amor que poguen verificar, d’ofici e sense consentiment prealable des persones interessades, es donades personaus declarades pes sollicitants des prestacions regulades pera Lei 12/2007, der 11 d’octobre, de servicis sociaus, e peth Decret qu'apròve era Cartèra de Servicis Sociaus, e, s'escatz, es donades identificadores, era residéncia, eth parentiu, era situacion de discapacitat o dependéncia, er patrimòni e es ingrèssi des membres dera unitat economica de convivéncia, damb era fin de verificar se se complissen en tot moment es condicions de besonh entara percepcion des prestacions e ena quantia legaument reconeishuda.

»1.2. Ar efècte de çò qu'establís er apartat 1.1, se compren per unitat economica de convivéncia era formada pera persona beneficiària damb eth sòn conjunt o parelha de hèt e es familiars enquiath dusau grad de consanguinitat que i convisquen en madeish domicili.»

2. Se modifique er apartat 2 dera disposicion transitòria cincau dera Lei 2/2014, que demore redigit dera manèra següenta: 

«2. Es bens integrants deth patrimòni der Institut Catalan d’Assisténcia e Servicis Sociaus s’incorpòren ath patrimòni dera Generalitat e s’adscriuen ath departament competent en matèria de servicis sociaus. Aguesta assignacion non afècte as bens de proprietat dera Tresaureria Generau dera Seguretat Sociau, era quau conserve, en quinsevolh cas, era plea titularitat des bens nomentadi.»
3. Se modifique er apartat 2 e s'ahig un nau apartat, eth 3, ara disposicion addicionau vint-e-tresau dera Lei 2/2014, que demoren redigidi dera manèra següenta: 

«2. Enes zònes de seguretat son responsables des damatges causadi pes espècies cinegetiques es persones o es entitats promotores dera sua declaracion.

»3. Quan per motius d’urgéncia coma conseqüéncia dera preséncia d’exemplars conflictius d’individus d’espècies cinegetiques, o tanben d’exemplars d’espècies exotiques envadidores o d’espècies domestiques ensauvatgides que se poderàn considerar exotiques envadidores, que s’establisquen ena resolucion annau de vedats de caça o mejançant un desplegament reglamentari sectoriau en cas d’espècies exotiques envadidores o domestiques ensauvatgides, que compòrten un risc imminent entàs persones, es sòns bens o eth miei naturau, es directors des servicis territoriaus deth Departament d’Agricultura, Ramaderia, Pesca, Alimentacion e Miei Naturau pòden autorizar damb caractèr excepcionau es membres deth Còs d’Agents Ruraus, e en cas de besonh d’auti agents dera autoritat, tà actuar en tot capturar-les mejançant er usatge d’armes de huec o de metòdes d’immobilizacion a distància entà evitar es damatges o minimizar-les. Es captures s’an de notificar as directors nomentadi.»

Disposicions addicionaus

Prumèra. Burèu deth Contribuent

Eth Burèu deth Contribuent, creat peth Decret 162/2010, a era facultat d’accedir as bases de donades e as expedients des procediments tributaris restacadi damb es queishes e es suggeriments arrecebudi. Ad aguesti efèctes, non se li pòt negar er accès a cap d’expedient, documentacion o donada, contenguda o non en un fichèr de donades de caractèr personau, qu'age relacion damb era activitat o eth servici objècte deth planh o eth suggeriment. En tot cas, er accès s’a de limitar as donades que siguen estrictament de besonh entà resòlver eth planh o eth suggeriment.

Dusau. Comunicacion de donades ath Registre public de contractes dera Generalitat de Catalonha

1. Es entitats dera Administracion locau e es ens, organismes o entitats deth sòn sector public an de comunicar ath Registre public de contractes dera Generalitat de Catalonha, pr'amor que i siguen inscrites, es donades basiques des contractes qu'adjudiquen e que siguen subjèctes ara legislacion de contractes deth sector public, e tanben, s'escatz, es modificacions, es prorrògues, es variacions de terminis o de prètzi, er impòrt finau e er escandilhament.

2. Era comunicacion de donades a qué hè referéncia er apartat 1 s’a de hèr enes tèrmes e es condicions qu'establís era normativa deth Registre public de contractes dera Generalitat de Catalonha.

3. S’a d’adaptar eth sistèma de comunicacion de donades relatives as contractes de quinsevolh tipe hèti pera Administracion d’acòrd damb era Lei 19/2014, deth 29 de deseme, de transparéncia, accès ara informacion publica e bon govèrn.

Tresau. Modificacion e resolucion de contractes publics

1. As efèctes de çò qu'establís era legislacion de contractes deth sector public, es modificacions de contractes administratius que se hèsquen pendent er exercici pressupostari deth 2015 derivades dera aplicacion des mesures d’estabilitat pressupostària an d’èster motivades per rasons d’interès public.
2. Es plecs de clausules administratives des naues contractacions an d’incorporar es requeréncies dera legislacion de contractes deth sector public respècte ara eventuau modificacion o resolucion contractuau damb motiu dera aplicacion des mesures d’estabilitat pressupostària que corresponen.

Quatau. Termini de resolucion dera sollicitud de certificat de convalidacion d’inversions damb objectius de melhora ambientau

Es expedients de sollicitud deth certificat de convalidacion d’inversions damb objectius de melhora ambientau s’an de resòlver en termini de sies mesi a compdar dera presentacion dera sollicitud e era liquidacion dera taxa.

Cincau. Prestacion deth servici de distribucion d'aliments

1. Se cree ua prestacion garantida de servici basic, de caractèr temporau, entà atier besonhs d’alimentacion de persones e familhes en situacion d’urgéncia sociau e qu'an de besonh ajuda entara sua subsisténcia. Aguest servici se coordine mejançant es servicis sociaus basics e lo pòden prestar es ens locaus o es entitats privades d’iniciativa sociau, degudament acreditades e inscrites en Registre d’entitats, servicis e establiments de servicis sociaus (RESES) entara prestacion d’aguest tipe de servici.

2. Era prestacion d’aguest servici a per objècte proporcionar as persones e unitats familiares que i agen dret aliments sufisents pròpris d’ua dièta equilibrada.

3. An dret ara prestacion deth servici es persones e es familhes en situacion de risc sociau segons era avaloracion professionau deth servici basic d’atencion sociau, e tostemp que dispòsen d’un plan d’atencion sociau deth servici basic d’atencion sociau corresponent.

4. Son causes d’escandilhament dera prestacion deth servici, ath delà des establides damb caractèr generau, es següentes: 

a) Abandonar eth plan d’atencion sociau deth servici basic d’atencion sociau.

b) Èster usatgèr d’ua prestacion de servicis d’acuelh residenciau, sanitari o de natura analòga qu'age coma servici basic era manutencion.

5. Era prestacion deth servici s’a d’incorporar ara Cartèra de servicis sociaus mejançant era disposicion reglamentària corresponenta.

Siesau. Aprobacion des estatuts deth Centre dera Proprietat Forestau

Eth Govèrn a d’aprovar per Decret es estatuts deth Centre dera Proprietat Forestau en termini de sies mesi a compdar dera entrada en vigor d’aguesta lei.

Setau. Regim aplicable as activitats der annèx I.1 dera Lei 20/2009 sosmetudes ath procediment de revision 

Es activitats der annèx I.1 dera Lei 20/2009, deth 4 de deseme, de prevencion e contraròtle ambientau des activitats, qu'agen daurit un procediment de revision en moment dera entrada en vigor dera lei presenta se contunhen de regir peth procediment en vigor en moment dera presentacion dera sollicitud de revision. Es activitats der annèx I.1 qu'agen d’iniciar un procediment de revision a compdar dera entrada en vigor dera lei presenta s’acuelhen a çò qu'aguesta establís.

Ueitau. Aliances estrategiques e projèctes de gestion compartida 

1. S'ac aconselhen er impuls e era execucion de projèctes estrategics o de gestion compartida entre es centres, es servicis e es establiments que formen part deth sistèma sanitari public, es professionaus que i son adscriti pòden prestar servicis conjunts en dus o mès centres, servicis e establiments. Er esturment juridic que regule era prestacion de servicis conjunts a de hèr public e establir eth rendiment de compdes des professionaus as entitats que formen part des aliances estrategiques o projèctes de gestion compartida, e tanben era origina dera disponibilitat pressupostària entà retribuïr aguesti professionaus.
2. Eth personau directiu e damb foncions de comandament des centres, es servicis e es establiments que formen part deth sistèma sanitari public pòden exercir de manèra compatibla activitats de prestacion conjunta, as efèctes de çò qu'establís er apartat 1, tostemp en marc des aliances estrategiques o projèctes de gestion compartida. Er esturment juridic qu’a de regular era prestacion de servicis conjunts a d’establir eth rendiment de compdes des professionaus as entitats qu'intègren es aliances estrategiques o projèctes de gestion compartida, e tanben era origina dera disponibilitat pressupostària entà retribuïr aguesti professionaus.

3. S'era gestion d’aliances estrategiques o de projèctes de gestion compartida damb d’autes entitats ac exigís, es entitats que formen part deth sistèma sanitari public pòden contractar directius restacadi ath projècte en conjunt, mejançant ua relacion de caractèr laborau de nauta direccion, tostemp que non compòrte un aument de cargues directius equivalenti des entitats que formen era aliança estrategica en conjunt e dempús dera aprobacion des organs de govèrn des entitats de gestion compartida. S'era persona contractada a ua vinculacion prealabla damb era Generalitat, a de demorar ena situacion administrativa declarada que correspone, d’acòrd damb çò que dispòse era normativa aplicabla ara sua vinculacion d’origina.

4. Çò qu'establissen es apartats 1, 2 e 3 se compren sense prejudici de çò que regule, s'escatz, era normativa d’incompatibilitats.

5. S’a de hèr publicitat des aliances estrategiques e es projèctes de gestion compartida e des prestacions conjuntes des servicis que se’n deriven e, especificament, des retribucions des compatibilitats autorizades.

Nauau. Integracion deth personau de contingent e zòna der Institut Catalan dera Salut en sistèma de prestacion de servicis, dedicacion e retribucions qu'establís er Estatut marc deth personau estatutari des servicis de salut

1. Eth personau der Institut Catalan dera Salut que percep avers peth sistèma de contingent e zòna s’intègre obligatòriament en sistèma de prestacion de servicis, dedicacion e retribucions qu'establís er Estatut marc deth personau estatutari des servicis de salut, ena forma e damb es condicions qu'establís aguesta disposicion.

2. Era integracion deth personau de contingent e zòna der Institut Catalan dera Salut compòrte era jerarquizacion d’aguest personau en equipa d’atencion primària o servici d’assisténcia especializada corresponent ara plaça qu'aucupe, e s’a de produsir en condicions non omologades en sistèma de prestacion de servicis, de dedicacion e retribucions establit per Estatut marc deth personau estatutari des servicis de salut, d’acòrd damb es apartats 3 e 4, en tot respectar era antiquitat ena modificacion dera plaça pera jerarquizacion, sense prejudici de çò qu'establís, en matèria de triènnis deth personau estatutari der Institut Catalan dera Salut, er article 142 dera Lei 2/2014, deth 27 de gèr, de mesures fiscaus, administratives, financères e deth sector public.

3. Eth personau integrat en sistèma de prestacion de servicis, dedicacion e retribucions qu'establís er Estatut marc ei, damb caractèr generau, personau des servicis jerarquizats d’atencion primària o espitalària.

4. Eth personau integrat en sistèma de prestacion de servicis, dedicacion e retribucions qu'establís er Estatut marc manten eth madeish regim de jornada, dedicacion e nombre d’ores diàries de trabalh qu'auie abans d’integrar-s’i. Maugrat açò, era ora d’inici e fin dera jornada de trabalh se pòt modificar per rasons de servici o organizatives. Ad aguest personau li ei aplicable eth regim retributiu que, especificament, establissen era Lei de pressupòsti dera Generalitat e es acòrds e pactes de condicions de trabalh corresponent.

5. Sense prejudici de çò qu'establissen es apartats 1 a 4, eth personau integrat en condicions non omologades pòt sollicitar, posteriorament, era integracion en regim de jornada, dedicacion e nombre d’ores diàries de trabalh de caractèr ordinari qu'establissen era Lei 55/2003, deth 16 de deseme, der Estatut marc deth personau estatutari des servicis de salut, e es acòrds e pactes de condicions de trabalh corresponents. Aguesta darrèra integracion ei subjècta as besonhs pressupostaris, assistenciaus e organizatius der Institut Catalan dera Salut. Ad aguest personau li ei aplicable eth regim retributiu que, damb caractèr generau, establís era Lei de pressupòsti dera Generalitat entath personau estatutari des servicis de salut, e tanben es acòrds e pactes de condicions de trabalh corresponents.

6. S'abiliten es organs competents der Institut Catalan dera Salut entà adoptar es mesures de besonh entà hèr efectiva era integracion deth personau de contingent e zòna der Institut Catalan dera Salut en sistèma de prestacion de servicis, dedicacion e retribucions qu'establís er Estatut marc deth personau estatutari des servicis de salut.

Dètzau. Pagaments as trabalhadors publics

Eth Govèrn a de hèr totes es actuacions de besonh entà hèr efectiu, pendent eth prumèr semèstre de 2015, eth pagament as trabalhadors publics dera Generalitat der equivalent ara part proporcionau des prumèrs quaranta quate dies dera paga extraordinària, paga addicionau deth complement especific e pagues addicionaus deth mes de deseme de 2012, d’acòrd damb era normativa en vigor en matèria retributiva.

Onzau. Hons d’atencion as subministraments basics

Eth Govèrn a d’establir es mecanismes legaus entà garantir qu'eth Hons d’atencion as subministraments basics se neurís, preferentament, damb es aportacions des empreses subministradores. Ad aguest efècte, a de presentar, abans deth 31 de març de 2015, ua proposicion de mecanisme que garantisque aguestes aportacions e l’a d’aplicar abans deth 30 de seteme de 2015.

Dotzau. Finançament deth Conselh Generau d’Aran

1. En exercici deth 2015, eth finançament des competéncies transferides ath Conselh Generau d’Aran enquiath 31 de deseme de 2014 non pòt èsser inferior a 21.475.169,59 €. Aguest impòrt se compren sense prejudici d’autes hons de finançament qu'era Administracion dera Generalitat pogue transferir o destinar ath Conselh Generau d’Aran per concèptes diferenti ath finançament des competéncies transferides enquiara data nomentada.

2. S’an d’adoptar es mesures que calgue entà aumentar eth crèdit existent ara aplicacion pressupostària D/462000100/7110 dera Lei de pressupòsti dera Generalitat enquiar impòrt que correspone en aplicacion d’aguesta disposicion.

Tretzau. Comarca deth Moianès

1. En consonància damb era Mocion 153/X deth Parlament de Catalonha, eth Govèrn a d’auer presentat en Parlament de Catalonha, abans deth 24 de mai de 2015, eth projècte de lei de creacion dera comarca deth Moianès, mejançant eth procediment de lectura unica, pr'amor que sigue votat en termini de temps mès cuert possible, tostemp qu'abans s’age consultat era opinion des ciutadans de toti es municipis deth Moianès e aguesta sigue favorabla ara creacion dera comarca, e atau madeish ac estimen es ajuntaments implicadi. Eth procès de participacion ciutadana s’a d’amiar abans deth 30 de març de 2015.

2. Era presentacion e votacion deth projècte de lei a qué hè referéncia er apartat 1 s’a de hèr damb era auança sufisenta entà per'mor que, en cas que s’apròve, se pogue constituïr eth nau conselh comarcau en madeish moment de constitucion dera rèsta de conselhs comarcaus entath mandat 2015-2017, s'atau ac estimen es ciutadans deth Moianès e es ajuntaments que ne formen part.

3. Eth Departament de Governacion a de provedir es ajuntaments de toti es elements e assessorament de besonh entà per'mor que poguen organizar e celebrar era consulta damb totes es garanties democratiques enes municipis deth Moianès qu'ac desiren, damb era auança sufisenta que permete dar compliment ath termini establit per apartat 1 de presentacion e votacion deth projècte de lei.

Catorzau. Contractes per servicis sociaus d’atencion as persones

Eth Govèrn a d’impulsar, d’acòrd damb era normativa en matèria de contractacion publica, era inclusion de clausules sociaus en toti es contractes dera Administracion dera Generalitat e deth sòn sector public qu'agen per objècte servicis sociaus d’atencion as persones.

Quinzea. Projècte de lei de desvolopament rurau

Eth Govèrn a de promòir en termini d’un an un projècte de lei de desvolopament rurau que recuelhe es principis deth Plan estrategic nacionau de supòrt ara agricultura e era alimentacion (PENSAA) e de politiques de desvolopament integrau enes comarques definides coma ruraus.

Setzau. Sistèma de finançament equitable entàs centres privadi deth Servici d’Educacion de Catalonha

1. Eth Govèrn, d’acòrd damb era programacion educativa, era disponibilitat pressupostària e era normativa aplicabla, a d’establir es bases d’un nau sistèma de finançament equitatiu entàs centres privadi deth Servici d’Educacion de Catalonha que garantisquen eth dret ara educacion e as ensenhaments universaus e gratuïts, e a d’aportar recorsi addicionaus per convocatòria publica as centres privadi deth Servici d’Educacion de Catalonha en foncion des caracteristiques socioeconomiques dera zòna e era tipologia des familhes des alumnes des centres privadi deth Servici d’Educacion de Catalonha que complisquen es requisits. D’acòrd damb er article 205.8 dera Lei 12/2009, deth 10 de junhsèga, d’educacion, eth modul economic deth concèrt des centres privadi deth Servici d’Educacion de Catalonha que complisquen es requisits pòt compréner quantitats assignades ara dotacion deth personau docent e ath personau non docent de supòrt ara docéncia; tanben pòden accedir ad aguesti recorsi addicionaus es escòles d’educacion especiau concertades. Era resolucion dera convocatòria de finançament addicionau entara 2015 s’a d’ajustar ara matricula existenta en moment de justificar era subvencion.

2. Eth Govèrn, d’acòrd damb era programacion educativa, era disponibilitat pressupostària e era normativa aplicabla, a de revisar eth concèrt educatiu e es subvencions que s’autregen as centres d’educacion especiau en foncion dera evolucion des sòns besonhs e des foncions qu'an assignades segons er article 81 dera Lei d’educacion de Catalonha.

Dètz-e-setau. Elaboracion deth Plan estrategic nacionau de supòrt ara agricultura e era alimentacion

Eth Departament d’Agricultura, Ramaderia, Pesca, Alimentacion e Miei Naturau a de crear un programa governamentau entara elaboracion deth Plan estrategic nacionau de supòrt ara agricultura e era alimentacion (PENSAA), que, damb ua direccion e ua metodologia acordades per consensus, a d’establir es linhes basiques e politiques de besonh que cau adoptar entà cadun des territòris en qué ei present eth sector agroalimentari.

Dètz-e-ueitau. Complement addicionau ara quantitat minima garantida entà despenes personaus, entà persones menors de 65 ans beneficiàries d’ua prestacion de servici non gratuïta d’atencion residenciau entà persones damb discapacitat fisica

A compdar dera entrada en vigor d’aguesta lei e enquia que non s’apròve ua naua disposicion reglamentària, es persones menors de 65 ans beneficiàries d’ua prestacion de servici d’atencion residenciau non gratuïta entà persones damb discapacitat fisica disposaràn dera quantitat minima garantida entà despenes personaus establides per article 6 dera Orde BSF/130/2014, deth 22 d’abriu, pera quau s’establissen es critèris entà determinar era capacitat economica des persones beneficiàries des prestacions de servici non gratuïtes e des prestacions economiques destinades ara atencion ara situacion de dependéncia qu'establís era Cartèra de Servicis Sociaus, e era participacion en finançament des prestacions de servici non gratuïts, incrementada en un 10% der indicador de renda de sufisença de Catalonha.

Dètz-e-nauau. Consòrcis universitaris

1. Eth Consòrci Escòla Industriau de Barcelona (CEIB), eth Consòrci Escòla Universitària d’Engenharia Tecnica Industriau de Barcelona (EUTIB) e eth Consòrci de Servicis Universitaris de Catalonha (CSUC) son consideradi agents d’execucion en R+D+I, as efèctes de çò qu'establís era Lei der Estat 14/2011, der 1 de junh, dera sciéncia, era tecnologia e era innovacion, atengudes es sues composicion e es sues foncions universitàries.

2. Eth regim juridic aplicable ath personau des consòrcis a qué hè referéncia er apartat 1, atengudes es sues singularitats e foncions, ei er establit pera Lei 1/2003, deth 19 de hereuèr, d’universitats de Catalonha; pera Lei organica 6/2001, deth 21 de deseme, d’universitats; pera Lei der Estat 14/2011, der 1 de junh, dera sciéncia, era tecnologia e era innovacion, e pera rèsta de normativa que sigue aplicabla.

Vintau. Abilitacion ara Agéncia Catalana dera Aigua

1. Era Agéncia Catalana dera Aigua a era facultat d’accedir as bases de donades e expedients que gestionen es departaments competents en matèria d’empresa, aucupacion e benèster sociau restacats damb era aplicacion dera tarifa sociau deth canon dera aigua, damb era fin de garantir qu'es sollicituds recebudes complisquen, en tot moment, es condicions de besonh entara aplicacion d’aguest tipe, d’acòrd damb çò qu'establís er article 69.8 deth tèxte rehonut dera legislacion en matèria d’aigües de Catalonha, aprovat peth Decret legislatiu 3/2003, deth 4 de noveme.

2. As efèctes de çò qu'establís er aparta 1, s’a de facilitar ara Agéncia Catalana dera Aigua er accès as documents, es expedients e es donades, contengudes o non en fichèrs de donades de caractèr personau, qu'agen relacion damb era aplicacion dera tarifa sociau. Eth quinsevolh cas, er accès se limite as donades que siguen estrictament de besonh entara determinacion corrècta deth tribut.

Vint-e-unau. Contracte programa entre era Generalitat e Ferrocarrils de la Generalitat de Catalunya

1. Eth Departament de Territòri e Sostenibilitat e era empresa publica Ferrocarrils de la Generalitat de Catalunya an d’establir un contracte programa qu'a d’includir, aumens, era prevision des transferéncies que Ferrocarrils de la Generalitat de Catalunya a de recéber pendent es ans de vigéncia deth contracte programa, era definicion annau des objectius que s’an d’arténher, era prevision des resultats que cau obtier e es esturments de seguiment e contraròtle d’avaloracion a qué era activitat dera entitat s’a de sosméter pendent era vigéncia deth contracte programa.

2. Eth Govèrn, d’acòrd damb çò qu'establís er article 36 deth Decret legislatiu 3/2002, deth 24 de deseme, peth quau s’apròve eth tèxte rehonut dera Lei de finances publiques de Catalonha, e mejançant eth contracte programa a qué hè referéncia er apartat 1, pòt comprométer despenes de caractèr pluriannau subjèctes ar assolidatge des objectius establidi en madeish contracte programa, qu'a d’èster aprovat en termini de tres mesi a compdar dera publicacion dera lei presenta.

Vint-e-dusau. Plan director dera Administracion tributària de Catalonha

Eth Govèrn, en termini de cinc mesi a compdar dera entrada en vigor d’aguesta lei, a d’aprovar un plan director dera Administracion tributària de Catalonha, que s’a d’executar en un termini de dotze mesi. Aguest plan a de constituïr er esturment de planificacion estrategica d’ua administracion tributària preparada entà ua eventuau assumpcion de naues foncions e competéncies tributàries; a de determinar es adaptacions organizatives, era estructura institucionau, foncionau e de personau, eth regim economic, de contractacion e patrimoniau d’aguesta administracion; a de tier en compde es solucions tecnologiques, es besonhs des sistèmes d’informacion e era collaboracion sociau e damb autes administracions, e a d’includir era proposicion de normativa tributària de Catalonha.

Vint-e-tresau. Inventari deth patrimòni des administracions publiques de Catalonha

Eth Govèrn, en termini de sies mesi a compdar dera entrada en vigor d’aguesta lei, a d’elaborar un inventari der patrimòni, actius e passius des administracions publiques de Catalonha e era sua avaloracion.

Vint-e-quatau. Catalòg d’infraestructures estrategiques

Eth Govèrn, en un termini de naui mesi a compdar dera entrada en vigor d’aguesta lei, a d’elaborar eth catalòg d’infrastructures estrategiques de Catalonha e méter en foncionament ua comission interdepartamentau que desplegue es mesures oportunes entà garantir era continuitat deth servici e eth foncionament des infrastructures estrategiques de Catalonha.

Vint-e-cincau. Creacion dera Agéncia Catalana dera Proteccion Sociau

1. Eth Govèrn, en termini de cinc mesi a compdar dera entrada en vigor d’aguesta lei, a d’elaborar un avantprojècte de lei de creacion dera Agéncia Catalana dera Proteccion Sociau.

2. Era Agéncia Catalana dera Proteccion Sociau a d’assumir es competéncies sus es prestacions de proteccion sociau pròpries o transferides per Estat qu'en moment dera entrada en vigor d’aguesta lei gestionen diuèrsi departaments deth Govèrn, ath delà des prestacions o melhores qu'eventuaument se decidisque d’incorporar. Era estructura dera Agéncia a de preveir ua eventuau assumpcion des competéncies qu'en moment dera entrada en vigor d’aguesta lei exercís era Administracion der Estat.

3. Eth Govèrn, en termini de cinc mesi a compdar dera entrada en vigor d’aguesta lei, a d’aprovar un plan diretor dera proteccion sociau. Aguest plan a de constituïr er esturment dera planificacion estrategica deth modèl futur de gestion des prestacions sociaus en Catalonha.

Vint-e-siesau. Plan director relatiu as sectors dera energia, des telecomunicacions e es sistèmes d’informacion e deth transpòrt ferroviari 

Eth Govèrn, en termini de cinc mesi a compdar dera entrada en vigor d’aguesta lei, a de presentar un plan director que platege un modèl de politiques de competéncia e de regulacion des sectors dera energia, des telecomunicacions e es sistèmes d’informacion e deth transpòrt ferroviari, e tanben d’un marc normatiu que s’inspire enes determinacions deth dret dera Union Europèa.

Disposicions transitòries

Prumèra. Taxa pera prestacion des servicis docents des escòles oficiaus d’idiòmes e pera inscripcion as pròves liures entara obtencion des certificats oficiaus

1. Es coeficients per matricula per dusau e tresau còp, introdusidi pera Lei 2/2014, deth 27 de gèr, de mesures fiscaus, administratives, financères e deth sector public, en article 9.2-5 deth Decret legislatiu 3/2005, deth 25 de junh, peth quau s’apròve eth tèxte rehonut dera Lei de taxes e prètzi publics dera Generalitat de Catalonha, e modificadi per article 29 dera lei presenta, s’apliquen peth prumèr còp en cors 2015-2016 enes tèrmes següents: 

	Coeficient
	Cors 2015-2016
	Cors 2016-2017

	Matriculacion per dusau còp
	1,3
	1,3

	Matriculacion per tresau còp
	1,0 
	1,8


2. S'en cors 2014-2015 s’a aplicat bèth un des coeficients per matricula per dusau e tresau còp, eth subjècte passiu a dret ara devolucion corresponenta.

Dusau. Taxa pera realizacion de sessions fotografiques, filmacions e similars

Mentre, d’acòrd damb eth capítol VII deth títol VIII deth tèxte rehonut dera Lei de taxes e prètzi publics dera Generalitat de Catalonha, non s’apròven es impòrts dera taxa pera utilizacion de monuments per orde deth conselhèr competent en matèria de cultura, demore en vigor era taxa pera realizacion de sessions fotografiques, filmacions e similares, regulada peth capítol I deth títol VIII deth dit tèxte rehonut.

Tresau. Representacion transitòria dera proprietat privada en Consell Rector deth Centre dera Proprietat Forestau

Mentre non siguen escuelhudi es representants des proprietaris forestaus privadi en Consell Rector deth Centre dera Proprietat Forestau d’acòrd damb çò qu'establissen era Lei 7/1999 e eth Decret que la desplegue, es vocaus qu’ena data d’entrada en vigor dera lei presenta intègren eth Conselh Rector en representacion dera proprietat privada contunhen exercint era dita representacion.

Quatau. Regim aplicable as procediments de revision periodica des activitats der annèx I.1 dera Lei 20/2009

Es procediments de revision periodica des activitats der annèxe I.1 dera Lei 20/2009 iniciadi abans dera entrada en vigor dera lei presenta s’an de contunhar tramitant d’acòrd damb eth regim normatiu en vigor en moment dera presentacion dera sollicitud de revision periodica.

Cincau. Abilitacion deth conselhèr deth departament competent en matèria de justícia en çò que hè ara estructura e organizacion deth burèu judiciau

S’abilite eth conselhèr deth departament competent en matèria de justícia entà per'mor que, pendent eth 2015, pogue suprimir, de manèra totau o parciau, es encastres pilòt de trabalh que s’agen implantat abans dera entrada en vigor deth Decret 169/2010, deth 16 de noveme, sus estructura e organizacion der burèu judiciau en Catalonha, d’acòrd damb es besonhs organizatius e tecnics detectadi en partit judiciau, abans que se dicte era orde a qué hè referéncia er article 7.2 deth dit Decret.

Siesau. Entrada en vigor dera modificacion der article 22.2 dera Lei 12/2014

Çò qu'establís er article 16 sus era modificacion der article 22.2 dera Lei 12/2014, deth 10 d’octobre, Lei der impòst sus era emission d’oxids de nitrogèn ena atmosfèra produsida pera aviacion comerciau, der impòst sus era emission de gasi e particules ena atmosfèra produsida pera indústria e der impòst sus era produccion d’energia electrica d’origen nuclear, entre en vigor damb efèctes a partir der inici deth pròplèu periòde impositiu.

Disposicion derogatòria

Se deròguen es precèptes següents: 

a) Era disposicion addicionau prumèra, era disposicion addicionau dusau e era disposicion transitòria quatau dera Lei 7/1999, deth 30 de junhsèga, deth Centre dera Proprietat Forestau.

b) Eer article 28.2 dera Lei 32/2010, der 1 d’octobre, dera Autoritat Catalana de Proteccion de Donades.

c) Es articles 43.4 e 122 e es apartats 1, 2 e 4 der article 123 deth Reglament dera Lei de regulacion deth transpòrt de viatgèrs per carretèra mejançant veïculs de motor, aprovat peth Decret 319/1990, deth 21 de deseme.

d) Er article 181.2 deth Reglament dera Lei d’urbanisme, aprovat peth Decret 305/2006, deth 18 de junhsèga.

e) Eth tresau paragraf der apartat 2 der article 24 deth Decret246/2008, deth 16 de deseme, de regulacion dera situacion administrativa especiau de dusau activitat en Còs de Mossos d’Esquadra.

f) Era Orde deth 26 de març de 1991, pera quau s’apròve eth Reglament de regim interior deth Centre dera Propietat Forestau.

g) Es disposicions de reng parièr o inferior que contradiguen çò qu'establís aguesta lei, s’i opausen o i resulten incompatibles.

Disposicions finaus

Prumèra. Taxa per usatge des carretères de titularitat dera Generalitat

Se modifique era letra d dera disposicion addicionau tretzau dera Lei 2/2014, deth 27 de gèr, de mesures fiscaus, administratives e financères, que demore redigida dera manèra següenta: 

«d) Er article 110, peth quau se modifique eth tèxte rehonut dera Lei de taxes e prètzi publics dera Generalitat, aprovat peth Decret legislatiu 3/2008, deth 25 de junh, en sens d’includir un nau capítol XXVI en títol XXV, peth quau se cree era taxa per usatge des carretères de titularitat dera Generalitat, entre en vigor en moment en qué eth hilat viari de titularitat estatau, ath pas peth territòri de Catalonha, sigue objècte de tarifacion.»
Dusau. Canon sus era deposicion contrarotlada de residus industriaus

Se prorògue pendent er exercici deth 2015 eth termini establit pera disposicion addicionau tresau dera Lei 8/2008, deth 10 de junhsèga, de finançament des infraestructures de gestion de residus e des canons sus era disposicion der arrefús de residus, pr'amor qu'es indústries o es sectors industriaus presenten un acòrd volontari damb era Generalitat entà impulsar era valorizacion des sòns residus as efèctes dera exempcion deth canon dempús dera data de signatura der acòrd enquiara data de finalizacion d’aguest.
Tresau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya, exceptat de: 

a) Era disposicion addicionau dusau, qu'entre en vigor ath cap de sies mesi dera publicacion dera lei en Diari Oficial de la Generalitat de Catalunya, tostemps que s’agen hèt es adequacions tecnologiques e operatives de besonh.

b) Er article 68.3, que modifique er apartat 2 der article 78 dera Lei 7/2011, deth 27 de junhsèga, de mesures fiscaus e financères, qu'entre en vigor er 1 de gèr de 2016.
Palau del Parlament, 17 de setembre de 2015
El secretari primer
La presidenta del Parlament

Celestino Corbacho Chaves
Núria de Gispert i Català

